
E PËRDITSHME INFORMATIVE

Koha

Shkup, 28 shkurt - Maqedonia është vendi i
mundësive krahasuese për investime të reja,
theksoi kryeministri Zoran Zaev në takimin e së
mërkurës me delegacionin e biznesit nga Ara-
bia Saudite. Siç kumtoi pres-shërbimi qeveritar,
në takim është biseduar për politikat e reja
ekonomike që e pozicionojnë Maqedoninë si
destinacion stabil për biznes, mundësitë për
investime, potencialet natyrore dhe resurset e

vendit dhe klimën e volitshme investuese, si
dhe për masat e mbështetjes nga Plani për
rritje ekonomike për investime të reja dhe rritje
të konkurrencës së ndërmarrjeve. "Për ekono-
minë tonë është mirë që ta përforcojmë ba-
shkëpunimin me Arabinë Saudite në planin po-
litik dhe ekonomik. Maqedonia hap mundësi
dhe mund të jetë destinacion i mirë biznesi për
investuesit nga Arabia Saudite"....

Sytë nga sheikët arab

Emisioni
"Kod" dhe 
Toçi fitues 
të çmimit 
të SHGM-së

Snezhana Lupevska, autore e
emisionit "Kod" ka falënderuar
gazetën KOHA për, siç tha ajo, hu-
lumtimin e ngjarjeve dhe autorë-
ve të natës së përgjakshme të 27
prillit në Parlament

Xhaferi ka përsëritur premtimet se shumë shpejtë do të gjendet zgjidhje politike dhe e
qëndrueshme për Ligjin e gjuhëve, megjithëse një plan konkret nuk e ka. "Fjalën e fundit nuk dua
ta them të parën. Jam optimist se do të gjejmë zgjidhje politike që ti ikim bllokadës nga ana
procedurale", tha Xhaferi 

Mikel Markiano (1860-1921) ishte historian i
letërsisë, folklorist e përkthyes arbëresh nga
fshati Maki i Kozencës (Itali). Ndihmesën më
të madhe e dha në fushën e historisë së
letërsisë. Në veprën “Kolonitë arbëreshe të
Italisë dhe letërsia e tyre”, Mikel Markiano
vuri në dukje veçoritë origjinale të letërsisë
arbëreshe që nga fillimet e saj dhe zbuloi disa
individualitete krijuese. Studimi i tij

“Shqipëria dhe vepra e Jeronim de Radës”
është e para monografi e plotë për De Radën,
ku Mikel Markiano zbuloi rëndësinë e poezisë
së De Radës. 
M. Markiano mblodhi dhe botoi shumë këngë
popullore arbëreshe. Botoi gjithashtu
përmbledhjen e parë të folklorit arbëresh të
zbuluar prej tij, si dhe veprën “Vjersha fetare
arbëreshe”.

NËSE VV ËSHTË PATRIOTE, DO TA MBËSHTES
DEMARKACIONIN
"Deputetët e Vetëvendosjes nuk kanë pasur vullnet
për bisedime me kryetarin e Kuvendit i cili çdo
here i ka ftuar për diskutim dhe për të gjetur një
zgjidhje për Demarkacionin. 
Vetëvendosje nuk duhet ta lërë fatin e qytetarëve
në dorë të Listës Serbe. Ka pas takime, nga 2015
janë këto problem, çdo herë kryetari i Kuvendit i
fton për të diskutuar, është mungesa e vullnetit të
deputetëve të LVV-së, unë sot besoj që
marrëveshja do të kalojë. 
Është mirë që këtij epilog ti japim fund. Nëse VV
është patriote nuk duhet ta lenë fatin e qytetarëve
të Kosovës në dorë të Listës Serbe. Sot është
vendimi për bllokim edhe për ecje përpara. Sot
qytetarët e shohin kush është për bllokim e kush
për të ecur përpara", shkruan në profilin e tij në
Facebook, deputeti i PDK-së, Hajdar Beqa.

TENDERËT JANË TË LEZETSHËM, POR KANË
DHE OBLIGIME 
“1.198.454 euro ka marrë në konton e tij NB TRANS
Company për pastrimin e borës në Tetovë. 
Përveç 2-3 rrugëve kryesore, akset tjera periferike
në hall, të mos flasim për fshatrat që disa janë të
bllokuar.  Tenderët janë të lezetshëm por kanë dhe
obligime”, ka shkruar në profilin e tij në FB, gazetari
Driton Dikena.

Kompania britanike “Kosovo
Metal Group” është duke
përgatitur lëndë ndaj shtetit
të Kosovës në Arbitrazh me
një pretendim prej 100
milionë eurosh. Ajo është në
Kosovë qe 12 vjet duke kryer
hulumtime për rezerva
minerare në Podujevë, por
pasi i kreu hulumtimet
institucionet në Kosovë ia
pezulluan punën, duke e
zvarritur me vite nëpër
procese gjyqësore Në vitin
2006 kompania britanike
“Lydian Internacional” ia
kishte mësyrë Kosovës për të
kryer investime milionëshe në
sektorin minerar.
Kompani e specializuar për
shpime të thella në
hulumtimin e rezervave
minerare, “Lydian” aso kohe në
Kosovë e përfaqësuar nën
emrin “Kosovo Resource
Company”, e cila kishte fituar
licencë nga Komisioni për
Miniera dhe Minerale
(KPMM) për të kryer
hulumtime në Drazhnje në
komunën e Podujevës, shkran
tutje "Zëri". Nga viti 2006 deri
në vitin 2011, nga hulumtimet
e kryera, kompania konstatoi
në Drazhnje 7 milionë tonë
rezerva minerare dhe kreu për
këtë periudhë 10 milionë euro
investime. Këto investime
kompania i kishte kryer në
bashkëpunim me institucione
financiare ndërkombëtare
përmes kredive, siç është
Banka Ndërkombëtare për
Rindërtim dhe Zhvillim
(BERZH) dhe Banka Botërore
(BB).
Por, pasi i konstatoi rezervat
dhe kur kompania aplikoi në
Komisionin për Miniera dhe
Minerale për licencë të
shfrytëzimit dhe eksploatimit
të rezervave minerare të
hulumtuara, institucionet në
Kosovë filluan ta pengojnë
punën e saj. Gazeta “Zëri” ka
siguruar të gjithë
dokumentacionin për këtë
rast, i cili rrezikon ta dëmtojë
buxhetin e Kosovës deri në
100 milionë euro në Gjykatën
e Arbitrazhit. Përfaqësuesit e
kompanisë kanë treguar për
“Zërin” se janë në përgatitje të
lëndës për Arbitrazh pas
dëmeve që u janë bërë në
Kosovë, siç thonë ata nga
institucionet kosovare.
Fillimisht me vonesat e
shkaktuara nga KPMM-ja,
pastaj një padi gjyqësore nga
“Trepça” dhe tash së fundi nga
Agjencia Pyjore e Kosovës.
Vendi ku kanë hulumtuar
është në Podujevë,
përkatësisht në lokacionin e
quajtur Drazhnje.

(Gazeta Zëri, 28 shkurt)

Në seancën e fundi të Qeverisë së Republikës së Maqedonisë është
miratuar Informacioni për vendosjen e kontrollit të përbashkët në
vendkalimet kufitare Tabanoc-Preshevë dhe Pelincë-Prohor Pçin-
ski. Ky hap i Shkupit zyrtar është në frymën e Samitit të mbajtur
në Trieste në korrik të vitit 2017, konkretisht të Planit Veprues
shumëvjeçar për krijimin e Zonës ekonomike rajonale në Ballka-
nin Perëndimor. Ky Plan, sikundër dihet, në mes tjerash para-
shikon lehtësimin e tregtisë së lirë të mallrave dhe përmirësim të
menaxhimit të përbashkët me rrezik, kontrolle doganore dhe
kontrolle kufitare me një ndalim One-Stop Shop.

Ide të ngjashme për dogana të përbashkëta janë diskutuar edhe
në mes të qeverive në Prishtinë e Tiranë, mirëpo deri më tani asgjë
konkrete nuk është arritur. Madje ka patur edhe reagime nga
Brukseli për mundësinë e ngritjes së doganës së përbashkët në
mes të Shqipërisë e Kosovës. Sikundër dihet delegacioni i Bashki-
mit Evropian në Shqipëri ka hedhur poshtë deklaratat e zyrtarë-
ve të lartë shtetërorë e politikanëve si në Shqipëri e Kosovë , ku si-
pas tyre që nga 1 janari i vitit 2018 Shqipëria pret Kosovën që të
hapë kufirin. Bashkimi Evropian si financues i ndërtimit të pikës së
kalimit kufitar të përbashkët Morin-Vërmicë ka bërë të ditur se pika
e përbashkët e kalimit kufitar do të funksionojë sipas nenit 7/3 të
SBC-së (Kodi i Kufijve i Shengenit). Kryeministri i Shqipërisë, Edi
Rama, ka hedhur i pari “dorashkën” në drejtim të Qeverisë së Ko-
sovës për një kufi pa dogana mes njëri-tjetrit. Ai pat shprehur
bindjen se të ketë një akordësi për kthimin e kufirit tokësor mes dy
shteteve në një kufi evropian; pa radha kilometrike dhe kontrol-
le të tepërta policore, mundësisht qysh prej 1 janarit 2018. Sipas
Ramës bashkimi doganor të Shqipërisë me Kosovën do të duhej të
bëhej fakt i kryer një orë e më parë, duke i kthyer doganat në por-
tet e Shqipërisë në dogana edhe të Kosovës. 

Mirëpo në Shqipëri, por edhe në Kosovë, biznesi ende funksionon
bazuar në grupe të interesit dhe është mjaft i politizuar. Monopo-
let e krijuara nga biznesmenë që janë të lidhur me politikën e pa-
mundësojnë vendosjen e regjimeve evropiane në doganë, sepse
kjo është mënyra më e mirë për të mbijetuar informaliteti ekono-
mik. Kosova, në anë tjetër, është shumë e varur nga tregu serb dhe
ky i fundit është furnizuesi kryesor i prodhimeve të shumta. Kjo
varshmëri e Kosovës nga Serbia e largon atë nga iniciativa për një
treg të përbashkët me Shqipërinë dhe në këtë drejtim politika
kosovare me vite ka dështuar. Biznesmentë e rijë të Kosovës që the-
meluan firma të përbashkëta me oligarkët serbë në Beograd më
vonë do të përfshihen edhe në politikë dhe ata janë faktorët që
vendosin rregulla sa i përket shkëmbimit tregtar në mes shteteve
të rajonit.

Ëndrra për një treg të përbashkët ekonomik në mes të Kosovës, Sh-
qipërisë e Maqedonisë mund të bëhet realitet vetëm nëse faktorët
e tillë kancerogjen çmontohen nga politika. Rrugët e biznesit dhe
tregtisë janë si përroskat të cilat rrjedhin pa pyetur për pengesat,
mirëpo në rrethanat kur këto rrjedha menaxhohen nga një struk-
turë jodashamirëse e interesave kombëtare, atëherë i bie që këto
përroska vënë në lëvizje mullinjë të huaj.

Vendosja e kontrollit të përbashkët në vendkalimet kufitare Taba-
noc-Preshevë dhe Pelincë-Prohor Pçinski është një hap që raciona-
lizon menaxhimin e përbashkët doganor në mes të Maqedonisë
dhe Serbisë, e që pritet të reflektohet edhe në lehtësimin e tregti-
së së lirë të mallrave. Mund të jetë kjo edhe një nxitje për reflek-
tim në drejtim të krijimit të menaxhimeve të tilla doganore të
përbashkëta edhe në mes Kosovës e Shqipërisë. Asnjëherë s’ë-
shtë vonë për ide që lehtësojnë bashkëpunimin legal dhe çrrënjo-
sin informalitetin ekonomik.

EDITORIAL |||||||||||||||||||||||

Emin AZEMI

KUSH ISHTE MIKEL MARKIANO?

PJESË E MORTIT TË DREJTËSISË
"Nuk duhet të jesh ekspert juridik që ta dish se
ishte VRASJE! Mjafton të mos jesh i verbër dhe të
kesh parë videon që ta kuptosh që ishte VRASJE!
Nuk duhet të jesh ekspert juridik që ta kuptosh se
po përgatitet vrasja e serishme e Almirit në
labirintet e lojërave gjyqësore. 
Mjafton të heshtësh para kësaj gjyqësie dhe të
bëhesh pjesë e MORTIT TË DREJTËSISË!", shkruan
në profilin e saj në Facebook, aktivistja Anita Latifi.

THIRRJA PËR TË VOTUAR DEMARKACIONIN
"Përkundër mundësisë që të keqkuptohem, ndjej
nevojë që të ftoj kolegët e mi deputet në Kuvendin
e Kosovës që ta ratifikojnë marrëveshjen bilaterale
me Malin e Zi për vijëzimin e vijës kufitare midis dy
vendeve. 
Në tre dekadat e fundit jemi radhitur në anën e
duhur të historisë dhe kjo na ka mundësuar një
Shqipëri në NATO dhe në prag të BE-së, Kosovë
shtet të pavarur dhe një Maqedoni ku shqiptarët
janë element shtetformues me gjuhë, flamur,
administratë, komuna e universitete. 
Rruga e duhur sot është vota pro!", shkruan në
profilin e tij në Facebook, deputeti i Bashkimit
Demokratik për Integrim, Artan Grubi.

Oligarkia e
ekonomive
informale!

Shkup, 28 shkurt - Refrenet "çështje
ditësh", "shumë shpejtë", "jemi afër"
në lidhje me miratimin e Ligjit për
gjuhët janë bërë të zakonshme për
funksionarë të lartë partiak dhe sh-
tetëror. I pari i shtëpisë legjislative,
Talat Xhaferi, të mërkurën në një
brifing me gazetarë premtoi se
shumë shpejtë do të gjendet
zgjidhje politike dhe e qëndruesh-
me në lidhje me Ligjin për shqipen,
duke dhënë sinjale të qarta se nuk
kanë për qëllim të mbështeten në
aspektin formal dhe procedural. 

Siç tha Xhaferi, "nëse shkohet
në aspektin formal, nuk do të mba-
rojë debati për Ligjin". "Nuk do të
lejoj bllokimin e Parlamentit për-
mes debatit për Ligjin. Jemi shumë
afër të gjejmë zgjidhje të qëndrue-
shme. Si kryetar i Parlamentit po i
shfrytëzoj të gjitha mundësitë duke
qenë në komunikim më të gjithë
faktorët politik. E dini shumë mirë
se edhe opozita vetë e ka thënë se
amendamentet për bllokimin e
Ligjit për gjuhët i kanë me tendencë.
Problemi nuk është procedural, por
duhet të gjejmë zgjidhje politike",
tha Xhaferi. Bazuar në atë që tha
kryeparlamentari se në aspektin for-
mal debati mund të zgjasë, gazeta
KOHA e pyeti të njëjtin nëse depu-
tetë kanë të drejtë të dorëzojnë
amendamente në lexim të tretë mbi
vërejtjet e presidentit dhe nëse po,
atëherë shumica parlamentare ba-
zuar në rregullore dhe në praktikat
e mëhershme, a ka të drejtë të lë-
shohen në vlerësimin e amenda-
menteve dhe ti hedhin poshtë ato
meqë në këtë drejtim janë pronon-
cuar edhe funksionarë partiak nga

partia prej nga vjen Xhaferi. "Fjalën
fundit nuk do ta them të parën", u
përgjigj Xhaferi, megjithëse u sh-
preh optimist për zgjidhje politike.
I njëjti iu shmang përgjigjes konkre-
te edhe duke thënë se është aty për
të zbatuar Rregullore e jo për të in-
terpretuar atë. "Nuk jam këtu për të
komentuar përcaktimet politike të
askujt, ndërsa fjalën e fundit nuk
dua ta them të parën. Jam optimist
se do të gjejmë zgjidhje politike që
ti ikim bllokadës nga ana procedu-
rale. Tjetra, unë nuk lëshohem në
interpretimin e Rregullores, jam
këtu për ta zbatuar atë", tha Xhafe-
ri, edhe pse sipas Ligjit mbi Parla-
mentit dhe sipas Rregullores së
punës, Parlamenti është i vetmi or-
gan kompetent të interpretojë Rre-
gulloren që e ka sjellë vetë, dhe ligjet
apo vendimet tjera që i miraton dhe
i sjell. Xhaferi nuk iu përgjigj pyetjes
së gazetës KOHA nëse LSDM dhe

BDI ishin marrë vesh paraprakisht
që Ligjin për gjuhët ta kalojnë më 27
shkurt. Sa i përket grupeve punues
dhe kthimit të opozitës në Parla-
ment, Xhaferi foli i sigurt se VMRO
do të kyçet në punën e Parlamentit.
Dialog politik në Parlament ka,
thotë kryetari i Parlamentit. "Komu-
nikim ka në të gjitha nivelet, me të
gjitha partitë politike, ndërsa në ra-
port me ligjet e dy të tretës dhe për
mbrojtje të dëshmitarëve, grupet
punuese të VMRO-së dhe LSDM-së
punojnë në nivel të harmonizimit". 

Ai shpreson se këtyre ditëve do
të ketë vendime përfundimtare.
Grupet punuese, sipas Xhaferit, bi-
sedojnë për të gjitha çështjet poli-
tike duke përfshirë edhe Kodin
zgjedhor dhe përbërjen e Komisio-
nit Shtetëror të Zgjedhjeve (KSHZ),
por me siguri, thotë ai, për atë do të
bisedojë në format tjetër duke mos
theksuar nëse kjo do të mund të ish-

te në nivel të liderëve të partive. "Për
këtë nevojiten dy të tretat e shu-
micës", tha i pari i deputetëve. Duke
i pasur parasysh paraburgimet e de-
putetëve dhe persona tjerë lidhur
me dhunën në Parlament më 27
prill dhe procedura që zhvillohet
para institucioneve, Xhaferi konsi-
deron se për një kohë të shkurtër
dhe në atë bazë do të ndërpriten ar-
gumentet për nevojën e VMRO-së
të jenë jashtë Parlamentit. Xhaferi
tha gjithashtu se po punohet në
ndryshimin e Rregullores së Parla-
mentit, me qëllim, siç tha ia, të he-
qjes së mundësisë që nenet e saj të
interpretohen sipas dëshirës së
dikujt. Ndryshe, Ligji për gjuhët u
vonua pas 9 muaj pasi u formua Qe-
veria, ndërkaq ishte prioriteti krye-
sor i partive shqiptare BDI dhe ASH
që menjëherë pas votimit të Qeveri-
së, Ligji i parë që do të votohet - të
jetë Ligji për shqipen. 

Shkup, 28 shkurt - Punët për
zgjidhjen e problemit me emrin
shkojnë me dinamikën e para-
shikuar, ndërsa optimizmi është
në nivel edhe më të lartë. Dëshi-
rojmë që problemi të zgjidhet sa
më shpejt dhe me dinjitet, ndërsa
zgjidhja të jetë e pranueshme për
të dy palët, porositi dje zëdhënësi
i Qeverisë, Mile Boshnjakovski.
"Negociatat shkojnë ekskluzivisht
përmes ndërmjetësuesit Methju

Nimic dhe KB-së. Gjithçka që bi-
sedojnë ministrat Dimitrov dhe
Koxias dhe gjithçka që është në
drejtim që t'i afrojë qëndrimet që
të merremi vesh shkon përmes fil-
trit të ndërmjetësuesit Nimic dhe
do të jetë në tryezë e vendosur ek-
skluzivisht përmes Methju Nimi-
cit", tha Boshnjakovski në
përgjigjen e pyetjes së gazetarëve
në konferencën e sotme për shtyp
në Qeveri. Ai potencoi se Qeveria di

se çka bën, e di ku shkon dhe e di se
çka dëshiron të bëjë për qytetarët.
"Optimizmi për zgjidhjen e pro-
blemit me emrin ende është në ni-
vel të lartë. Ne nuk negociojmë
përmes mediave dhe nuk dër-
gojmë porosi përmes mediave,
por japim ekskluzivisht drejtime
se qëndrimet e dy palëve janë
afruar, në tryezë ekziston doku-
ment në bazë të të cilit nego-
ciohet. Qartë është se vendimi si

mund të jetë, por nuk përjash-
tojmë asgjë derisa zgjasin nego-
ciatat dhe çdoherë kur kemi infor-
matë me interes të qytetarëve,
publikisht e kumtojmë", tha Bo-
shnjakovski. "Kryeministri në in-
tervistë i përsëriti propozimet e
ndërmjetësuesit Nimic, të cilat
veçmë janë të njohura në opinion
dhe të cilat në vete përmbajnë
përcaktim gjeografik. Ato nuk
janë propozime të Republikës së

Maqedonisë, por janë në pakon e
propozimeve të cilat i ka propo-
zuar Methju Nimic deri te Repu-
blika e Maqedonisë dhe Republika
e Greqisë", sqaroi Boshnjakovski.
Ai theksoi se kryeministri Zaev në
asnjë moment nuk ka përmendur
se mund të vijojë ndryshim i vogël
në Kushtetutë  dhe se nuk bëhet
fjalë për kërkim të zgjidhjes me
të cilën duhet të ndryshohet Kush-
tetuta.

Rruga e
Shkupit
deri në
NATO dhe
BE kalon
përmes
Athinës
Athinë, 28 shkurt - Zaev duhet
të kuptojë se rruga deri në
NATO dhe Evropë kalon për-
mes Athinës, thotë lideri i par-
tisë Potami, Stavros Teodo-
rakis në intervistë për radion
greke "Real fm". Duke i ko-
mentuar deklaratat e fundit
të kryeministrit të Maqedoni-
së, Teodorakis hodhi poshtë
çdo mundësi që të ekzistojë
marrëveshje për formulë të
dyfishtë për emrin, njoftoi
korrespondenti i MIA-s nga
Athina. "Nuk ekziston çështja
për emër të dyfishtë. Do të
duhet të kuptojë Zaevi, i cili
në fillim tregoi seriozitet, do
të duhet të kuptojë se rruga
për në NATO dhe për Evropë
nuk është drejtë tatëpjetë, por
kalon nga Athina. Kjo duhet
ta kuptojë", thotë lideri i parti-
së Potami. Shpjegoi se ai
është një nga ata që mbështe-
sin kompromis, por porosit se
edhe pala e Maqedonisë
duhet "t'i bëjnë  lëshimet e
domosdoshme". "Irredentizmi
do të duhet të niset nga Kush-
tetuta dhe nxënësit. Nëse
mendohet në atë se nuk do të
arrijmë ta ndryshojmë Kush-
tetutën, por do të zotohemi
në KB, do të zotohemi në
NATO, do të zotohemi në Ba-
shkimin Evropian se do ta
bëjmë këtë, qartë se këtë do
ta pranojmë", potencoi Teodo-
rakis. Sipas liderit të partisë
Potami, marrëveshja nuk do
të jetë me Greqinë, por me
KB-në, me BE-në dhe NATO-n
dhe "çmimi i çfarëdo lloj lëshi-
mi për Shkupin do të jetë i
madh".

BOSHNJAKOVSKI PËR QËNDRIMIN E QEVERISË 

Optimizmi për emrin, në nivel të lartë

KRYEPARLAMENTARI XHAFERI KËRKON ZGJIDHJE NGA TË GJITHA PALËT

Ligji i shqipes, shumicës 
nuk i del matematika

Xhaferi ka përsëritur
premtimet se shumë
shpejtë do të gjendet
zgjidhje politike dhe e
qëndrueshme për Ligjin e
gjuhëve, megjithëse një
plan konkret nuk e ka.
"Fjalën e fundit nuk dua
ta them të parën. Jam
optimist se do të gjejmë
zgjidhje politike që ti
ikim bllokadës nga ana
procedurale", tha Xhaferi 

SIGURIMIN TA KONTROLLOJMË NE, JO MPB
Kryeparlamentari Xhaferi në lidhe me dialogun
"Zhan Monet" pret të dalin me rezultate konkrete sa i
përket pavarësisë së Parlamentit jo vetëm në
aspektin partiak, por edhe në aspektin buxhetor dhe
atë të sigurisë. "Parlamentit duhet ti kthehet
mëvetësia nga Qeveria, edhe ujin që kemi këtu e
kemi nga Qeveria e mos të flasim për gjërat tjera të
nevojshme. Ne ende nuk menaxhojmë Buxhetin për
shkak se Qeveria edhe Buxhetin për Parlamentin e ka
në sistemin e vet të financimit, e me këtë i lejohet
Ministrisë së Financave të shkurtojë buxhetin për
Parlamentin", theksoi Xhaferi. Ai ishte i qartë dhe ne

lidhej me sigurimin e Parlamentit, duke kërkuar
shtëpia ligjvënëse të mos varet nga Ministria e
Punëve të Brendshme, por të ketë sigurimin e vet siç
e kanë gjykatat me policinë gjyqësore. "Së pari
sigurimi varet nga ne, së dyti nga MPB dhe së treti
nga dikush i tretë. Parlamenti duhet të ketë
sigurimin e vet ashtu siç e kanë gjykatat me policinë
gjyqësore. Përgjegjësia i takon kryetarit të
Parlamentit. Pjesëtarë të sigurimit më herët kanë
vepruar sipas mesazheve të dikujt nga jashtë. Nuk
duhet të lejojmë të na ndodhë ajo që ndodhi më 17
prill të vitit të kaluar", tha Xhaferi. 

Koha

Evis HALILI 

Shkup, 28 shkurt - Tetë projekte të
Programit vjetor për financimin e
projekteve me interes nacional në
kulturë nuk do të jenë më pjesë e li-
stës së projekteve të përzgjedhura si
fituese për t’u realizuar gjatë këtij
viti. Pas debatit të hapur nga gaze-
ta Koha përmes publikimit të një
sërë parregullsish të natyrave të
ndryshme, konflikte interesash,
përqendrimit të buxhetit të kul-
turës në shoqata, individë..., të vë-
rejtura në rezultatet e Konkursit vje-
tor për financimin e projekteve me
interes nacional - Ministria e Kul-
turës reagoi duke marrë në shqyr-
tim situatën e krijuar. Sekretari sh-
tetëror Valmir Aziri pohon se
trekëndëshi i bashkëpunimit i
krijuar mes ministrisë, transpa-
rencës dhe mediave funksionoi
duke nxjerrë në pah parregullsitë
dhe shansin për t’u korrigjuar. Tetë
prej disa projekteve të denoncuara
nga gazetën KOHA nuk janë me
pjesë e listës, ndërsa gjatë pe-
riudhës në vijim, priten ndryshime

të tjera bazuar në vërejtjet nga të
gjitha ata që kanë konkurruar dhe
kanë pasur pakënaqësi në mënyrën
sesi janë vlerësuar dhe trajtuar fi-
nanciarisht projektet e tyre, por
edhe ato që janë refuzuar. Nga ana
tjetër, nuk jepen sqarime nëse do
të kërkohet përgjegjësi për ato raste
të nepotizmit dhe konfliktit të in-
teresave. 

“Të gjitha këto projektet e përfo-
lura dhe për të cilat kishte vërejtje
për nepotizëm, apo ‘shoqata’ që nuk
ekzistonin, janë reviduar. Vlen të
theksohet se 95 për qind e tyre janë
tërhequr nga vetë aplikantët, dhe e
rëndësishme është se nuk do të
jenë më pjesë e Programit vjetor.
Tani jemi në fazën tjetër. Pas nën-
shkrimit të kontratave mes palëve
Ministrisë dhe aplikuesve - të gjithë

ato që do të kenë vërejtje, si për
mënyrën e financimit, apo sesi
është trajtuar projekti, do të kenë
mundësi të ankimojnë në shkallën
e dytë, në një afat prej 14 ditësh dhe
ne do të marrim parasysh të gjitha
vërejtjet që do t’na japin ato që kanë
konkurruar me projekte”, thotë Azi-
ri. Duke iu referuar projekteve të
miratuara në total, në Programin
vjetor për to është parashikuar një
fond prej 170 milionë denarë, ose
rreth 25 për qind e buxhetit të
përgjithshëm. Ekspozita e Anri
Salës, Opera Skënderbeu, koncerti i
Shkëlzen Dolit, e të tjera janë disa
prej ngjarjeve kulmore që do të zh-
villohen gjatë këtij viti, dhe pjesë e
manifestimeve mbarëshqiptre që
realizohen në kuadër të Vitit të
Gjergjit, 550 vjetorit të vdekjes së

heroit kombëtar dhe 110 vjetorit të
Kongresit të Manastirit. Aziri po
ashtu vë në dukje se Programi i kë-
tij viti është jo vetëm më dimensio-
nal sa i takon numrit të projekteve
të miratuara, por edhe fondit me të
cilin do të financohet, krahasuar me
vitet e kaluara. Në kategorinë e ma-
nifestimeve, nëse vitin e kaluar u
nda një fond prej mbi 3 milionë de-
narë për manifestime shqiptare,
këtë vit kjo shumë është trefishuar,
duke arritur në rreth 9 milionë de-
narë. Përveç festivalit teatror “Shku-
pi Fest”, këtë vit në këtë kategori
janë edhe Festivali i poezisë “Ditët e
Naimit" (800 mijë denarë), festiva-
li i Allegrettos "Skena e muzikës se-
rioze shqiptare" (mbi tre milionë de-
narë), festivali “Këngë Jeho” (1 milion
denarë), e të tjera. Në sferën e
projekteve Interdisiplinare, e hapur
këtë vit - për projektet shqiptare
është akorduar një shumë prej afër
tre milionë denarë për gjithsej tetë
projekte. Veprimtaria botuese, si-
pas Azirit, shënon përqindjen më
të lartë nga buxheti i përgjithshëm
(rreth 25 milionë denarë), mbi 33
për qind për 2018, ose më shumë
krahasuar me 2017 (27.6 për qind).
Tek pjesa e investimeve kapitale,
për këtë vit si kryesore mbeten
ndërtimi i Teatrit dhe Bibliotekës së
Tetovës (210 milionë denarë), për-
fundimi i punimeve rikonstruktue-
se të Teatrit Shqiptar të Shkupit (250
milionë denarë), vazhdimi i puni-
meve për Shtëpinë e Kulturës në
Mateç (36 milionë denarë), si edhe
krijimi i Ansamblit shtetëror me një
fond prej 48 milionë denarë.   

Shkup, 28 shkurt - Shoqata e Gaze-
tarëve të Maqedonisë të mërkurën
e shënoi 72 vjetorin e themelimit.
Janë ndarë edhe çmime për storje
investigative ekipit të emisionit
"Kod" dhe Snezhana Lupevska So-
zen, për ngjarjet e 27 prillit në Par-
lamentin e Maqedonisë dhe
Mençe Atanasova Toçi për storjen

për gjinekologun i cili për nëntë
muaj kishte gënjyer një grua se
është shtatzënë. Çmimin për vepër
jetësore e mori gazetari, Lubomir
Gajdov. Kryetari i SHGM-së, Naser

Selmani, theksoi se gazetarët në
vend ballafaqohen me sfida serio-
ze edhe krahas dëshirës deklarati-
ve të pushtetit të ri të luftojë
kundër praktikës së jondëshkue-

shmërisë të dhunës ndaj gazetarë-
ve. "Për fat të keq asnjë sulmues i
ndonjë gazetari nuk ka dalë para
drejtësisë", tha Selmani. Procesi i
sjelljes së legjislaturës së re me-
diale është shumë i ngadalshëm,
sipas Selmanit, i cili shfaqi bren-
gosje që disa zgjidhje në këto ligje
nuk janë në pajtim me praktikat
më të mira evropiane. Në
ndërkohë, tha ai, gazetarët ballafa-
qohen me forma të reja të presio-
nit. Duke iu drejtuar personave të
cilët morën çmime tha se ata janë
fytyra e gazetarit siç duhet të jetë
gazetari në një vend të lirë dhe de-
mokratik. Mençe Atanasova Toçi
investigoi një skandal në shën-
detësi për mjekun i cili për nëntë
muaj ka gënjyer një grua se është
shtatzënë i cili më pas e fitoi epilo-
gun e tij. Snezhana Lupevska So-

zen me ekipin e Kodit të cilin e
përbëjnë Miomir Serafinoviq dhe
Biljana Nikollovska përmes serialit
publikoi storje me titull "Hetim për
të enjten e përgjakshme" në të cilin
i hetoi ngjarjet në Parlamentin e
Maqedonisë të 27 prillit vitin e ka-
luar. "Më vjen mirë që çmimin për
gazetari e ndaj me kolegen Toçi,
me të cilën kemi punuar që në te-
levizionin A1. Dua të falënderoj
ekipin e emisionit KOD, të cilët ja-
pin gjithçka nga vetja, si dhe fale-
minderoj gazetën KOHA, me të
cilët siguruan informatat relevan-
te për ngjarjet e 27 prillit në Parla-
mentin e Maqedonisë", ka thënë
Lupevska Sozen. Me propozimin e
grupit iniciues sivjet çmimin për
vepër jetësore e fitoi gazetari Lubo-
mir Gajdov, i cili për pesëdhjetë
vjet është pjesë e gazetarisë.

SHGM SHËNOI 72-VJETORIN E THEMELIMIT

Emisioni "Kod" dhe Toçi fitues të çmimit për gazetari hulumtuese
Snezhana Lupevska,
autore e emisionit "Kod"
ka falënderuar gazetën
KOHA për, siç tha ajo,
hulumtimin e ngjarjeve
dhe autorëve të natës së
përgjakshme të 27 prillit
në Parlament

MINISTRIA E KULTURËS REAGON 

Tërhiqen tetë prej projekteve
të denoncuara nga KOHA 

Pas debatit të hapur nga
gazeta KOHA përmes
publikimit të një sërë
parregullsish të natyrave
të ndryshme, konflikte
interesash, përqen drimit
të buxhetit të kulturës në
shoqata, individë...,
sekretari shtetëror,
Valmir Aziri, pohon se
trekën dëshi i
bashkëpunimit i krijuar
mes ministrisë,
transparencës dhe
mediave funksionoi
duke nxjerrë në pah
parregullsitë dhe
shansin për t’u korrigjuar 

"Vlen të theksohet se 95 për
qind e tyre janë tërhequr nga
vetë aplikantët, dhe e
rëndësishme është se nuk do
të jenë më pjesë e Programit
vjetor. Tani jemi në fazën
tjetër. Pas nënshkrimit të
kontratave mes palëve
Ministrisë dhe aplikuesve - të
gjithë ato që do të kenë
vërejtje, si për mënyrën e
financimit, apo sesi është
trajtuar projekti, do të kenë
mundësi të ankimojnë në
shkallën e dytë, në një afat
prej 14 ditësh"

Hetohen përgjegjësit për
abuzimet e të miturave
Hetimi i Prokurorisë do të tregojë se ndaj kujt
dhe për çka do të ngriten aktakuza në rastin
me vajzat nga Shtëpia "25 Maji". Rasti me
vajzën 13-vjeçare rome R.I. e ciëa mbeti sh-
tatzënë për shkak të abuzimit seksual, me si-
guri nuk është e vetmja mes vajzave në këtë
shtëpi. Qendra Evropiane për Drejtat e Romë-
ve (ERRC), dje publikoi se ka ka marrë dëshmi
të ngjashme për abuzim seksual nga të dyja
motrat rome, të cilat gjithashtu, kanë qenë të
përkujdesura në këtë shtëpi. Ministrja e Punës
dhe Politikës Sociale, Milla Carovska  përkujtoi
se për këtë, Ministria ka bërë mbikëqyrje të
hollësishme inspektuese edhe të entit "25
Maji" dhe të qendrave për punë sociale.
"Kundër 12 personave është parashtruar padi
penale në Prokurorinë themelore publike,
ndërsa plotësisht janë parashtruar 12 kundër-
vajtje dhe procedura disiplinore në Qendrën
për punë sociale", tha Carovska duke u
përgjigjur në pyetjet e gazetarëve në konfe-
rencën për shtyp në Qeveri. Qeveria dhe Mini-
stria, sipas saj angazhohen për transformim të
shpejtë edhe të "25 majit" edhe të "Ranka Mil-
lanoviq" si institucione të cilat, siç tha, ishin
lënë pas dore gjatë 10 viteve dhe nga çka tani
vetëm shihen rezultatet. Qendra Evropiane
për të Drejtat e Romëve (ERRC), ka marrë dë-
shmi të ngjashme për keqpërdorim seksual
nga dy motra rome, të cilat gjithashtu, kanë
qenë nën përkujdesje në Shtëpinë "25 Maji".
Megjithatë V.A (16) dhe L.A (13), shpeshherë
janë zhdukur nga Shtëpia dhe zhdukjet e tyre
nuk janë denoncuar në polici apo te prindërit.

Konfiskohet marihuanë,
arrestohen katër persona
Në aksionin policor dje në rajonin e Gostivarit,
u konfiskuan disa dhjetëra kilogramë ma-
rihuanë.  Për tregti të paligjshme dhe pose-
dim të lëndëve narkotike dyshohen katër per-
sona.  Sipas informacioneve fillestare bëhet
fjalë për sasi prej 60 kilogramësh marihuanë,
e cila është zbuluar në një automjet nga Ma-
vrova. Ministria e Punëve të Brendshme gjatë
ditës do të dalë me më tepër informacione.

Shkup, pesë aksidente 
me një të lënduar rëndë
Një bashkudhëtar është lënduar rëndë në një
nga gjithsej pesë aksidentet që kanë ndodhur
gjatë ditës së djeshme në territorin e SPB Shkup.
Në një aksident lëndime të lehta trupore ka
marrë një shofer, ndërsa në tre është shkaktuar
dëm material. Nga MPB informojnë se dje po-
licia e trafikut ka zbuluar dhe sanksionuar një
numër të madh të kundërvajtjeve. Dhjetë sho-
ferë kanë lëvizur me shpejtësi më të madhe se
e lejuara, një shofer nuk iu ka dhënë përparësi
kalimi këmbësorëve, tre shoferë për reshtim të
parregullt dhe nëntë shoferë të cilët nuk kanë
poseduar pajisje dimërore në automjet. Është
sanksionuar edhe një këmbësor i cili ka kaluar
jashtë vijave të bardha të shënuara për ta. Nga
qarkullimi janë përjashtuar pesë shoferë para se
të pajisen me të drejtën për drejtim të automje-
tit dhe shtatë automjete të paregjistruara. Janë
gjetur 78 vetura të parkuara në mënyrë joligjo-
re. Me ndihmën e automjetit special të karrotre-
cit janë hequr 70 vetura. (O.Xh)

KRONIKË

Omer XHAFERI

Shkup, 28 shkurt - Ish-kryeshefi
i policisë, Lube Boshkovski, të
cilin opinioni shqiptar e kujton
për implikimin në masakrën e
Lubotenit në vitin 2001, të
mërkurën u paraqit në
Gjykatën Penale të Shkupit, por
kësaj radhe në cilësinë e palës
së dëmtuar.

Fillimi i procesi gjyqësor
për rastin "Tortura", i iniciuar
nga Prokuroria Speciale Pu-
blike, i cili pritet të zhvillohet
kundër ish shefit të policisë
sekrete, Sasho Mijallkov dhe
gjashtë pjesëtarëve të njësitit
"Alfa", të mërkurën nuk nisi fare.
Trupi gjykues i udhëhequr nga
gjykatësja Aleksandra Ristev-
ska, me këtë rast tha se nuk
janë përmbushur kushtet
ligjore për shqyrtimin kryesor
të lëndës në fjalë. Refuzimi i
akuzës kundër të akuzuarit
Mijallkov ishte shkak që ky
vendimi shkallës së parë të
ankimohet nga PSP para

Gjykatës së Apelit në Shkup.
Lidhur me këtë çështje,
gjykatësja Ristevska, tha se
ankesa në Apel është dërguar
në fillim të muajit shkurt. Për-
veç kësaj pengese ligjore, mun-
gesa e avokatit të të akuzuarve,
Petar Vasilev, ishte arsye shtesë
se pse rasti "Tortura" nuk filloi
të mërkurën. Duke shpresuar
se brenda kësaj periudhe,
Gjykata e Apelit do të miratojë
vendim për ankesën e PSP-së,
seanca e radhës për këtë lëndë
është caktuar të mbahet me 23
mars. 

Për tejkalim të kompeten-
cave dhe dhunën e ushtruar
ndaj Boshkovskit, në korrik të
vitit 2011, gjendet edhe një pje-
së e njësitit "Alfa", gjegjësisht
në mesin e këtyre të akuzuarve
përfshihet edhe nëpunësi i po-
licisë, Metush Shabani. Ai, së
bashku me ish-shefin e tij, Ivica
Ançevski-Puki, Novica
Stankovski, Petar Milloshevski,
Jovan Bocevski dhe Filip Ata-
nasov, të mërkurën u para-

qitën, në cilën e të akuzuarve u
paraqitën në Gjykatë.

Ndryshe, siç qëndron në
aktakuzën e PSP-së, për rastin
"Tortura", ish shefi i Drejtorisë
për Siguri dhe Kundërzbulim,
Sasho Mijallkov, duke e sh-
frytëzuar pozitën e tij, me qël-
lim diskriminimin në bazë par-
tiake, i ka nxitur pjesëtarët e
njësitit "Alfa" që gjatë arresti-
mit të Lube Boshkovskit, atij t’i
shkaktojnë vuajte shpirtërore.
Arrestimi i Boshkovski, siç
dihet, ka ndodhur më 6 korrik
të vitit 2011, rreth orës 14:30.
Gjatë intervenimit të policisë,
sipas aktakuzë, i dëmtuari Bo-
shkovski nuk ka rezistuar ndaj
procedurës së policisë,
megjithatë gjatë arrestit, po-
licët i kanë tejkaluar detyrat
dhe në kundërshtim me rre-
gulloren për shfrytëzim të mje-
teve të dhunës dhe armëve, ato
i kanë shkelur autorizimet
ligjore për arrestim. Kështu që,
në aktakuzë përshkruhet ve-
primi i ndërmarrë nga ish-she-

fi i "Alfave", Ivica Ançevski-Puki.
Procedura para-hetimore e
realizuar nga PSP ka vërtetuar
se Puki, u ka dhënë urdhër pje-
sëtarëve tjerë të "Alfave", me
fjalët: "Shtrijeni për tokë, për
tokë, për tokë", me çka pjesë-
tarët tjerë ju kanë bindur urdh-
rave të shefit të tyre dhe në këtë
mënyrë, me përdorim e
dhunës fizike, Boshkovskin e
kanë shtrirë për tokë dhe kanë
filluar ta godasin, ta keqtraj-
tojnë dhe ta ofendojnë me
fjalë të ndryshme. "Tetë vite
burg nuk të ikin. Kështu më ka
thënë shefi", "Bërlloku le të
qëndrojë i shtrirë", "Le të flasë
tash kundër shefit", "Tradhtar",
me këto fjalë dhe ofendime
tjera, i akuzuari Puki ju ka drej-
tuar Boshkovskit. Ndërkohë, i
akuzuari Novica Stanvkovski,
pasi e ka nxjerr revolen nga
brezi, të njëjtën ia kë mbështe-
tur Boshkovskit në faqen e
djathtë të fytyrës dhe i është
drejtuar me fjalët "Kurrë dritë
të bardh mos pafsh"!

Shkup, 28 shkurt - Një polic, i
cili e ka siguruar selinë e BE-së
në Shkup, të martën mbrëma
është lënduar me gurë nga
një person i cili ka marrë pje-
së në protestën e organizuar
nga Kongresi botëror maqe-
donas dhe Bashkësitë maqe-
donase në Evropë. Tek një
person janë gjetur koktej mo-
lotovi, ndërsa janë djegur
edhe flamuj të Greqisë dhe të
Shqipërisë. Siç kumtuan nga
MPB-ja, gjatë protestës së
djeshme, e cila filloi në orën
18:00 para selisë së BE-së në

Shkup, ndërsa vazhdoi para
Kuvendit, gjatë arritjes së qy-
tetarëve, nga ana e disa perso-

nave janë gjuajtur gurë drejt
ndërtesës së BE Info Qendrës,
ku me një gur është goditur

nëpunësi policor në pjesën e
kofshës së majtë. Gjatë
marrjes së masave dhe akti-
viteteve, në parkun "Gruaja
Luftëtare" në Shkup janë gje-
tur pesë shishe me lëndë
djegëse, ndërsa në lidhje me
ngjarjen është arrestuar K.G.
(24) nga Shkupi. Pas bisedës
së kryer. K.G. është mbajtur
në stacionin policor. Gjatë
protestës, para Kuvendit, nga
ana e disa personave të
panjohur janë djegur flamuj
të Republikës së Greqisë dhe
të Republikës së Shqipërisë.

Një polic i lënduar në protestën e VMRO-së 
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

"TORTURA" ANULOHET PËR 23 MARS

Për tejkalim të kompetencave dhe dhunë ushtruar ndaj Lube Boshkovskit, në korrik të vitit
2011, gjendet edhe polici Metush Shabani. Ai, së bashku me ish-shefin e tij, Ivica Ançevski-
Puki, Novica Stankovski, Petar Milloshevski, Jovan Bocevski dhe Filip Atanasov, të mërkurën
u paraqitën në Gjykatë në cilësinë e të akuzuarve

Boshkovskin e ka 
"torturuar" edhe një shqiptar

Koha

Shkup, 28 shkurt - Listat e lekturave
shkollore që janë propozuar të shër-
bejnë si material plotësues i obli-
gueshëm dhe në kuadër të realiz-
mit të lëndës së gjuhës dhe letërsie
në arsimin fillor, ka vite që janë
kërkuar të rinovohen nga ana e Mi-
nistrisë të Arsimit dhe Shkencës. E
parë në këtë kontekst, vendimi për
revidimin e listave të vjetra është
pritur pozitivisht nëpër shkolla.
Jehona që kishte vendimi përkatës
i ministres Renata Deskovska ishte
kryesisht e kënaqshme, ndërsa ar-
simtarët e letërsisë vetëm kanë nis
të analizojnë listat e nxjerra në de-
bat publik. "Është padyshim një hap
i mirë ky që MASH ka vendosur të ri-
novojë listat me titujt dhe autorët e
teksteve shkollore. Madje, ishte da-
shur ta bëjnë këtë prej shumë vite
përpara, pasi listat me të cilat është
punuar 20 vitet e fundit nuk ofronin
letërsi bashkëkohore dhe ishin larg
kërkesave dhe shijeve artistike të
nxënësve", shprehet Sihana Nesimi,
arsimtare e gjuhës dhe letërsisë sh-
qipe në Shkollën Fillore "Hasan Pri-
shtina" në Shkup. 

Lajmi për revidimin e listave të
lekturave në arsimin fillor, sipas saj

ishte përhapur shpejtë nëpër shkol-
la dhe e njëjta ka qenë tema e di-
skutimit mes kolegëve të lëndës.
"Personalisht nuk pata mundësi të
shoh në detaje se çfarë ofron konk-
retisht propozim lista dhe ku qën-
dron dallimi me listat e vjetra. Por,
ajo që binte në sy ishte prezenca e
titujve të autorëve shqiptarë dhe
sasia relativisht e kënaqshme e
lëkurave si nga letërsia shqipe ash-
tu edhe botërore për fëmijë", shpje-
gon Nesimi. Sigurisht që me ko-
legët në shkollë, por edhe të
shkollave tjera do të bëjmë analizën
e propozim-listës që është në de-
bat publik. Nëse kemi vërejtje dhe
sugjerime për ndonjë ndryshim
eventual, besoj se do ti dërgojmë
të njëjtat në adresën e MASH-it.
Cilësia e lekturave që duhet të pu-
nojmë me nxënësit është tepër e
rëndësishme për nivelin e mësimit

të gjuhës dhe letërsisë, sidomos për
kultivimin e shijeve artistike dhe
për nxitjen e dëshirës për lexim,
plotëson më tej ajo. Ngjashëm sh-
prehet edhe Edmonda Ismaili, ar-
simtare në Shkollën Fillore "Zhivko
Brajkoski" në Shkup. Sipas saj, "nuk
është e kotë thënia me trego se
çfarë lexon që të të them se cili je".
Por, përtej kësaj - Ismaili thotë se
nxënësit kanë të drejtë të njohin
letërsinë e gjuhës që i takojnë, të
popujve që i rrethojnë dhe kup-
tohet kryeveprat e letërsisë botëro-
re. Deri tani, nxënësit shqiptarë si-
pas listave që ishin në përdorim
zyrtar mësonin nga letërsitë e tjerë-
ve dhe shumë pak nga letërsia shqi-
pe", shprehet ajo. Prandaj, duhet të
bëhet më e mira që nxënësve tu
ofrohen lektura nga letërsi më e
mirë për moshën e tyre shkollore,
vëren Ismaili. 

Nesimi, gjithashtu kujton se sa
të privuar ishin nga listat e vjetrua-
ra nxënësit shqiptarë sa i takon të
drejtës për njohje me letërsinë në
gjuhën shqiptare. "Kemi shkrimtarë
shumë të mirë nga letërsia për fë-
mijë dhe ata e meritojnë të jenë
pjesë e programeve mësimore dhe
e lekturave që u jepet nxënësve të
lexojnë", shprehet Nesimi, ndërsa
është optimiste se gjërat do të ndry-
shojnë për mirë. Përveç kategorisë
së lekturave të detyrueshëm, arsim-
tarët do të kenë në dispozicion edhe
kategorinë zgjedhore të lekturave,
konkretisht të titujve për ët cilat
mund të përcaktohen vetë arsim-
tarët. Por edhe për këtë do të duhet
të ketë një koordinim mes shkolla-
ve në nivel komune apo më gjerë,
me qëllim që nxënësit të jenë të ba-
rabartë në nivelin dhe llojin e letër-
sisë që do ta konsumojnë. 

Shkup, 28 shkurt - Prej dje, e gjatë
dhjetë ditëve të ardhshme, të gjithë
personat e interesuar nga vendi
dhe të huaj juridikë dhe fizikë
mund të parashtrojnë kërkesë deri
te Shërbimi për punë të përgjithsh-
me dhe të përbashkëta të Qeverisë
(SHPPP) për pjesëmarrje në
ankand publik për Mercedesin e
blinduar "Mercedes-Benz C 600".
Çmimi fillestar i ankandit është
14.372.208 denarë dhe është i cak-
tuar në bazë të vlerësimit të bërë
nga ana e Ministrisë së Drejtësisë
dhe Byrosë për ekspertizë gjyqëso-
re, ndërsa shpallja është publikuar
në botimet e gazetave "Koha",
"Nova Makedonija" dhe "Slloboden
peçat". "Seriozitetin e ofertës të in-
teresuarit e garantojnë me parash-
trimin e garancës bankare me vlerë
prej dy për qind nga çmimi i vlerë-
suar i automjetit, respektivisht

287.444 denarë", tha drejtori i
SHPPP-së, Pece Mirçevski në konfe-
rencën e djeshme në Qeveri. Ai
saktësoi se kusht shtesë për perso-
nat fizikë është të jenë të aftë për
biznes, të mos u është shqiptuar
dënim për vepër penale për pjesë-
marrje në organizatë kriminele,
korrupsion, mashtrim apo larje pa-
rash dhe të kenë të paguar të gjitha
taksat dhe kontributet ndaj shtetit.

Ndërsa personat juridik duhet të
dorëzojnë dhe gjendjen aktuale, si
dhe vërtetim se nuk u është shqip-
tuar dënim për ndalim të përkoh-
shëm ose të përhershëm të detyrës.
"Personat e interesuar do të mund
të shohin veturën më 7 mars në pe-
riudhën prej 10 deri në ora 15 në
adresën bul. 'Goce Delçev' pa
numër në garazhin e ndërtesës të
RTM-së. Pas skadimit të afatit për

dorëzim të ofertave më 12 mars,
Komisioni do të ketë afat prej tre
ditëve për shqyrtim të ofertave,
ndërsa ankandi publik do të kryhet
më 16 mars në ora 10 me anë të një
ankandi elektronik në faqen e in-
ternetit të Ministrisë së Financave.
Ofruesi, i cili do të dorëzojë ofertë
më të volitshme në afat prej 15
ditëve nga marrja e njoftimit për
përzgjedhje, do të duhet ta pa-
guajë shumën përmes llogarisë
bankare në Maqedoni, me çka do
të firmoset marrëveshje për blerje
dhe shitje në afat prej pesë ditëve
pune pas pagesës. Nëse blerësi
nuk e paguan shumën e plotë,
marrëveshja nuk do të firmoset,
ndërsa garancia bankare do të ak-
tivizohet", tha Mirçeski. Informa-
cione shtesë, të interesuarit mund
të kërkojnë në adresën elektronike
info@sozr.gov.mk. (O.XH)

Nga gjithsej
8000 sëmundje,
vetëm për 250
ka ilaç
Shkup, 28 shkurt - Nëse mund të
paramendoni se nga 8000 së-
mundjet e rralla vetëm për 250
ka ilaç ose ndonjë terapi, për-
derisa të gjithë të tjerët presin
të përfundojnë hulumtimet kli-
nike për ndonjë ilaç ose terapi
të re që do t'ua përmirësojë ose
vazhdojë jetën. Ilaçi, ka rëndësi
jetike për personat me së-
mundje të rralla, një tabletë që
nuk merret në kohë, një terapi e
lënë, mund t'i kushtojë shumë
një pacienti, theksoi Rebeka
Jankovska Ristevski, kryetare e
Aleancës Kombëtare për Së-
mundje të Rralla e Republikës
së Maqedonisë (AKSRRM).
"Presim që një pjesë e ilaçeve të
furnizohen sa më shpejt dhe të
jenë pjesë e listës këtë vit, pre-
sim në qendrat për punë socia-
le të trajnohen të punësuarit
për sëmundje të rralla, që të
mund në mënyrë adekuate t'i
informojnë familjet kur do të
trokasin në derën e tyre,
kërkojmë dhe presim të për-
mirësohet diagnoza, gjegjësi-
sht të kompensohen mjetet për
diagnozë në Maqedoni të së-
mundjeve të cilat nuk janë të
përfshira në listën e FSSHM-së
dhe nëse nuk ka mundësi të
merret diagnozë në vendin
tonë të dërgohen materiale
adekuate në laboratorë me të
cilët bashkëpunohet këtu dhe
jashtë vendit që të arrihet deri
në diagnozë sa më shpejtë",
theksoi kryetarja e AKSRRM-së.
Ministri i Shëndetësisë, Venko
Filipçe theksoi se për herë të
parë gjatë këtij viti do të furni-
zohen tre ilaçe të reja për së-
mundje të rralla, i theksoi risitë
paraprakisht të paralajmëruara
për sëmundje të rralla, gjegjë-
sisht regjistri elektronik i pa-
cientëve me sëmundje të rralla
dhe kompensimi i punës së ko-
misionit për sëmundje të rralla,
duke theksuar se beson se për
një kohë të shkurtër në vendin
tonë do të furnizohet ilaçi
"SPINRAZA". "Kemi ngritur ini-
ciativë me kryetarin e Odës
ekonomike Branko Azeski për
formimin e fondit special në
odë në të cilin mjetet do t'i pa-
guajnë kompanitë më të
mëdha, pagues të tatimit, në
shtetin tonë, ndërsa mjetet do
të dedikohen vetëm për furnizi-
min e ilaçeve për sëmundje të
rralla", sqaroi FIlipçe.

SHITET VETURA KONTROVERSE 

Me 240 mijë euro mund ta blini "Mercedesin" e Gruevskit
|||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

REVIDIMI I LISTAVE TË VJETRA

Lekturat, jehona
pozitive në shkolla 

Binte në sy prezenca e titujve të autorëve shqiptarë dhe sasia
relativisht e kënaqshme e lekturave si nga letërsia shqipe ashtu
edhe botërore. Do të bëjmë analizën e propozim-listës dhe nëse
kemi vërejtje dhe sugjerime për ndonjë ndryshim eventual, besoj
se do ti dërgojmë të njëjtat në adresën e MASH-it, thotë Sihana
Nesimi, arsimtare në shkollën fillore "Hasan Prishtina" në Shkup

Nga viti shkollor 2018/2019 parashikohet vendosja
e gjuhës boshnjake në mësim të rregullt në arsimin
fillor nëntëvjeçar, me çka sillet mundësia  që
pjesëtarët e bashkësisë etnike boshnjake të
mësojnë në gjuhën e tyre amë. Që të mund të
realizohet kjo, siç sqaroi zëdhënësi qeveritar Mile
Boshnjakovski, Qeveria në seancën e djeshme e ka

miratuar Informatë për përgatitje të sistemit
arsimor. "Gjatë periudhës së ardhshme duhet të
bëhen të gjitha përgatitjet që kjo të
implementohet dhe nga viti shkollor 2018/2019
është planifikuar gjuha boshnjake të sillet  në
mësimin e rregullt në arsimin fillor nëntëvjeçar",
tha Boshnjakovski. 

NGA VITI I ARDHSHËM SHKOLLOR, DO TË MËSOHET EDHE NË GJUHËN BOSHNJAKE 

Shkup, 28 shkurt - Maqedonia
është vendi i mundësive krahasue-
se për investime të reja, theksoi
kryeministri Zoran Zaev në taki-
min e së mërkurës me delegacio-
nin e biznesit nga Arabia Saudite.
Siç kumtoi pres-shërbimi qeveri-
tar, në takim është biseduar për
politikat e reja ekonomike që e po-
zicionojnë Maqedoninë si desti-
nacion stabil për biznes, mundë-
sitë për investime, potencialet
natyrore dhe resurset e vendit dhe
klimën e volitshme investuese, si
dhe për masat e mbështetjes nga
Plani për rritje ekonomike për in-
vestime të reja dhe rritje të
konkurrencës së ndërmarrjeve.
"Për ekonominë tonë është mirë
që ta përforcojmë bashkëpunimin
me Arabinë Saudite në planin po-
litik dhe ekonomik. Maqedonia
hap mundësi dhe mund të jetë de-
stinacion i mirë biznesi për inve-
stuesit nga Arabia Saudite", poro-
siti kryeministri Zaev. Në këtë
drejtim theksoi se investuesit po-
tencialë të interesuar nga Arabia
Saudite mund të marrin mbësh-
tetje të madhe shtetërore sipas
Planit për rritje ekonomike nëse
vendosin të investojnë në Maqe-
doni sipas kritereve transparente,
të cilët janë të barabartë për të
gjithë investuesit. "Ju ftoj që t'i sh-

qyrtoni dhe të aplikoni për masat
për mbështetje që i mundëson
Plani për rritje ekonomike. Inve-
stuesit dhe Qeveria e Republikës
së Maqedonisë ju qëndrojnë në
dispozicion. Maqedonia është
vend, i cili mund të afrojë mundë-
sitë kompetitive për investime të

reja. Rritja e të ardhurave të kom-
panive paraqet edhe rritje të BPV-
së dhe për këtë Qeveria e Repu-
blikës së Maqedonisë është
fuqimisht e përcaktuar që ta mbë-
shtesë edhe ndihmojë biznesin";
theksoi Zaev në takimin me dele-
gacionin e biznesit nga Arabia

Saudite. Kryeministri i Maqedoni-
së i informoi investuesit se Plani
për rritje ekonomike i jep rezulta-
tet e para pozitive me çka vendi
shndërrohet në destinacion atrak-
tiv dhe stabil biznesi, në të cilën
për shtatë muaj ka hyrje të tetë in-
vestimeve të reja, ndërsa pritet

vendim përfundimtar edhe për
20-të investime të tjera të reja.
Përfaqësuesit e delegacionit të
biznesit i transmetuan për-
shtypjet e tyre pozitive nga vizita
treditëshe në Republikën e Maqe-
donisë, duke theksuar se bashkë-
punimi i ndërsjellë do të vazhdojë
të zhvillohet në drejtim të avanci-
mit të relacioneve ekonomike me
shtetin tonë. Siç është theksuar në
kumtesë, në takim është theksuar
se ekziston interes për investime
në sektore të caktuara, siç janë
bujqësia, kapacitetet përpunuese
dhe industria ushqimore, sektori
energjetik dhe financiar. Në takim
mori pjesë edhe ministri i Ekono-
misë, Kreshnik Bekteshi dhe kë-
shilltarët për çështje ekonomike,
ndërsa delegacioni i biznesit nga
Mbretëria e Arabisë Saudite u
kryesua nga konsulli i nderit të Re-
publikës së Maqedonisë në
Mbretërinë e Arabisë Saudite, Ab-
dullah al Navasier.

Shkup, 28 shkurt - Maqedonia dhe
Serbia e fillojnë doganimin e për-
bashkët në vendkalimet kufitare
Tabanoc-Preshevë dhe Pelincë-
Prohor Pçinski. Informacioni për
vendosjen e kontrollit të përba-
shkët në vendkalimet kufitare
është miratuar në seancën e fun-
dit të Qeverisë së Maqedonisë.
Doganimi i përbashkët është një-
ri ndër qëllimet e Planit Veprues
shumëvjeçar për krijimin e Zonës
ekonomike rajonale në Ballkanin
Perëndimor, të miratuar në Sami-
tin në Trieste nga korriku i vitit
2017. Ai mes tjerash parashikon

lehtësimin e tregtisë së lirë me
mallra dhe përmirësim të me-
naxhimit të përbashkët me rre-
zik, kontrolle doganore dhe kon-
trolle kufitare me një ndalim
One-Stop Shop. Koncepti i kon-
trolleve të përbashkëta kufitare
dhe kontrolleve kufitare me një
ndalje (One-stop shop),  do të
thotë procedura më të thjeshta,
të cilat zbatohen në një vend të
përbashkët kufitar, gjatë numrit
minimal të ndaljeve sipas mundë-
sisë thjesht ndalje, përmes të cilit
kontrolli i udhëtarëve, mallrave
dhe mjeteve të tyre transportuese

kryhet vetëm një herë në një
vend. Me zbatimin e konceptit të
kontrollit të përbashkët arrihet
harmonizim më i madh dhe
lehtësohet kalimi i udhëtarëve,
mallrave dhe mjeteve transpor-
tuese në trafikun rrugor, si dhe
gjësendet të cilat udhëtarët e
mbajnë me vete. Në kontrollet
kufitare, kryesisht janë përfshirë
organet të cilat janë përgjegjëse
për kontroll të lëvizjes së persona-
ve, mallrave dhe  mjeteve tran-
sportuese, si dhe zbatimin e for-
maliteteve doganore me qëllim
që të zbatohen dispozitat në fuqi.

Përkohësisht, sipas nevojës përf-
shihen edhe organe të tjera kom-
petente për zbatimin e dispozita-
ve tjera ligjore nga interesi  dhe
vlera për shtetin dhe qytetarët, siç
janë në fushën e shëndetit publik.
Doganimi i përbashkët mundë-
son shkallë më të lartë të harmo-
nizimit të kontrolleve kufitare dhe
zbatim përparues të konceptit  të
menaxhimit kufitar të integruar,
zvogëlim të mundësisë për ma-
shtrime doganore, për shkak të
kontrollit të drejtpërdrejtë në
dokumentet komerciale të cilat e
ndjekin mallin, vendosjen e kon-

trollit dhe kryerjen e formalitete-
ve kufitare nga ana e të gjitha or-
ganeve kompetente për zbatimin
e tyre, në dy shtete fqinje, gjatë
ndaljes  së vetme, përshpejtimin e
lëvizjes së udhëtarëve, mallra dhe
mjete transportuese në vendka-
limet kufitare ku koncepti i tillë
është vendosur dhe do të bëhet
kursim i resurseve të nevojshme
për realizimin e konceptit. Kon-
trolli i përbashkët sipas para-
lajmërimeve duhet të vendoset
edhe në linjën hekurudhore Ta-
banovcë drejt Serbisë dhe në
Qafëthanë drejt Shqipërisë.

QEVERIA MIRATON PLANIT VEPRUES TË TRIESTES 

Doganim i përbashkët me Serbinë
|||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

MUNDËSITË PËR INVESTIM PREZANTOHEN PARA BIZNESMENËVE NGA ARABIA SAUDITE

Sytë nga sheikët arab
"Për ekonominë tonë
është mirë që ta
përforcojmë
bashkëpunimin me
Arabinë Saudite në
planin politik dhe
ekonomik.
Maqedonia hap
mundësi dhe mund të
jetë destinacion i mirë
biznesi për investuesit
nga Arabia Saudite",
porositi kryeministri
Zaev

10 MIJË EURO NDIHMË PËR VETËPUNËSIM TË DY BASHKËSHORTËVE 
Me mjete në vlerë pre miliarda denarë shteti do
ta rrisë punësimin përmes masave nga Plani
operativ për programe aktive dhe masa për
punësim dhe shërbime të tregut  të
punës për vitin 2018. Përmes
programeve për punësim do të
përfshihen 9511 persona, ndërsa
përmes shërbimeve të Agjencisë për
Punësim të RM-së mbi 16.000, informoi
ministrja e Punës dhe Politikës Sociale,
Milla Carovska. Grantet për vetëpunësim janë
vendosur në mënyrë fleksibile prej katër deri në
pesë mijë euro për individ, deri në 10 mijë euro
për dy bashkëshortë. Sivjet jepet mundësi edhe
për kombinimin e disa masave. "Kjo do thotë se

për shembull nëse ndonjë person viziton trajnim
dhe merr kualifikim për ndonjë punë të mund të

përfshihet edhe në masën për punësim të
subvencionuar", tha ministrja Carovska

në konferencë për shtyp në Qeveri. Me
planin, theks vendoset te persona e rinj
të papunë deri në moshën 29 vjeçare,

për çfarë, siç sqaroi, do të zbatohet edhe
pilot projekt "Garanci për të rinjtë" në tri

komuna - Shkup, Strumicë dhe Gostivar. "Me
planin operativ do të krijohen kushte për
krijimin e vende të reja të punës, mbështetje për
krijimin e vendeve të reja të punës dhe rritjen e
punësimit të personave të papunë", tha ministrja
e Punës dhe Politikës Sociale. 

Koha

Në bazë të nenit 14 paragrafi 1 dhe nenit 22 dhe 23 të Ligjit për marrëdhënie pune (“Gazeta Zyrtare e RM” nr. 167/15-tekst i pastruar)  nenit 142 të Ligjit për 
mbrojtje të fëmijëve (“Gazeta Zyrtare e RM” nr. 23/13, 12/14, 44/14, 144/14, 10/15, 25/15, 150/15, 192/15, 27/16, 163/17 dhe 11/18) dhe Pëlqimit nr. 18-
2383/2 të datës 22.02.2018, nga Ministria e financa ve dhe nenit 12, nenit 16 paragrafi 1 dhe 2, e Rregullores për sistematizim të vendeve të punës në IPKÇF 
“Rada Poceva” – Kavadar, U.D Drejtori i Institucionit publikon  
                                                    

SHPALLJE PUBLIKE  
PËR PUNËSIM PËR KOHË TË PACAKTUAR TË PUNËS  

 
1. Tre (3) persona për vendin e punës përkëdhelës – ofrues i shërbimeve nga niveli i parë G për kohë të pacaktuar të punës, 
2.  Një (1) person për vendin e punës profesor i muzikës – ofrues i shërbimeve të nivelit të parë B për kohë të pacaktuar të punës. 
3. Një (1) person për vendin e punës defektolog – ofrues i shërbimeve të nivelit të parë A për kohë të pacaktuar të punës, 

  4.  Një (1) person për vendin e punës enëlarës në në kuzhinë – person ndihmës-teknik të nivelit të katërt A – për kohë të pacaktuar të punës  
5.     Një (1) person për vendin e punës mirëmbajtës i higjienës - person ndihmës-teknik për mirëmbajtje të objekteve dhe pajisjeve të nivelit të parë A – për 
kohë të pacaktuar të punës. 

 
Krahas kushteve të përgjithshme për punësim në institucion për fëmijë të parapara me nenin 142 të Ligjit për mbrojtje të fëmijëve (Tekst i konsoliduar 
dhjetor 2017),  
Kushtet e përgjithshme që vlejnë për të gjithë kandidatët: 

 Të jetë shtetas i Republikës së Maqedonisë, 
 Të njeh gjuhën maqedonase dhe alfabetin cirilik, 
 Të mos i jetë shqiptuar dënim ndalesë për kryerje të profesionit, veprimtarisë ose detyrës, 
 Të mos i jetë shqiptuar dënim me aktvendim të plotfuqishëm gjyqësor që dënohet për vepër penale për dhunë familjare, marrje të personit të mitur, 

moskujdese dhe keqtrajtim me person të mitur dhe abuzim farefisnor, për vepër penale nga grupi i veprave kundër lirisë gjinore, pavarësisht sanksionit 
të shqiptuar dhe tek i cili në pajtim me ligjin është përcaktuar sjellje diskriminuese  
 
Kandidatët për vendin e punës përkëdhelës duhet të përbushin edhe kushtet e posaçme në vijim: 

   -  arsim të mesëm të mbaruar katërvjeçar,  
   -  licencë valide për përkëdhelës,  
    -  me dhe pa përvojë pune, 
            Marrëdhënia e punës themelohet për kohë të pacaktuar. 
 Orari ditor i punës është me shkallë prej ora 08:00-16.00 dhe prej ora 10:00-18:00 prej të cilave 7 orë pune me fëmijë. 
          Neto pagesa fillestare për vendin e punës: 13.000,00 denarë  

Kandidatët për vendin e punës profesor i muzikës duhet të përmbushin edhe kushtet e posaçme në vijim: 
   -  PSP të mbaruar me 240 kredi të arritura sipas SETK ose shkallë të VII/1 – arti muzikor,  

    -  licencë valide për bashkëpunëtor profesional,  
    -  me dhe pa përvojë pune, 
    Marrëdhënia e punës themelohet për kohë të pacaktuar. 
 Orari ditor i punës është prej ora 07:30-15.30 prej të cilave 5 orë punë me fëmijë dhe pjesa tjetër e orarit të punës parashihet për aktivitete tjera dhe 
përgatitje. 
          Neto pagesa fillestare për vendin e punës: 19.100,00 denarë  

Kandidatët për vendin e punës defektolog duhet të përmbushin edhe kushtet e posaçme në vijim: 
    -  PSP të mbaruar me 240 kredi të arritura sipas SETK ose shkallë të VII/1 – fakulteti filozofik –        Arsim (defektologji)  
   -  licencë valide për punëtor profesional,  

    -  me dhe pa përvojë pune, 
    Marrëdhënia e punës themelohet për kohë të pacaktuar. 
 Orari ditor i punës është prej 07:30-15.30 prej të cilave 5 orë punë me fëmijë dhe pjesa tjetër e orarit të punës parashihet për aktivitete tjera dhe 
përgatitje. 
          Neto pagesa fillestare për vendin e punës: 19.100,00 denarë  
 

Kandidatët për vendin e punës enëlarës në kuzhinë duhet të përmbushin edhe kushtet e posaçme në vijim: 
     -  arsim fillor ose të mesëm të mbaruar katërvjeçar,  
    -  me dhe pa përvojë pune, 
Marrëdhënia e punës themelohet për kohë të pacaktuar. 
 Orari ditor i punës është prej ora 06:00-14:00. 
          Neto pagesa fillestare për vendin e punës: 12.000,00 denarë  

 
Kandidatët për vendin e punës mirëmbajtës të higjienës duhet të përmbushin edhe kushtet e posaçme në vijim: 

     -  arsim fillor ose të mesëm të mbaruar katërvjeçar,  
    -  me dhe pa përvojë pune, 
Marrëdhënia e punës themelohet për kohë të pacaktuar. 
 Orari ditor i punës është prej ora 06:00-14:00. 
          Neto pagesa fillestare për vendin e punës: 12.000,00 denarë  
 
     Shpallja zgjatë 5 ditë pune nga dita e publikimit. Dokumentet që arrijnë të paplotësuara nuk do të merren parasysh. 
 
 Kandidatët e interesuar për marrje të më shumë informatave mund të drejtohen në numrin e telefonit 043/412-097, ndërsa aplikacionet e tyre mund 
ti parashtrojnë në arkivin e IPKÇF “Rada Poceva” Kavadar, rr. “Braqa Xhunovi” nr. 11a (çerdhja qendrore). 

                                                                                                     IPKÇF “Rada Poceva” 
                                                                                                       U. D Drejtor, 

                                                                                                       Cana Dobrinova  

                                          
                                          MINISTRIA E EKONOMISË 

 
Ministria e ekonomisë, në pajtim me Programin për zhvillim të turizmit për vitin 2018 të Republikës së Maqedonisë (Gazeta Zyrtare e Republikës së Maqedonisë nr. 17 të 
datës 26.01.2018), publikon:  

THIRRJE PUBLIKE 
PËR SUBVENCIONIM TË MANIFESTIMEVE TURISTIKE, PROJEKTEVE DHE FORUMEVE NGA SFERA E TURIZMIT  

 
1. Lëndë e thirrjes publike – bashkëfinancim të manifestimeve turistike, projekteve dhe forumeve nga sfera e turizmit, në pajtim me Programin për punë të Ministrisë së 

ekonomisë, të cilat mbahen nga ana e ekonomisë turistike, ndërsa që janë me interes të rëndësishëm për nxitje dhe zhvillim të turizmit në Republikën e Maqedonisë. 
2. Të drejtë për pjesëmarrje në thirrjen publike kanë të gjitha subjektet e interesuara, subjektet juridike, organizata qeveritare dhe joqeveritare nga sfera e ekonomisë 

turistike, fondacione dhe shoqata të qytetarëve të regjistruara sipas Ligjit për shoqata dhe fondacione (“Gazeta Zyrtare e Republikës së Maqedonisë” nr. 52/10) dhe Qendrat 
e biznesit të formuara në kuadër të komunave, të themeluara për qëllime në lidhke me mbështetjen dhe zhvillimin e turizmit.  

3.  Dokumentet e nevojshme për paraqitje:  
 Formular (Kërkesë); 
 Formular ( 1); 
 Vendim për regjistrim (përveç Biznes qendrave në kuadër të komunave); 
 Gjendja aktuale nga Regjistri qendror jo më të vjetër se 3 muaj (përveç biznes Qendrave në kuadër të komunave); 
 Certifikatë nga DAP për tatime dhe kontribute të paguara (përveç biznes Qendrave në kuadër të komunave); 
 Deklaratë se për projektin për të cilin aplikon deri tani nuk ka shfrytëzuar mjete nga Buxheti i RM të vërtetuar në noter.  
 Deklaratë se pas realizimit të projektit deri te Ministria e ekonomisë do të parashtrohen raport dhe dëshmi financiare për shpenzimet e bëra gjatë realizimit të projektit, të 

vërtetuar në noter.  
Dokumentacioni i lartpërmendur tërësisht i plotësuar dorëzohet në origjinal ose kopje të vërtetuar në noter. 
Dokumentacioni i dorëzuar pas afatit, jo i plotë dhe i parregulluar nuk do të jetë lëndë e shqyrtimit nga ana e Komisionit.  

Formularin T1 për paraqitje të thirrjes publike dhe Deklaratën parashtruesit mund ti marrin nga arkivi ose nga ueb faqja e Ministrisë së ekonomisë www.economy.gov.mk  

4. Kriteret për vlerësim të projekteve: 
    1. Projekti -  60 pikë 
    2. Biografi të punës për personat të cilët do të angazhohen në relacion të projektit - 30 pikë  
    3. Lista referente e projekteve – 10 pikë 

Një aplikues mund të aplikojë vetëm me një projekt sipas kësaj thirrje publike. 

Shuma maksimale për bashkëfinancim të shpenzimeve për projekt është 60% nga vlera e përgjithshme e projektit por jo më shumë se 100.000 denarë. 

Shpenzimet për reprezentim (drekë, koktej), llogari për komunale (rrymë, ujë, ngrohje) telefon dhe internet nuk do të jenë lëndë e bashkëfinancimit. 

Kërkesat për bashkëfinancim të projekteve i shqyrton Komisioni i formuar nga ana e Ministrit të ekonomisë.  

Pas zgjedhjes së aplikuesve do të vijojë lidhja e marrëveshjes mes Ministrisë së ekonomisë dhe aplikuesit të zgjedhur me të cilin aplikuesi obligohet të realizojë projektin. 

Pas realizmit të projektit, për të njëjtin duhet të dorëzojnë dëshmi financiare për shpenzimet e bëra për qëllimin për të cilin aplikohet. 

Kërkesat për bashkëfinancim të projekteve me dokumentacionin e kompletuar dorëzohen deri në Arkivin e Ministrisë së ekonomisë, rr. “Jurij Gagarin” 15, Shkup deri më 30 mars 
2018  

 
 

Për informata më të detajuara të drejtoheni në: 
          tel: (02) 3093 543; (02) 3093 536· faks: (02) 3093 540: e-mail: tourism@economy.gov.mk 

Komisioni për grumbullimin e ofertave për realizimin e ekskursioneve për nxënës nga SHMQSH “Koço Racin” – Shkup në
vijim publikon

KËRKESË
Për grumbullimin e ofertave për ekskursionet e nxënësve për nxënësit e SHMQSH “Koço Racin” – Shkup

Kërkues: SHMQSH “Koço Racin” – Shkup
Ofertues: Secili subjekt juridik dhe fizik i regjistruar për kryerje të veprimtarisë në pajtim me lëndën e shpalljes
Lënda: Organizim i ekskursioneve për nxënësit në pajtim me programin e shkollës

Për realizimin e ekskursioneve janë paraparë përmbajtje në pajtim me Programet për realizim të ekskursioneve
për nxënës që duhet të merren çdo ditë pune prej ora 10:00 deri në ora 14:00 në Arkivin e SHMQSH “Koço Racin” –
Shkup.

Marrja e Programit për realizim të ekskursioneve është kusht për pjesëmarrje në procedurën e grumbullimit të
ofertave.

Në pajtim me Rregulloren për mënyrën e realizimit të ekskursioneve shkollore të nxënësve të shollave të
mesme subjektet juridike të cilat janë të interesuara për pjesëmarrje në bazë të kësaj kërkese duhet të plotësojnë
kriteret minimale në vijim për përcaktimin e aftësisë dhe të plotësojnë kërkesat teknike dhe financiare sipas kësaj
shpallje.

KRITERET MINIMALE dhe dëshmitë për përcaktimin e aftësisë të subjekteve juridike:
 Kriteri: Ofertuesit të jenë të regjistruar në pajtim me dispozitat pozitive në Republikën e Maqedonisë për

realizim të veprimtarisë turistike – të kenë Licencë A,
 Dëshmi: Licencë A valide për kryerje të veprimtarisë turistike në emër të ofertuesit – të vërtetuar me vulë
besueshëm me origjinalin

 Kriteri: Të kenë të realizuara në mënyrë të suksesshme së paku 3 ekskursione për nxënës dhe aktivitete tjera të
lira gjatë 3 (tre) viteve të fundit me nxënës të shkollave të mesme,

 Dëshmi: Listë referente të ekskursioneve të organizuara dhe aktivitete të tjera të lira të shoqëruar me së
paku 3 (tre) marrëveshje për organizim të ekskursioneve dhe aktivitete tjera të lira të shoqëruara me 3
(tre) vërtetime për realizim kualitativ, në kohë dhe profesional të marrëveshjeve të dorëzuara, ndërsa të
cilat marrëveshje janë shënuar në listën referente gjatë 3 (tre) viteve të fundit.

 Kriteri: Ti plotësojnë kushtet për transport të grupit të fëmijëve në pajtim me Ligjin për siguri në komunikacion
rrugor dhe Rregulloren për kërkesat e posaçme teknike me të cilët transportohen grupet e fëmijëve,

 Dëshmi: Deklaratë nën përgjegjësi të tërësishme penale dhe materiale se operatori ekonomik i cili do të
paraqitet si ofertues ka mundësi të sigurojë shërbim për transport në pajtim me kushtet për transport të
grupeve të fëmijëve në pajtim me Ligjin për siguri në komunikacion rrugor dhe Rregulloren për kërkesa të
posaçme teknike të makinave me të cilat transportohen grupet e fëmijëve ku makinat me të cilat
realizohet transporti i fëmijëve

KËRKESAT FINANCIARE DHE OFERTA FINANCIARE
 Mënyra e pagesës: në dorë ose me këste me kartela kreditore në tërësi 3 (tre) ditë para nisjes.
 Çmimi të përfshijë: transport me autobusë turistik të pajisura me kondicionerë dhe mjete audio vizuale,

akomodim në hotele në pajtim me kriteret në kërkesë,
 person mjekësor,
 sigurim shëndetësor – rrugor pa franshizë.
 Ofertuesi duhet të theksojë çmimin për një person për nxënës me TVSH të përfshirë.
 Çmimi i përgjithshëm për nxënës do të theksohet në marrëveshje për realizim të ekskursionit pas vërtetimit të

numrit të saktë të nxënësve për të cilët realizohet ekskursioni.
 Vërejte: Ofertuesi çmimin e tij të ofertës duhet ta formojë vetëm në pajtim me kërkesën nga programi për

realizim të ekskursioneve. Të gjithë ofertuesit të cilët do të ofrojnë shërbime shtesë, do të përjashtohen nga
procedura për zgjedhje për shkak të qasjes ndryshe në përpilimin e ofertës së tyre dhe mosrealizimit me
ofertat e tjera.

 Kriteri për zgjedhje: çmimi më i ulët
 Për ofertues më të volitshëm do të zgjidhet ai ofertues i cili do të ofrojë çmimin më të ulët, dhe pastaj do të

përmbushë kriteret minimale për aftësi dhe do të ketë ofertë të pranueshme teknike dhe financiare.
 Afati për dorëzimin e ofertave: 5 (pesë) ditë duke mos llogaritur ditën e shpalljes.
 Mënyra dhe vendi i dorëzimit të ofertave: Në zarf të mbyllur në Arkivin e SHMQSH “Koço Racin” – Shkup deri

në ora 15:00, me shenjë të vetme “Deri tek Komisioni për realizim të procedurës për zgjedhje të subjektit
juridik për realizim të ekskursionit shkollor”.

 Secila ofertë e arritur pas afatit përfundimtar do të llogaritet si e vonuar dhe nuk do të jetë lëndë shqyrtimi.
 Hapja dhe vlerësimi i ofertave do të bëhet në hapësirat e SHMQSH “Koço Racin” – Shkup në e njëjta do të jetë

publike.
Komisioni për grumbullimin e ofertave

Urim HASIPI

Tetovë, 28 shkurt - Për katër ditë, në repartin
e Ortopedisë në Spitalin Klinik të Tetovës
ndihmë mjekësore kanë kërkuar mbi 15 pa-
cientë, të cilët kanë patur thyerje të ndrysh-
me në trup, si pasojë e rrugëve të papa-
struara dhe trotuaret nëpër rrugët kryesore
dhe ato dytësore. Kjo ka bërë që të rritet
fluksi i pacientëve në këtë repart, pohojnë
mjekët të cilët nënvizojnë se brenda katër
ditëve, fraktura të ndryshme. “Lëndimet
janë nga më të ndryshimet, duke filluar
nga indet e buta, sistemit lokomotor edhe
të ashteve, gjegjësisht thyerjeve. Është fakt
se kohëve të fundit me ndryshimet klima-
terike, ka një fluks më të lartë të dëmtime-
ve të këtilla. Ka patur pacientë me dëmtime
të indeve të buta. Në repartin e Ortopedisë
në këto katër apo pesë ditët e fundit ka një
rritje të numrit të pacientëve, dhe numri i

përgjithshëm është 15 pacientë që kanë pa-
tur thyerje të ndryshme. Këtë numër nuk e
kemi në kushte normale”, thotë Ferit Muha-
remi, kirurg në Spitalin Klinik të Tetovës.
Megjithatë, problem ende në shumë pjesë
të qytetit sidomos në trotuare  ngelin ngri-
cat, të cilët deri më tash kanë bërë që të
ketë shumë persona të lënduar si pasojë e
rrëzimit. Më tepër pësojnë persona të mo-
shuar, ndërsa sipas mjekëve, më tepër dëm-
time njerëzit pësojnë duke marrë fraktura
në këmbë dhe në krahë si pasojë e rrësh-
qitjes në rrugët e ngrira me akull. Sipas
mjekëve, në këtë periudhë më shumë lën-
dime kanë marrë pacientët e moshës
madhore ndaj të cilëve apelohet për më
shumë kujdes. “Në këto kushte klimaterike
rrugët duhet të jenë të më pastra, kurse
personat e moshuar duhet që të kenë më
shumë kujdes, sepse mund të pësojnë
ndonjë lëndim edhe më serioze. Pacientët
që kanë kërkuar ndihmë në repartin e orto-
pedisë janë ata më të moshuarit, por nuk
mungojnë edhe pacientët e moshave tjera.

Kryesisht janë të moshës mbi 50 vjeçare”,
thotë Muharemi. Nga ky repart apelojnë
që fëmijët dhe pleqtë   të jenë më të kujdes-
shëm në këtë kohë për shkak se ata më
lehtë lëndohen dhe numri më i madh i pa-
cientëve në repartin e ortopedisë janë fë-
mijët dhe pleqtë. Mjekët thonë se reparti i
ortopedisë është i gatshëm të presë pa-
cientë dhe ka marrë të gjitha masat e ne-
vojshme, ndërsa apelon që  të gjithë qyte-
tarët të jenë më të kujdesshme gjatë këtyre
temperaturave sidomos kur janë nën zero
dhe të vishen më trashë, të mbathin kë-
pucë që nuk rrëshqasin. Nga NPK Tetova-
Tetovë thonë se punëtorë të ndërmarrjes
gjatë ndërrimit të dytë dhe të tretë kanë
vazhduar me largimin e borës dhe akullit
nga sipërfaqet publike qarkulluese për të
mundësuar lëvizjen e lirë të qytetarëve.
Përndryshe, si në shumë qytete të Maqedo-
nisë, edhe në Tetovë rrugët dytësore para-
qesin problem, pasi sipas autoriteteve të
pushtetit lokal, prioritet u është dhënë
rrugëve kryesore.

Shkup, 28 shkurt - Ministri i Financave, Dra-
gan Antonovski dhe ekipi i Ministrisë së
Financave të mërkurën pati takim me për-
faqësuesin e sapoemëruar rezident të
FMN-së në Maqedoni, Sebastian Sosa. Nga
Ministria e Financave vlerësojnë se emëri-
mi i përfaqësuesit rezident është në drej-
tim të zhvillimit të bashkëpunimit midis
Maqedonisë dhe FMN-së. Në takim, siç
qëndron në kumtesë, është theksuar se
është e qartë se Maqedonia nuk ka nevojë
për aranzhman me FMN-në, por prandaj

monetarët kanë ndihmë eksperte dhe tek-
nike të cilën mund t'ia ofrojnë vendit në
reformat për zhvillimin e financave pu-
blike. Përfaqësuesi i FMN-së në Maqedoni,
në takim theksoi se Fondi mund të ndih-
mojë në reformat të cilat planifikohen, si
buxhetim në afat të mesëm, këshilli fiskal
dhe rregulla, reforma tatimore, përmes
njohurive dhe përvojave të ekspertëve të
lartë. "Sivjet pritet rimëkëmbja e ekono-
misë prej efekteve të krizës politike.
Projeksioni qeveritar, i cili përputhet me

projeksionin e FMN-së është se sivjet eko-
nomia do të shënojë rritje prej 3,2 për qind,
qëndron në kumtesën në të cilën shtohet
se në takimin prej ekipit të Ministrisë së Fi-
nancave është theksuar se për herë të parë
pas nëntë vitesh ka zvogëlim të borxhit
publik në nivel vjetor. Ministri i Financave
i ka theksuar angazhimet dhe masat të ci-
lat ndërmerren drejt rritjes së transpa-
rencës fiskale, e cila luan rol të rëndësi-
shëm në menaxhimin cilësor me financat
publike.

Rrahet punëtori 
i EVN-së
51 vjeçari A.K nga fshati Vollkovijë, i punë-
suar në EVN-Maqedoni, njësia në Tetovë, të
martën ka denoncuar sulm fizik nga 45 vjeça-
ri I.A nga fshati Zherovjan. Sipas denonci-
mit, ai së bashku me kolegun e tij, në oborrin
e 45pvjeçarit kanë ndërruar numëratorin
elektrik rreth orës 13 e 20 minuta, kur ai u
është afruar me grushte dhe e ka goditur në
kokë dhe trup duke i shkaktuar lëndime tru-
pore të dukshme, ndërsa më pas i ka kërcë-
nuar dhe ofenduar. Dy punëtorët e EVN-së e
kanë lëshuar oborrin menjëherë. Pak kohë
më pas, ai është arrestuar dhe punohet në
zbardhjen e plotë të rastit dhe do të ketë
edhe padi adekuate.

Tetovë-Shkup, 
dy aksidente
Të martën mbrëma, rreth orës 18 e 40 minu-
ta në rrugën Shkup-Tetovë, në afërsi të
mbikalimit për në fshatin Debërcë, është
regjistruar një aksident trafiku ku janë përf-
shirë një kamion Mercedes me targa të Shku-
pit pronë e Ndërmarrjes Publike "Rrugët e
Maqedonisë" e drejtuar nga 55 vjeçari Z.I nga
Velesi dhe një veturë e tipit Citroen pronë e
Spitalit të Gostivarit e drejtuar nga 55 vjeça-
ri D.G nga Gostivari. Në aksident, vozitësi dhe
bashkudhëtari i veturës së Spitalit të Gostiva-
rit kanë marrë lëndime, janë dërguar në Spi-
talin Klinik të Tetovës dhe pas marrjes së
ndihmës së parë, janë lëshuar për mjekim
shtëpiak. Në rrugën regjionale Shkup-Tetovë,
në mbikalimin për në fshatin Debërcë, dje
rreth orës 15 e 30 minuta, veturë e tipit Mer-
cedes me targa të Shkupit, e drejtuar nga 52
vjeçari M.Z nga fshati Sallarevë, ka humbur
kontroll mbi automjetin dhe ka goditur shtyl-
lën prej betoni të mbikalimit. Me këtë rast,
lëndime ka marrë vozitësi dhe bashkudhëta-
ri, të cilët janë dërguar në Spitalin e Tetovës
dhe pas marrjes së ndihmës së parë, janë lë-
shuar për mjekim shtëpiak. 

Gjashtë të 
arrestuar në aksion
kundër drogës
Gjashtë persona janë arrestuar në aksionin
që nga data 20 deri më 23 të këtij muaji e
zbatoi Reparti për policinë kriminalistike
pranë SPB-së, Ohër. Bëhet fjalë për masa
që policia i zbaton në drejtim të gjetjes së
personave të cilët kryejnë prodhimtari të
palejuar dhe lëshim në qarkullim të droga-
ve narkotike, substancave psikotrope dhe
prekursore. Në suaza të aksionit, sipas urdh-
rit paraprak të Gjykatësit të procedurës pa-
raprake, janë kryer disa bastisje në shtëpitë
dhe hapësirat e tjera, në automjetet e udhë-
timit, si dhe kontrolle të personave.
Megjithatë janë gjetur dhe marrë rreth 60
gramë drogë narkotike marihuanë, 10
gramë heroinë, 21 gramë amfetamin, 10
gramë spid, 10 plumba dhe një revolver.
Sendet janë konfiskuar dhe janë dorëzuar
për ekspertizë në Ministrinë e Punëve të
Brendshme të Republikës së Maqedonisë
në Shkup. (U.H) 

KRONIKË

Maqedonia nuk ka nevojë për aranzhman me FMN-në

"Në repartin e Ortopedisë në
këto katër apo pesë ditët e
fundit ka një rritje të numrit
të pacientëve, dhe numri i
përgjithshëm është 15
pacientë që kanë patur
thyerje të ndryshme. Këtë
numër nuk e kemi në kushte
normale”, thotë Ferit
Muharemi, kirurg në Spitalin
Klinik të Tetovës

SOT SHUMË FTOHTË, TEMPERATURA DERI -15 GRADË 
Sot (e enjte) në mëngjes do të jetë shumë ftohtë, pothuajse gjithkund
temperatura do të ulet nën -10, ndërsa në disa vende edhe nën -15, informojnë
nga Drejtoria për Punë Hidrometeorologjike. Gjatë natës duke filluar nga
perëndimi do të ketë reshje të dëborës, të cilat deri të premten paradite në disa
vende do të lakojnë në shi, ndërsa lokalisht do të ketë edhe paraqitje shiut të
ngrirë (shi që ngrin gjatë prekjes me tokën dhe e rrit rrezikun nga rrëshqitja) Të
premten pasdite reshjet gjithkund do të jenë me shi. Gjatë fundjavës ende do të
ketë shi lokal të dobët, por do të ketë ngrohje të dukshme të motit që do të
kushtëzojë me shkrirje të menjëhershme të shtresë së dëborës.

TETOVË

Trotuaret me akull, 
rritet numri i personave të lënduar

Koha

//////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

P
rej disa vitesh, të paktën vi-
teve të fundit Politika është
bërë një fushë ku duket se
të ata që angazhohen auto-

matikisht konceptohen si hajdutë,
mashtrues, të korruptuar, omnipo-
tentë, diktatorë! Populli duket se
Politikën e koncepton si një shtëpi
misterioze e cila vendos për fatet e
tij por nuk i përket!

Duket sikur Politika është ba-
stion i vetëm një grupi të caktuar
njerëzish, të cilët pasi marrin Pu-
shtet shndërrohen në Monumente
Frike, Aferash dhe Korrupsioni që
gjithsesi populli i voton!

Konkluzionet janë:
- Populli ka frikë nga Politika!
- Populli nuk përzihet!
- Populli voton më të Fortët.
- Populli ankohet në Kafene.
Le të analizojmë këto konkluza.

POPULLI KA FRIKË NGA POLI-
TIKA. Pse? Në Maqedoni, prej pa-
varësisë së shtetit ka ardhur plura-
lizmi politik, në vetvete shenja
kryesore e demokracisë. Me këtë
rast u shfaqën parti me karakter
patriotik që mbushnin sallat me
terma- barazi, të drejta të barabar-
ta, drejtësi...ndër këtë lulëzim lirie
u shfaq dhe epikja BDI që doli si
derivat i një lufte patriotike! 

Qindra dhe mijëra shqiptarë të
ndershëm besuan tek një lider i
luftës që zbriti nga mali ku kishte
nxjerrë pushkë në emër të shqip-
tarëve dhe u ul në karrigen e poli-
tikës! 

Aty, z.Ahmeti pësoi një meta-
morfozë të jashtëzakonshme! Pikë-
synimi i tij u bë NATO dhe BE! Pa-
pritur harroi të drejtat e popullit të
vet, harroi pushkë e mal dhe nisi të
trumbetonte bashkëjetesë me çdo
kusht, sepse NATO ishte qëllimi i
ri! 

Dhe me të vërtetë NATO është
një vizion i drejtë, por në rastin e
këtyre - me kosto padrejtësie! Sh-
qiptarët nisën të kuptonin që
erdhën në pushtet me një konflikt
të armatosur nuk dëgjonin më nga
njëri vesh. 

Nisën të dilnin hapur në
mbledhje dhe takime me Gruev-
skin, ky i fundit i konsideroj shqip-
tarët gjatë gjithë diktatit të tij si
racë inferiore dhe i trajtoi si të tillë.

Shqiptarët nisën të dëshpë-
roheshin. Ata që besonin e nuk be-
sonin tek BDI-ja. Krerët e saj nisën
të pasurohen me të shpejtë, nisën
që diku për miqësi e diku për ba-
mirësi të ndanin vendet e punës

duke ofenduar shqiptarët e shk-
retë! Ajo pjesë që guxonte dilte
kundër kuptoi dorën e ndëshkimit
të paskrupullt që vinte nga shqipta-
ri për shqiptarin! Motoja ishte: je
me mua është në rregull, je kundra
meje ik ose jeto në mjerim! 

Partitë opozitare si rezultoi
ishin në fakt orkestra që luanin mu-
zikën e pushtetit! Populli humbi
besimin....këtu filloi dhe faza e
dytë:

POPULLI NUK PËRZIHET ME
POLITIKË! E kuptueshme sa e pa-
drejtë. Në fakt kjo ishte ajo që dë-
shironte dhe dëshiron krimi i orga-
nizuar politik. 

Ata duan sa më pak njerëz
nëpërkëmbë dhe kjo ndodhi! Pas
zhgënjimeve të shumta, kërcëni-
meve, blerjeve, ndëshkimeve po-
pulli vendosi të mos përzihet me
Krimin Politik, por nga ana tjetër
me këtë zgjedhje i la rrugë të lirë
Monopolizimit të Fateve të Tyre!

Për jetën e fëmijëve të tyre, për
vet ata vendos një pushtet të cilit
ata (populli) i qëndron larg. A është
kjo një zgjidhje? Sigurisht që jo!

POPULLI NISI TË VOTONTE MË
TË FORTËT! Politikanët, partitë kuj-

toheshin për popullin vetëm për
Zgjedhje Elektorale. I dërrmuar
nga kjo lojë perverse populli shkon-
te të votonte ata që i kërcënonin
ose që i blinin me vende pune,
ndërkohë që e drejta për të punuar
ishte dhe është një e drejtë aksio-
matike por popullit ia shisnin si
nder, si shërbim...popullit të varfër
shqiptar! Është gati e pamundur të
sakrifikosh shëndetin e fëmijëve
por popullit shqiptar veçanërisht,
deri aty ia sollën realitetin, i lanë
aq të varfër sa mos kenë mundësi
ekonomike me u kujdes për fëmijët
e tyre!

POPULLI ANKOHET NË KAFE-
NE. Humbja e drejtë e besimit ndaj
institucioneve vuri popullin në po-
zita Mesjetare a më keq duke bërë
që të ankohen natë e ditë ndaj po-
litikës së keqe por...në kafene! Tym,
cigare, mbushur me burra ku 9 në
10 është i papunë dhe ai 1 që është
i punësuar ndjehet i nëpërkëmbur
sepse vendin e punës ja kanë shitur
si nder! 

Duhet falënderuar Partia për
çdo gjë... Dhe me të drejtë e kuptoj
popullin kur thotë: shkoftë në Djall
politika, pushteti! Por fatkeqësisht
bashkë me të kemi mallkuar dhe

veten tonë, është njësoj sikur të
themi: shkofshim të gjithë në Djall!

Ka zgjidhje?! Sigurisht që Po!
Çdo njeri që bën pjesë në popull
është anëtar i pushtetit më të
madh që njeh dhe do njohë histo-
ria! Thjesht duhet ta kuptojmë! 

Çdo baba, bir, nënë e vajzë ka
të drejtën e shpresës, e aktivizimit
direkt në politikë, ndaj dilni nga
kurthi i frikshëm ku jeni, merruni
me politikë, vendosni për fatet
tuaja, mos dënoni politikën por dë-
noni kriminelët që janë fshehur
nën petkun e saj! 

Kujtoni fëmijët!  Do ta mbyll
këtë shkrim me një thënie të
psikiatrit dhe psikologut zviceran
Karl Jung që thotë: “Kush shikon
ç’ndodh jashtë vetes, ëndërron!
Kush shikon brenda vetes,
Zgjohet!”

Shikoni brenda vetes, armiku
dhe miku më i madh gjenden bren-
da nesh!  Mos kini frikë të bëni po-
litikën që doni, kini frikë të tolero-
ni politikën që nuk e doni!

(Autori është kryetar i Komunës 
së Gostivarit, njëherësh Sekretar

gjeneral i Aleancës për Shqiptarët. 
Ky shkrim është shkruar enkas

për gazetën KOHA)

Qindra dhe
mijëra
shqiptarë të
ndershëm
besuan tek një
lider i luftës që
zbriti nga mali
ku kishte
nxjerrë pushkë
në emër të
shqiptarëve dhe
u ul në karrigen
e politikës! Aty,
z.Ahmeti pësoi
një
metamorfozë të
jashtëzakonsh
me! Pikësynimi
i tij u bë NATO
dhe BE! Papritur
harroi të drejtat
e popullit të vet,
harroi pushkë e
mal...

KOHA PËR KARIKATURËN E DITËS

POPULLI DHE POLITIKA Nga 
Arben TARAVARI



Rubrika "Forum" është krijuar si hapësirë  për të botuar letrat, opinionet, reflektimet dhe reagimet e lexuesve dhe qytetarëve. 

Redaksia mban të drejtën për të redaktuar e shkurtuar, si dhe mos botuar ato shkrime që nuk i përmbahen etikës.

T
ë thuash që ‘nuk ka fjalë’ të
përshkruash tmerrin është
irrituese, por tani të mos
thuash asgjë është bërë

mënyra e re e të shprehurit rreth
luftës më tmerruese të botës.

Është kryesisht puna e Kombeve
të Bashkuara të gjejnë fjalët - të ar-
tikulojnë mizorinë që po lëshohet
përsëri mbi popullin e Sirisë. Në vend
të saj, zyrtarët e saj lëshojnë një dek-
laratë që thotë: “Nuk ka fjalë që
mund të përdoret për të përshkruar
fëmijët e vrarë, nënat e tyre, babal-
larët e tyre dhe të dashurit e tyre”,
pas një dite tjetër brutale në Ghouta.
Nuk është se masakra i shpëton ku-
fijve të gjuhës së folur, por deklarata
“nuk ka fjalë” aludon dy gjëra që janë
shumë më të tmerrshme:

E para: pas 7 vitesh që dënon
dhunën me “termat më të fortë të
mundshëm”, OKB - negociatori krye-
sor dhe furnizuesi i ndihmave - ka ar-
ritur në përfundimin që të mos thua-
sh asgjë është mënyra e vetme me
të cilën mund të tërheqë vëmendjen.

E dyta: OKB-ja në mënyrë efekti-
ve e pranon se nuk ka më rol në Siri.

Vetoja e Rusisë në Këshillin e Si-
gurisë së OKB-së pengon çdo rezo-
lutë kuptimplotë, e cila shpesh
hidhet poshtë nga regjimi i Assadit
që përsëri akuzohet për përdorimin e
gazit sarin, pavarësisht një rezolute
që kërkon dorëzimin e të gjitha
armëve kimike. Aty ku paqebërësit
dhe diplomatët duhet të kenë një
mekanizëm për ulje përshkallëzimi
dhe mëshirë, tani ekziston një hapë-
sirë boshe e qëllimshme. Departa-
menti Amerikan i Shtetit vetëm pak
javë më parë artikuloi një strategji
me shumë pika për Sirinë kaq të
gjerë dhe gjithë-përfshirëse që në
thelb angazhonte SHBA-në për një

prezencë pak a shumë të përhersh-
me në vend- si dhe largimin e Assa-
dit. Zëdhënësja e Departamentit
Amerikan të Shtetit këmbëngul se
administrata është “e angazhuar
plotësisht” kur bëhet fjalë për si-
tuatën në provincën e Ghoutës, por
megjithatë, kur pyetet se çfarë po
bëjnë saktësisht Shtetet e Bashkua-
ra, ajo përgjigjet në një sallë të mbu-
shur me gazetarë: “Nuk e di se çfarë
prisni që ne të bëjmë”. 

Në vetvete kjo është një dekla-
ratë shumë e çuditshme, që presu-
pozon se nevoja për një përgjigje të
thjeshtë dhe të qartë për Ghoutën
është një lloj fantazie e egër media-
tike. Megjithatë është gjithashtu një
përgjigje shumë e sinqertë. Çfarë
mund të pritet që Shtetet e Bashkua-
ra të bëjnë në të vërtetë? Madje, edhe
kur kancelarja Angela Merkel thotë
që Gjermania ”duhet të bëjë çdo gjë
që mundet që t’i japë fund ma-
sakrës”, më pas ajo propozon t’i bëjë
thirrje një prej bashkë-sponsorëve
të saj, Rusisë.

E vërteta e këtyre deklaratave
është se ato e pranojnë realitetin.
Nëse Perëndimi nuk është i përgati-
tur të rrëzojë avionët e mbështetur
nga Rusia nga qielli mbi Ghoutën për
të vendosur një zonë ku ndalohet
fluturimi, atëherë i ka duart e lidhu-
ra. Kjo nuk është një seri e re taktika-
sh nga regjimi sirian dhe Rusia: më
parë ata kanë biseduar rreth një
armëpushimi, para bombardimit,
rrethimit dhe zbatimit të objektiva-
ve të tyre ushtarake – duke kërkuar
përfundimisht që të gjithë banorët të
largohen nga një territor i rrethuar.
Kjo është ajo që bëjnë ata. Dhe atro-
fia e pafuqishme dhe konfuze është
se çfarë po bën bota e jashtme në
përgjigje të kësaj situate.

Kjo lloj masakre nuk u regjistrua
sa duhet kur filloi në vitin 2012, as
në 2013 kur barbarizmi u bë aq i egër
saqë sirianët e dëshpëruar lejuan or-
ganizatën terroriste të Al Qaedës të
dominonte disa zona dhe një grup
të quajtur ISIS të marshonte në qyte-
tin sirian Raqqa. Në Homs, Hama,
në lindje të Aleppos, madje edhe me
përdorimin e gazit sarin në Ghouta
në 2013 dhe Khan Sheikhoun në
2017, krimet nuk janë kurrë të mjaf-
tueshme që të marrin një përgjigje
serioze dhe të përkushtuar nga
Perëndimi. Deri tani, Assadi ka hum-
bur një aeroport dhe transaksionet
bankare ndërkombëtare i duken të
ndërlikuara. Asgjë tjetër. Është sh-
qetësuese të arrihet në përfundimin
se diskutimi i përsëritur “kurrë më”
dhe indiferenca perëndimore fsheh
çështjen e vërtetë në rrezik në këtë
rast.  Ne thjesht nuk na intereson.
Bota perëndimore do të veprojë
vetëm nëse kryqëzata e Sirisë gjene-
ron një tmerr kaq ekstrem saqë mili-
tantët të kërcënojnë qytetet tona.
Iluzioni që turpi dhe zemërimi ynë
mund të ngadalësojë masakrën po i
jep popullit të Ghoutës shpresa false.
Përpjekjet e Perëndimit ndoshta
mund të vijnë në ndihmë për pa-
sojat. Ne nuk jemi të aftë të bëjmë
asgjë. Por ndërkohë ku mund t’i dër-
gojmë lulet? 

(Analizë e botuar në CNN)

PERËNDIMI NUK DO 
T’I NDALOJË TMERRET 
NË SIRI, SE THJESHT 
NUK I INTERESON

Nga Nick Paton Walsh

Pas 7 vitesh që
dënon dhunën
me “termat më
të fortë të
mundshëm”,
OKB -
negociatori
kryesor dhe
furnizuesi i
ndihmave - ka
arritur në
përfundimin që
të mos thuash
asgjë është
mënyra e vetme
me të cilën
mund të
tërheqë
vëmendjen.
Dhe, në mënyrë
efektive, OKB e
pranon se nuk
ka më rol në Siri

Bashkimi Evropian është duke i dhënë një hov të ri
zgjerimit në drejtim të Ballkanit perëndimor me Sh-
qipërinë, Bosnjën dhe Hercegovinën, Kosovën, Ma-
qedoninë, Serbinë e Malin e Zi. "Vendet e Ballkanit
janë duke dialoguar me Bashkimin Evropian, dhe ky
është një diskutim në të cilin ne nuk jemi të përf-
shirë”, thotë Stéphane Dujarric, zëdhënës i Sekretarit
të Përgjithshëm të OKB. Ky është një zhvillim politik
që është nxitur nga Bullgaria, e cila mban presi-
dencën e radhës në BE. Bullgarët donin që bisedimet
e pranimit të fillonin me Shqipërinë. Por BE ka shpal-
lur si vende kryesore kandidate Serbinë dhe Malin e
Zi, vende të cilave u është hapur një perspektive pra-
nimi në vitin 2025. BE e sheh vitin 2019 si vitin ven-
dimtar për normalizimin e marrëdhënieve midis Ko-
sovës dhe Serbisë dhe është e vendosur të mos
importojë konflikte kufitare nga Ballkani në BE. Në
vitin 2019 pritet që Shqipëria, Maqedonia dhe Bosnjë
Hercegovina të marrin statusin e plotë të vendit kan-
didat për pranim. Në muajin maj Bullgaria do të or-
ganizojë në Sofje një konferencë, ku secilit vend aspi-
rant do i jepet një plan individual aksioni, modeluar
sipas nevojave të vendit. Kombet e Bashkuara vlerë-
sojnë se pas gjithë krizave ekzistenciale që ka kaluar
BE, financiare, politike dhe gjeopolitike është e
rëndësishme që me zgjerimin BE të demonstrojë
kontinuitet. Mënyra më e mirë për ta bërë këtë është
t' u ofrojë vendeve një mundësi të besueshme anë-
tarësimi në BE. "Ne shpresojmë që dialogu midis Ba-
shkimit Evropian dhe vendeve të Ballkanit të jetë po-
zitiv. Vendet janë shtete sovrene dhe i marrin
vendimet vetë”, thotë Stéphane Dujarric.
Ballkani ofron një mundësi të sigurt zgjerimi dhe kjo
mund të shfrytëzohet për t' i vënë kufi influencës
ruse. Pikë të dobët OKB ka dy vendet ballkanike ku ka
pasur angazhimin më të madh, Bosnjë-Hercego-
vinën dhe Kosovën. Në Bosnjë-Hercegovinë,
zgjedhjet e tetorit pritet të tregojnë si do të jetë per-
spektiva euro-atlantike e vendit, për të cilën Repu-
blika Srpska bën oponencë të fortë. Kurse Kosovës i
duhet të kapërcejë ato që liderët kosovarë i quajnë
"paragjykime antimyslimane të institucioneve evro-
piane”.
Sipas Kombeve të Bashkuara "paradoksi është se Bo-
snjë Hercegovina dhe Kosova janë tashmë të inte-
gruara në BE. Me misionet e veta Bashkimi Evropian
ka qenë i angazhuar në këto vende me aspekte të
ndryshme të qeverisjes. Këto vende i kanë dhënë pje-
së të sovranitetit Bashkimit Evropian, por nuk kanë
ende të drejtë të gëzojnë anëtarësinë”. Mundësitë e
besueshme të pranimit varen edhe nga problemet që
ekzistojnë brenda BE. Vështirësitë shkaktohen prej
presionit të populizmit në BE. 
Përvoja e shkurtër e zgjerimit të BE-së me Bulgarinë,
Kroacinë dhe Rumaninë ka treguar se anëtarësimi në
BE nuk është zgjidhja e gjithë problemeve të ekono-
mive në tranzicion të Evropës lindore. Megjithëse
anëtare e BE, Bullgaria vazhdon të ketë probleme si
ato që janë shqetësuese në Ballkanin perëndimor, si
sistem i dobët i institucioneve demokratike, korru-
psion dhe standard i ulët jetese shoqëruar nga mi-
gracioni i lartë. Të njëjtat gjëra mund të thuhen edhe
për Rumaninë. 

(Analizë e Dojçe Veles)

OKB mbi mundësinë 
e zgjerimit të BE-së në
Ballkanin Perëndimor
Kombet e Bashkuara vlerësojnë se pas
gjithë krizave ekzistenciale që ka kaluar
BE, financiare, politike dhe gjeopolitike
është e rëndësishme që me zgjerimin
BE të demonstrojë kontinuitet



Delvina KËRLUKU

Nevzat Bejta lindi më 19 tetor
1961, në fshatin Duf të Rekës - Gosti-
var. Shkollën fillore e kreu në shkollën
qendrore “Ismail Qemali” dhe atë të
mesmen në gjimnazin e Gostivarit.
Diplomoi në Universitetin e Prishtinës
- Fakultetin Filozofik, Dega Histori.
Pas diplomimit, Bejta punoi si profe-
sor në shkollën fillore “Përparimi” në
fshatin Çegran, kurse nga viti 1987 e
deri në vitin 2002, ishte profesor i Hi-
storisë në gjimnazin e Gostivarit. Në
vitin 1993 u zgjodh kryetar i Bashkësi-
së Kulturore të Shqiptarëve të Maqe-
donisë. Në ngjarjet e 9 korrikut të viti
1997, në Gostivar, Bejta ishte i burgo-
sur politik. Në vitin 1999 u zgjodh kë-
shilltar në Këshillin e Komunës së Go-
stivarit. Në vitin 2001, Bejta iu
bashkëngjit radhëve të Ushtrisë Çli-
rimtare Kombëtare. Është themelues
i Degës së Bashkimit Demokratik për
Integrim në Gostivar. Nga themelimi
i partisë në vitin 2002 e deri më sot,
vazhdon të mbajë të njëjtin post. Në
periudhën 2002-2005, ushtroi man-
datin e deputetit në Parlamentin e
Maqedonisë. Në këtë periudhë drej-
tonte me Komisionin Parlamentar
për Çështje Ekonomike. Në maj të vi-
tit 2003, në Budapest të Hungarisë,
Bejta mori pjesë në trajnim dhe u
pajis me certifikatë lidership për punë
efektive të legjislacionit në dhomën
ligjdhënëse. Në periudhën 2005-

2009, Bejta ishte kryetar i Komunës së
Gostivarit nga radhët e BDI-së.
Njëkohësisht, ai udhëhiqte dhe ush-
tronte postin e nënkryetarit të Ba-
shkësisë së Njësive të Vetëqeverisjes
Lokale. Në 2006 u zgjodh sekretar i
Sekretariatit për Risocializim, Revita-
lizimin e Vetëqeverisje Lokale në
kuadër të Bashkimit Demokratik për
Integrim. Në organizim të Departa-
mentit të Shtetit Amerikan, Nevzat
Bejta në cilësinë e kryetarit të Ko-
munës së Gostivarit, në vitin 2007,
mori pjesë në trajnimin për Udhëhe-
qje qendrore dhe lokale. Në vitin
2007, në cilësinë e kryetarit të Ko-
munës së Gostivarit, u zgjodh Qytetar
Nderi i shtetit Nebraska të SHBA-ve.
Më 2008 ishte pjesëmarrës në pjesën
praktike dhe teorike të trajnimit për
Vetëqeverisje Lokale të organizuar në
Stamboll, nga “TIKA” dhe Qeveria e
Republikës së Turqisë. Në Bon dhe
Bruksel, mori pjesë në trajnimin me
temë: “Sfidat e vetëqeverisjes lokale
gjatë kohës së evrointegrimit”. Në
Kongresin e dytë të Bashkimit De-
mokratik për Integrim - BDI, në vitin
2009 u zgjodh nënkryetar i partisë.
Në periudhën gusht 2011 - shkurt
2013, ishte ministër i Vetëqeverisjes
Lokale i Republikës së Maqedonisë.
Më 7 prill 2013 zgjidhet në një mandat
të dytë si kryetar i Komunës së Gosti-
varit. Po këtë vit, Komuna e Gostivarit
nën drejtimin e tij fitoi çmimin e artë
për praktika të mira nga Shoqata

Evropiane për Kërkime Cilësore
(ESQR), më 8 dhjetor në Vjenë të Au-
strisë. Si nënkryetar i Bashkësisë së
Njësive të Vetëqeverisjes Lokale, ish-
te pjesëmarrës në mbledhjen e
përgjithshme të Rrjetit të Asociacio-
neve të Pushteteve Lokale të Evropës
juglindore - NALAS, në mandatin
2005-2009 dhe 2013-2017 si kryetar
komune. 

KOHA: Pas humbjes së zgjedhje-
ve në Komunën e Gostivarit, dekla-
ruat se një kohë do qëndron larg nga
politika. Dhe, e natyrshme është t'Ju
pyesim se me çfarë po merret aktua-
lisht Nevzat Bejta?

BEJTA: Është e vërtetë që kam
deklaruar se përkohësisht do të tërhi-
qem nga jeta politike. Por, ky deklarim
hasi në reagime të shumicës së qyte-

tarëve dhe veçmas rinisë shqiptare.
Ata nuk ishin dakord që unë të tërhi-
qesha nga jeta politike. Paralajmërimi
se do të largohem nga politike, sh-
qetësoi shumicën e tyre, por njëkohë-
sisht gëzoi kundërshtarët politik.
Duke u nisur nga mendimi dhe bindja
e shumicës së qytetarëve, e pash të
udhës që të bindem dhe të rikthehem
në politikë. Aktualisht, si nënkryetar i
Bashkimit Demokratik për Integrim -
BDI, me kërkesë të liderit Ali Ahmeti,
jam angazhuar në sektorin për Push-
tetin Lokal që funksionon në suaza të
partisë. 

KOHA: Pas zgjedhjeve të dhje-
torit të 2016-ës, u quajtët si "krahu
pro-LSDM" brenda BDI-së, ndërkohë
që mbështesnit koalicionin me krye-
ministrin aktual, Zoran Zaev dhe jo
me VMRO-në e Nikolla Gruevskit.
Qeveria LSDM-BDI tashmë ka mbu-
shur më shumë se një vit... Sa jeni i
kënaqur me qeverisjen aktuale të
shtetit?

BEJTA: Si nënkryetar i Bashkimit
Demokratik për Integrim, shpreha
publikisht mendimin dhe bindjen
time që koalicioni duhej të lidhej me
Lidhjen Socialdemokrate. Ky vlerësim
i imi ishte vlerësim i shumicës së anë-
tarësisë dhe votuesve shqiptarë. Ishte
vlerësimi im që ky koalicion do të
shërbente për të mirën e shoqërisë
dhe shtetit tonë. Tash jemi dëshmi-
tarë që me formimin Qeverisë së re
reformatore BDI-LSDM, në vendin
tonë erdhi liria, demokracia, drejtë-
sia dhe barabarësia. Nga qeverisja e re
me në krye liderin e BDI-së, Ali Ah-
meti dhe kryeministrin Zoran Zaev,
vendi dhe shoqëria jonë janë duke
shkuar në udhë të mbarë. Ahmeti tre-
goi zgjuarsi dhe dëgjoi zërin e qyte-
tarëve kur vendosi të lidh koalicion
dhe të formohet Qeveria e re refor-
matore. Në perspektivën e deritanish-
me, rezultoi e saktë bindja që nda-
nim shumica e anëtarëve të Kryesisë
së partisë se, gjatë qeverisjes së
VMRO-DPMNE-së, nuk u bënë punë

NEVZAT BEJTA, NËNKRYETAR I BDI-së

Fuqia e pushtetit të jetë
në shërbim të qytetarit

Është ende herët të
konstatojmë nëse kjo
Qeveri ka bërë hapa të
gabuara ose jo. Kjo përbërje
qeveritare është duke
punuar në koordinim me
faktorin ndërkombëtar me
qëllim që shteti ynë të bëhet
pjesë e Bashkimit Evropian
dhe strukturave euroat lan -
tike. Qeverive reformatore u
duhet kohë dhe nuk mundet
që për një afat të shkurtër të
jenë të dukshme rezultatet
e pritshme

Tani që nuk jam kryetar i Komunës së Gostivarit, më ngelët
më tepër kohë për të qenë sa më afër qytetarëve. Ajo që më
gëzon më së shumti është respekti që tregojnë qytetarët e
Gostivarit ndaj meje. Me respektin që shfaqin ndaj meje,
ato tregojnë respekt për punët e mira që i realizuam
bashkë për qytetin dhe qytetarët e Gostivarit. Kam më
tepër kohë t’i përkushtohem familjes dhe miqve. Kjo është
ndjesia më e mirë për mua...

të mira në interes të qytetarëve të Re-
publikës së Maqedonisë, por në inte-
res të një grupi të vogël të këtij subjek-
ti politik. Tash dalin në sipërfaqe
keqpërdorimet që janë bërë gjatë qe-
verisjes së kaluar dhe çfarë shkeljesh
ligjore janë bërë në dëm të shoqërisë
së vendit tonë. Më vjen mirë që ky rea-
litet u reflektua edhe në radhët e
VMRO-së dhe pas një viti, shohim
strukturim të ri brenda këtij subjekti
politik. Nëse struktura e re e kësaj par-
tie do të vihet në shërbim të interesit
qytetar dhe do të trajtojë shqiptarët
në mënyrë të barabartë, kam bindje
që ky subjekti politik do të ketë
ardhmëri të mirë politike. 

KOHA: Por për hapat e Qeverisë
aktuale që ju mendoni se janë të ga-
buar, mund të flisnit?

BEJTA: Është ende herët të kon-
statojmë nëse kjo Qeveri ka bërë hapa
të gabuara ose jo. Kjo përbërje qeve-
ritare është duke punuar në koordi-
nim me faktorin ndërkombëtar me
qëllim që shteti ynë të bëhet pjesë e
Bashkimit Evropian dhe strukturave
euroatlantike. Qeverive reformatore u
duhet kohë dhe nuk mundet që për
një afat të shkurtër të jenë të duksh-
me rezultatet e pritshme. Besoj që re-
zultatet e kësaj Qeverie do të jenë evi-
dente dhe në suaza të pritshmërisë
së qytetarëve. Agjenda e Qeverisë
reformatore janë eurointegrimet. 

KOHA: Z. Bejta, si ish-nënkrye-
tar i Bashkësisë së Vetëqeverisjes
Lokale në Maqedoni, njëherësh ish-
kryetar i Gostivarit, mund të na tho-
ni se deri ku ka arritur implementimi
i Ligjit për decentralizimin e push-
tetit lokal?

BEJTA: Ligji për Decentralizim
ashtu siç është miratuar, është zba-
tuar në masën më të madhe. Por,
bindja ime është që Ligji për Decen-
tralizim duhet të pësojë ndryshime
dhe të bëhet i mundur decentralizimi
i pushtetit edhe në shumë sfera të tje-
ra shoqërore, siç është sfera e kulturës,
sportit, shëndetësia, policia, politika
sociale, decentralizimi fiskal dhe eko-
nomia, si dhe gjyqësori. Sa më tepër
të kemi decentralizim të pushtetit
qendror, aq më mirë do të bëhet për
shoqërinë tonë. Pushteti Lokal është
më i afërt dhe njohës më i mirë i inte-
resave, kërkesave dhe shërbimeve që
u nevojiten qytetarëve. Parimi i auto-
nomisë vendore duhet të shërbejë si
një nga parimet themelore te qeveri-
sjes vendore. Autonomia lokale është
sfidë që i bëhet monopolit vendim-
marrës të qeverisë qendrore, dhe ajo
konsiderohet si karakteristikë e shte-
teve demokratike. Decentralizimi i
funksioneve, nëpërmjet kalimit nga
pushteti qendror në pushtetin ven-
dor, kërkon kohë dhe burimet e duhu-
ra financiare dhe njerëzore. Ky është
një proces, i cili nuk mund të reali-
zohet pa miratimin dhe zbatimin e
një kuadri ligjor të qartë, prandaj
mendoj që ligji aktual duhet t’u nën-
shtrohet ndryshimeve. Kompetencat
që u besohen Komunave normalisht
duhet të jenë të plota. 

KOHA: Në disa raste, edhe kur
ishit kryetar komune si dhe ministër
i Pushtetit Lokal, patët theksuar pro-

blemin me decentralizimin fiskal të
pushtetit qendror dhe atij lokal.
Gjegjësisht, me ndarjen aktuale të
buxhetit që marrin komunat nga
qendra, po dëshmohet se nuk mund
të mbijetojnë. Çfarë mendoni se
duhet të ndodhë që të arrijmë atë
që komunat sadopak të dalin nga
borxhet?

BEJTA: Kur flasim për decentrali-
zimin fiskal, duhet të theksoj edhe
rolin që duhet ta luaj kryetari i Ko-
munës. Varet shumë se sa është një
menaxher i mirë dhe sa mund të sigu-
ron fonde nga burime alternative.
Nëse kryetari i komunës punon në in-
teres të qytetarëve dhe nuk merret
me politikë ditore, ka mundësi që të
thithen fonde nga nivel të ndryshme.
Pra, edhe në këtë situatë mundet që
Pushteti Lokal të funksionojë shumë
mirë, por me një qeverisje të ndersh-
me, transparente dhe azhure. Duhet
të pajtohemi që decentralizimi ak-
tual vlen për të gjitha komunat e ven-
dit, dhe nuk ka mundësi që në disa
Komuna të shihet progres dhe në disa
komuna jo. Menaxhimi efikas është
vendimtar për funksionimin e push-
tetit lokal. Përveç avantazheve decen-
tralizimi paraqet edhe disa disavan-
tazhe, më pak të konsiderueshme në
krahasim me avantazhet e tij. Njohja
e disavantazheve është e rëndësish-
me për të kuptuar faktorët që vësh-
tirësojnë procesin dhe njëkohësisht
për të marrë masat e duhura për eli-
minimin në kohë të tyre, kur është e
mundur.

KOHA: Ankesat e kryetarëve të
komunave shqiptare vazhdojnë të
theksohen sidomos gjatë shpërn-
darjes të buxhetit (bllok-dotacionet)
sa i përket kulturës, përkujdesjes për
fëmijët si dhe moshën e tretë!
Ndërkohë që, partitë shqiptare në
pushtet - gjithmonë deklarohen "fi-
tues" të Buxhetit për komunat sh-
qiptare! Mund të thoni se kush e
thotë të vërtetën: komunat apo pu-
shteti? 

BEJTA: Të jem i sinqertë, unë në
kohën kur kam qeverisur me Ko-
munën e Gostivarit, asnjëherë nuk
jam ankuar. Është bindja e qytetarëve
të Gostivarit që në dy mandatet që
kam qeverisur - kam ndryshuar qyte-
tin e Gostivarit. Për katër vite mandat,
në Gostivar u realizuan mbi 600
projekte me vlerë mbi 40 milionë
euro. Do të thotë, me një menaxhim
dhe ekip të mirë, mund të sigurohen
fonde dhe të bëhen edhe investime
kapitale. Megjithatë, vazhdimisht jam
angazhuar për rritjen e Tatimit mbi
Vlerën e Shtuar - TVSH-së. Kjo punë
është në shqyrtim e sipër dhe besoj të
kemi progres. Po ashtu, kam insistuar
që tatimi personal të ndahet edhe në
komuna sipas shembullit të
komunave të vende-

ve të BE-së. Është fakt që sa më tepër
të kemi decentralizim fiskal, aq më
tepër fuqizohet Pushteti Lokal. Po
ashtu, kemi bërë sugjerime sa i përket
transportit të nxënësve nëpër shkolla.
Patjetër të bëhen ndryshime në me-
todologjinë e shpërndarjes së bllok -
dotacioneve. Marrëdhëniet ndërmjet
organeve të njësive të qeverisjes ven-
dore dhe marrëdhëniet e tyre me or-
ganet e pushtetit qendror bazohen
në parimin e subsidiaritetit dhe të ba-
shkëpunimit për zgjidhjen e proble-
meve të përbashkëta.

KOHA: Z.Bejta, meqenëse jeni
banor i Gostivarit, mund ta jepni një
vlerësim real për punët e mira dhe
ato që nuk pajtoheni me pasardhë-
sin e juaj, z.Arben Taravari?

BEJTA: Si qytetar i Gostivarit, e
them atë që e dëgjoj nga qytetarët e
Gostivarit. Ai në vend që të bëjë punë
për atë që e ka marrë mandatin si
kryetar komune, merret me punët që
kam bërë unë në katër vitet e kaluara.
Ky njeri, në 100 ditët e para të qeveri-
sjes, vetëm vajton dhe nuk punon.
Tenton të mashtrojë qytetarët e Gosti-
varit dhe paaftësinë e tij për të qeve-
risur, mundohet ta mbulojë me sh-
pifje dhe veprime hakmarrëse.
Administratorë profesionistë që me
dekada të tëra u shërbyen qytetarëve
të Gostivarit, i ka internuar në një zyrë
në Ndërmarrjen Publike “Komuna-
lec”, ku nuk ka as kushte elementare
për punë. Në vend që të punojë, ai
merret me politikë ditore dhe ka
stërngarkuar administratën e Ko-
munës dhe institucionet e tjera në
varësi të Pushtetit Lokal me militantë
partiak, dhe në kundërshtim me të
gjitha normat ligjore. Ka shkarkuar
drejtorët e shkollave në kundërshtim
me Ligjin. Për këtë veprim joligjor, ka
një vendim të Inspektoratit të Arsi-
mit dhe nuk e zbaton. Largoi nga
puna në arsim mësimdhënës me 4
vite përvojë pune dhe punësoi kuadro

ende të padiplomuar dhe jo
kompetent. Imagjinoni, në

shkollën e mjekësisë
ka angazhuar

biolog për të
ligjëruar lëndën
e gjinekologji-
së. Në shkollën

ekonomike ka
pranuar më-

simdhënës të Informatikës që ende
nuk ka diplomuar. Ky njeri nuk është
gati të pranojë demokracinë. Edhe
pse shumica e këshilltarëve e zgjodhi
Dr.Nasir Musliun për kryesues të Kë-
shillit Komunal, u bënë tre muaj dhe
ende nuk i ka caktuar zyrë për të kryer
aktivitetet e tij. Me keqardhje them
që me sjelljet e tij, Gostivari shkon në
humnerë, dhe për pasojë - qyteti dhe
qytetarët e Gostivarit përballen me
një të ardhme jo të mirë. 

KOHA: Tani që po "pushoni" nga
politika ditore, mund të thoni se cila
është ajo gjë të cilën e bëni me qejf ?

BEJTA: Tani që nuk jam kryetar i
Komunës së Gostivarit, më ngelët më
tepër kohë për të qenë sa më afër qy-
tetarëve. Ajo që më gëzon më së
shumti është respekti që tregojnë qy-
tetarët e Gostivarit ndaj meje. Me re-
spektin që shfaqin ndaj meje, ato tre-
gojnë respekt për punët e mira që i
realizuam bashkë për qytetin dhe qy-
tetarët e Gostivarit. Kam më tepër
kohë t’i përkushtohem familjes dhe
miqve. Kjo është ndjesia më e mirë
për mua. 

KOHA: Sa është perceptim, aq
është edhe e vërtetë se "pushteti,
përveç fuqisë vendosëse, të jep dhe
pasuri"! Sa dhe çfarë keni përfituar,
ose çfarë humbët nga qeverisja si
ministër dhe si kryetar komune?

BEJTA: Është e vërtetë që pushte-
ti ka privilegje, por mbi të gjitha duhet
të shërbejë për të qenë në krye të
detyrës dhe t’u shërbesh atyre që të
kanë falur besimin. Pushteti për mua
ka qenë më tepër një përgjegjësi se sa
një privilegj. Nëse e quajmë pushtetin
një privilegj, tani jam më i gëzuar që
nuk i kam ato përparësi. Ata privilegje,
nëse mund të quhen ashtu, tani ia bëj
vetvetes. Nuk e quaj humbje nëse tani
nuk kam një shofer zyrtar apo një ve-
turë zyrtare. Fuqia e pushtetit nuk
duhet të perceptohet si fuqi për të kë-
naqur vetveten, por të vihet në shër-
bim për t'u ndihmuar njerëzve. Për
mua, pasuria më e madhe është re-
spekti dhe nderi që më vjen nga ana e
qytetarëve. Nëse punët e mia shpër-
blehen me respekt dhe nder nga ana
e tyre, kjo është pasuria më e madhe
për mua. Jam i lumtur që këtë ndjesi e
ndjej për çdo ditë nga ana e qytetarë-
ve të Gostivarit dhe Maqedonisë. 

Është e vërtetë që
pushteti ka privilegje,
por mbi të gjitha duhet
të shërbejë për të qenë
në krye të detyrës dhe
t’u shërbesh atyre që të
kanë falur besimin.
Pushteti për mua ka
qenë më tepër një
përgjegjësi se sa një
privilegj. Nëse e
quajmë pushtetin një
privilegj, tani jam më i
gëzuar që nuk i kam
ato përparësi. Ata
privilegje, nëse mund
të quhen ashtu, tani ia
bëj vetvetes. Nuk e
quaj humbje nëse tani
nuk kam një shofer
zyrtar apo një veturë
zyrtare

Kryeprokurori i Gjykatës Spe-
ciale që do të hetojë krimet e
luftës në Kosovë, David Schwen-
diman, ka thënë se ai po e lë
punën në këtë gjykatë në një fazë
kritike, duke e lënë atë pa ndonjë
pasardhës të caktuar- kryesisht
për shkak të neglizhencës së de-
partamentit të shtetit të ShBA-së.
Schwendiman tha se kishte
kërkuar nga departamenti i shte-
tit për më shumë se një vit që të
merrte vendim për të ardhmen e
pozitës në gjykatën e Hagës. Por, ai
dëgjoi vetëm dy javë më parë se
duhet të largohej në prill, duke
lënë kështu pak kohë që të gjen-
det një zëvendësim. Schwendi-
man tha se nuk e ka idenë nëse
kanë filluar kërkimet për të gjetur
pasardhësin e tij në këtë gjykatë.
"Nuk më është dhënë asnjë garan-
ci. Prej dy javësh është heshtje to-
tale", tha ai në një thirrje telefo-
nike me Guardianin nga Haga.
Gjykata është krijuar sipas ligjeve
të Kosovës, mirëpo është me bazë
në kryeqytetin holandez me qël-
lim që të mbrohet nga presioni
politik dhe kërcënimet. Përvoja e
Schwendimanit pasqyron rapor-

tet e shpeshta të pavendosshmë-
risë dhe paralizës në një departa-
ment të shtetit që përballet me
ulje të thella buxhetore, që është i
mbushur me mungesë stafi të ni-
velit të lartë Ky vakum që po
ndodh në krye të Gjykatës së Ko-
sovës, po vjen në një kohë të pasi-
gurt për rajonin. Dhjetë vjet pasi
Kosova shpalli pavarësinë nga Ser-
bia, pas një kryengritjeje dhe
ndërhyrjes së NATO-s, e ardhmja e
vendit ende nuk është zgjidhur.
Beogradi, Moska dhe aleatët e tyre
refuzojnë të njohin pavarësinë e
saj dhe enklavat serbe etnike në
territorin e Kosovës mbeten pika
të fuqishme potenciale. Gjykata,
e njohur ndryshe edhe si “Dhoma
e Specialistëve” që u krijua në vitin
2016, ka bërë përparime thelbë-
sorë, sa i përket akuzave kundrejt
disa udhëheqësve të Ushtrisë Çli-
rimtare të Kosovës (UÇK), për mi-
zoritë dhe krimet që kishin bërë
kundër serbëve etnikë dhe koso-
varëve gjatë dhe menjëherë pas
konfliktit në vitin 1998-99. Rapor-
tohet se të dyshuarit kryesorë janë
zyrtarë të lartë të qeverisë aktuale
të Kosovës dhe në janar të këtij viti

partia në pushtet bëri përpjekje
për të shfuqizuar ligjin që mbësh-
tetë ekzistimin e kësaj gjykate.
Mungesa e akuzave për krime luf-
te kundrejt veprimeve të pjesë-
tarëve të UÇK-së është parë si pa-
drejtësi nga shumica e serbëve,
ndërsa kosovarët ankohen se kjo
ka sjellur një kulturë të mosndë-
shkimit që ka forcuar krimin e or-
ganizuar dhe papërgjegjshmërinë
e qeverisë. Kur gjykata u themelua
në vitin 2016, Schwendiman,
avokat i SHBA me përvojë të gjerë
në rastet e krimeve të luftës
ndërkombëtare u zgjodh si proku-
rori i saj i parë special. Ai i tha për
Guardian se ai  pranoi të merrte
vendin e punës me kusht që pa-
varësia e saj financiare dhe poli-
tike të mund të sigurohej dhe se ai
do të shërbente për një mandat
katër vjeçar deri në vitin 2020.
Edhe pse emërimi i tij si oficer i
lartë i shërbimit të jashtëm do të
skadojë dy vjet përpara se të mba-
rojë mandati i tij në Hagë, zyrtarët
e administratës së Obamës e ki-
shin siguruar  se shërbimi i tij do të
zgjatet për të lejuar që ai të për-
fundojë mandatin e tij si proku-

ror. Por, ai deklaron se pas ndry-
shimit të administratës nuk kish-
te marrë përgjigje për një kohë
duke thënë se edhe profesionistët
në departament kishin kuptuar
çështjet. Megjithatë, ai nuk mori
asnjë udhëzim derisa u thirr në
ambasadën amerikane në Hagë
më 13 shkurt ku edhe u njoftua se
do të duhej të dorëzonte manda-
tin në fund të marsit. “Më kanë
thënë: Faleminderit për shërbimin
tuaj, por ata nuk do të bëjnë përja-
shtim nga rregullat”, tha ai.
Schwendiman këmbënguli se lar-
gimi i tij në një kohë të shkurtër
nuk do të pengonte punën e
gjykatës. “Njerëzit në rajon, ata që
duhet të shqetësohen që mund të
gjykohen, nuk kanë asgjë për t’u
gëzuar”, këmbënguli ai.
Megjithatë, nëse merret një ven-
dim se aktakuzat duhet të presin
deri në emërimin e një kryeproku-
rori të përhershëm, atëherë
shtyrja mund të jetë e konsiderue-
shme derisa një pasardhës të
gjendet, aprovohet dhe sillet për
t’i përshpejtuar dokumentet
700.000 faqesh dhe qindra inter-
vista që i ka mbledhur gjykata.

Vala e të ftohtit artik që tanimë
disa ditë po mbizotëron në Ballkan,
e mori edhe viktimën e parë në Ser-
bi. Bëhet fjalë për një mashkull 75-
vjeçar nga komuna Dolevac, fa-
milja e të cilit e denoncoi si të
zhdukur të hënën. Plaku, i cili ka
vuajtur nga demenca senile, është
gjetur i vdekur në rrugën lokale të
fshatit të tij, ndërsa sipas rezultate-
ve të para, e ka humbur jetën nga
ngrirja. Instituti hidrometeoro-
logjik  i Serbisë për sot shpalli me-
teoalarm të verdhë për pjesën më
të madhe të vendit, duke para-
lajmëruar se nesër do të publikohet
meteoalarm të kuq, që do të thotë
se parashikohen "posaçërisht duku-
ri të rrezikshme të motit, që mund
të shkaktojnë dëme të mëdha ma-
teriale dhe të jenë shumë të rrezik-

shëm për sigurinë e njerëzve dhe
kafshëve". Sipas të dhënave të ta-
nishme, meteoalarmi i verdhë sot
është në fuqi në Baçka, Banat,
Srem, Beograd dhe pjesë të Serbisë
Lindore, Juglindore dhe Jugperën-
dimore. Nesër, si dhe të premten
dhe të shtunën në pjesën më të
madhe të Serbisë në fuqi do të ketë
meteoalarm i kuq, për shkak se, si-

pas parashikimeve të meteorologë-
ve, do të jetë në mënyrë ekstreme
ftohtë. Dëbora dhe moti i ftohtë
shkaktojnë probleme në qarkul-
lim edhe në Kroaci para së gjitha-
sh, në rajonet e Likës, Gorski Kota-
rit dhe në disa pjesë të Sllavonisë
dhe Dalmacisë. Për shkak të dë-
borës edhe më tej është ndaluar
qarkullimi për kamionë me ri-

morkio në një pjesë të autostradës
Rijekë - Zagreb. Në Split sot është
matur temperaturë më e ulët në
këtë periudhë të vitit në 70 vitet e
fundit, ndërsa në Zagreb - në 120
vitet e fundit. Meteorologët kroatë
paralajmërojnë se kulmi i valës së
të ftohtit pritet sot dhe nesër, për
kur janë paraparë temperatura
edhe më të ulëta. Megjithatë, si-
pas meteorologëve, tanimë deri në
fund të javës do të pasojë ngrohje
e motit, për shkak të së cilit pritet
shkrirje e shpejtë e dëborës që do
të mund të shkaktojë probleme të
reja. Tanimë për javën e ardhsh-
me parashikohet rritje e konside-
rueshme e temperaturave në Kroa-
ci, të cilat të hënën dhe të martën
do të arrijnë edhe deri në dhjetë
gradë Celsius.

Aplikimi i
Kosovës në
INTERPOL, 
në nëntor
Ministri i Punëve të Brendsh-
me, Flamur Sefaj, dje ka ra-
portuar para Komisionit Par-
lamentar për Punë të
Jashtme lidhur me procesin
për anëtarësimin e Kosovës
në INTERPOL, me ç'rast bëri
të ditur se Kosova në nëntor
të këtij viti do të votohet për
pranim në këtë organizatë.
Ai ka treguar arsyet e
shtyrjes së votimit vitin e ka-
luar dhe ka theksuar se drejt
mosanëtarësimit në këtë or-
ganizatë ka luajtur rol Rusia
dhe Serbia. “Serbia dhe Rusia
në bashkëveprim edhe me të
tjerë janë duke ndikuar.
Ndërsa pas një analize që
kemi bërë të gjithë së bashku
me partnerët tanë
ndërkombëtarë vitin e kaluar
kemi sugjeruar ta kërkojmë
shtyrjen e votës. Mosdefini-
mi i qartë i disa kritereve për
pranim në këtë organizatë
dhe mungesa e votave kanë
qenë arsyet e shtyrjes”, ka
theksuar ai, shkruan tutje
"Zëri". Sefaj ka thënë se anë-
tarësimi në INTERPOL është
çështje nacionale. “Ne kemi
mundur të rrezikojmë dhe të
vendosim ta paguajmë një
kosto politike. Kjo nuk është
çështje politike, por naciona-
le. Rrëzimi i Kosovës në UNE-
SCO ka qenë i dëmshëm. Ne
nuk kemi pasur shifra për IN-
TERPOL. Nuk kemi pasur
numër të saktë të shteteve.
Vendet që i kemi siguruar që
mund të votonin kanë mun-
dur edhe të ndryshojnë qën-
drim”, ka deklaruar ai.

Demarkacioni,
sërish shtyhet
seanca
Seanca ku pritej të debatohej
dhe më pas të votohej për
Projektligjin e Marrëveshjes së
demarkacionit me Malin e Zi,
është shtyrë për një ditë të pa-
caktuar. Kryetari i Kuvendit të
Kosovës, Kadri Veseli, siç më-
son KTV-ja, i ka telefonuar
shefat e Grupeve Parlamenta-
re dhe u ka thënë se seanca
nuk vazhdon më sot për shkak
të mungesës së numrave për
të votuar demarkacionin, ra-
porton Koha.net.

I ftohti i artikut edhe më tej po mbizotëron në Ballkan
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

PRAPASKENAT E LARGIMIT TË
KRYEPROKURORIT NGA GJYKATA SPECIALE

Të hetuarit 
nuk kanë asgjë 
për t’u gëzuar
Gazeta prestigjioze britanike "The Guardian" i ka kushtuar një artikull kryeprokurorit të Gjykatës Speciale,
David Schwendiman, i cili do të largohet nga Haga në muajin prill të këtij viti. Schwendiman tregon arsyet e
largimit të tij, duke bërë të ditur edhe se të hetuarit nga Specialja nuk duhet të gëzohen, pasi që largimi i tij nuk
do të pengojë punën e gjykatës

Të paktën 107 persona, prej të
cilëve 34 fëmijë dhe 18 gra, kanë
humbur jetën 72 orë pas shpalljes së
armëpushimit nga ana e Këshillit të
Sigurimit të OKB-së, njoftoi Rrjeti i të
Drejtave të Njeriut në Siri (SNHR).
Në raportin e SNHR-së thuhet se 72
orë pas shpalljes së armëpushimit
një mujor në Siri më 24 shkurt, jetën
e kanë humbur 34 fëmijë, 18 gra prej
gjithsej 107 civilë të vdekur. 

Në sulmet e forcave të regjimit
në Idlib, Humus dhe rajonet rurale të
Damaskut (ku bën pjesë dhe Guta
Lindore), kanë humbur jetën 83 civilë
prej të cilëve 18 fëmijë dhe 13 gra,
thuhet më tej në raport. Në sulmet
ajrore të forcave të koalicionit
ndërkombëtar kundër organizatës
terroriste DEASH, kanë humbur
jetën 16 civilë prej të cilëve 10 fëmijë
dhe 4 gra. Nga ana tjetër, DEASH-i ka
vrarë 4 fëmijë, nga të cilët 2 fëmijë
dhe 1 grua.

Në raport gjithashtu bëhet e di-
tur se në mesin e vendeve të bom-
barduara nga forcat e regjimit nuk
gjendet asnjë qendër ushtarake por
që objektivat e goditura janë vend-
banime të civilëve ku bëjnë pjesë një
xhami dhe një treg. Sipas raportit në
fjalë, regjimi ka kryer gjithsej 47 sul-
me me bomba fuçi, 43 prej të cilave
në zonat rurale të Damaskut dhe 4
në qytetin e Hamas.

Në ndërkohë, mediat amerika-
ne kanë raportuar dje se Koreja Ve-
riore ka dërguar specialistë të raketa-

ve në Siri, së bashku me disa pajisje
të cilat mund të përdoren për
prodhimin e armëve kimike. Në ra-
portin e 27 shkurtit, thuhet se ek-
spertët e Kombeve të Bashkuara
kanë gjetur më shumë se 40 tran-
sporte të paraportuara të furnizimit
me këto pajisje në Siri nga vitit 2012
deri më 2017.

Materialet të cilat thuhet të jenë
dërguar ilegalisht në Siri kanë përf-
shirë pllaka rezistente ndaj acidit,

pajisje rezistente ndaj korozionit dhe
termometra. Raporti i papublikuar
nga OKB-ja, që shqyrton nëse Koreja
Veriore po vepron në përputhshmë-
ri me rezolutat e organizatës, tregon
se si një anëtar ka vërejtur teknikë
të Phenianit në hapësirat e armëve
kimike dhe raketave në Siri. Në ra-
port përmendet edhe se Damasku u
ka thënë ekspertëve të OKB-së, se
verikorenët që kanë qenë prezent në
Siri janë trajnerë dhe atletë. Supozi-

met kanë ardhur pas raportimeve
për përdorimin të gazit të klorit nga
forcat siriane drejt civilëve. Qeveria
siriane e kundërshton një gjë të tillë.
Ekspertët kanë thënë se Koreja Ve-
riore, e cila aktualisht është nën
sanksione ndërkombëtare për shkak
të programit të saj të armëve bërtha-
more dhe raketave balistike, ka
ofruar një kohë të gjatë trajnime për
përdorim të këtyre armëve në gjithë
botën, në këmbim të të hollave. 

Gratë fituese të çmimit Nobel
për kontributet e tyre për paqe,
Tawakkol Karman, Shirin Ebadi
dhe Mairead Maguire, të cilat vizi-
tuan kampet e refugjatëve të

Arakanit në rajonin Cox's Bazar të
Bangladeshit, janë takuar me
gratë refugjate që qëndrojnë në
këto kampe. Tawakkol Karman,
njëra nga gratë e nderuara me çmi-
min Nobel, në prononcimin e saj
për AA bëri të ditur se është takuar
me dhjetëra muslimanë të Araka-
nit në këto kampe dhe se nga ato
ka dëgjuar historitë e tyre të

dhimbshme.
"Në mesin e krimeve që ush-

tria e Mianmarit ka kryer kundër
muslimanëve të Arakanit, ka ma-
sakra e përdhunime masive, dje-
gie të njerëzve, varje të baballarë-
ve para syve të fëmijëve dhe varje
të fëmijëve para syve të baballarë-
ve, djegie të shtëpive, konfiskim
me dhunë të shtëpive, tokave e

pronave, si dhe dëbime masive të
njerëzve", u shpreh Karman. Në
fjalën e saj, Karman ka shpjeguar
se njëra nga gratë me të cilën është
takuar në kamp është rrëfyer se
ushtarët i kanë prerë fytin djalit të
saj të vogël, duke e hedhur trupin
e tij më pas në lumë, ndërsa gruan
e kanë detyruar që t'i shikojë të
gjitha këto. "Njëra nga gratë ka tre-
guar se ajo bashkë me dy vajzat e
saj, njëra gjashtë dhe tjetra 8 vjeçe,
teksa qëndronin në shtëpinë e tyre
ishin përballur me përdhunime
masive të ushtarëve. Një gruaje
tjetër ia kanë masakruar djalin 17
vjeçar para syve të saj, ndërsa ajo
është detyruar të shikojë të gjithë
këtë. Një tjetrës ia kanë masakruar
dhe djegur nënën e babain para
syve. Ka shumë gra me histori të
këtilla. Këtu jemi përballur me qin-
dra fëmijë që nuk kanë as nënë e as

baba", ka theksuar Karman. Duke
vënë në dukje se nëpër strehimo-
ret në kampe refugjatët kanë
mangësi të nevojave edhe më the-
melore, Karman apelon te vendet
islame që të ushtrojnë më shumë
presion ndaj qeverisë së Mianma-
rit. Sipas raportimeve në median
e Bangladeshit edhe dy gratë tjera
të nderuara me çmimin Nobel,
Shirin Ebadi dhe Mairead Maguire,
pas vizitës së tyre në kampet e re-
fugjatëve kanë folur për median.
Maguire, duke njoftuar se kanë
dëgjuar rrëfimet e grave të cilat
janë përballur me përdhunime
dhe kanë humbur familjet e tyre,
ka theksuar se, "Ushtarët e Mian-
marit duke ia marrë foshnjen një
gruaje e kanë masakruar. Ky është
një gjenocid shumë i qartë i kryer
nga qeveria dhe ushtria e Mian-
marit".

Kërkohen 
30 vite burg 
për ish-
presidenten
Zyra e Prokurorisë kërkoi 30
vjet burg për ish-presidenten
e Koresë së Jugut, Park Geun-
hye, për ryshfet, shpërdorim
të pushtetit dhe vepra të tje-
ra penale në rastin e korru-
psionit, gjë që çoi në rënie të
ndjeshme të popullaritetit të
saj si presidente e parë femër
e vendit. Më vonë gjatë ditës,
pritet që Gjykata e Qarkut në
Seul të përcaktojë datën në
të cilën do të shpallë vendi-
min dhe dënimin e mund-
shëm nëse Park do të dë-
nohet. Nëse gjykata e shpall
fajtore, Park do të bëhet
udhëheqësja e tretë e Koresë
së Jugut që do të dënohet.
Dy të mëparshmit ishin ish-
gjeneralë ushtarakë të përf-
shirë në grushtin e shtetit të
vitit 1979 dhe masakrën e vi-
tit 1980 ndaj civilëve. Park
nuk mori pjesë në seancën e
sotme gjyqësore. Pas prote-
stave masive nga miliona qy-
tetarë dhe akuzave nga de-
putetët në dhjetor 2016, Park
u shkarkua zyrtarisht nga
detyra në mars 2017 dhe u
arrestua.

Gratë nobeliste ankohen për masakrën e Mianmarit
Karman ka shpjeguar
se njëra nga gratë me
të cilën është takuar në
kamp është rrëfyer se
ushtarët i kanë prerë
fytin djalit të saj të
vogël, duke e hedhur
trupin e tij më pas në
lumë, ndërsa gruan e
kanë detyruar që t'i
shikojë të gjitha këto

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

107 CIVILË TË VRARË PAS VENDIMIT PËR ARMËPUSHIMRaporti i papublikuar
nga OKB-ja, që
shqyrton nëse Koreja
Veriore po vepron në
përputhshmëri me
rezolutat e organizatës,
tregon se si një anëtar
ka vërejtur teknikë të
Phenianit në hapësirat
e armëve kimike dhe
raketave në Siri

Presidenti amerikan Donald Trump ka
zhvilluar biseda telefonike me princin
e kurorës së Arabisë Saudite
Muhammed bin Selman dhe princin e
kurorës së Emirateve të Bashkuara
Arabe (EBA) Muhammed bin Zajed. Në
një deklaratë me shkrim nga Shtëpia e
Bardhë janë njoftuar detajet në lidhje me bisedat
e zhvilluara mes Trump dhe princave. Bëhet e
ditur se Trump në bisedë ka tërhequr vëmendjen
tek "veprimet destabilizuese të Iranit në rajon".
Ndërkohë, theksohet se Trump në bisedat me dy

princat ka shprehur falënderime për
përpjekjet që kanë treguar në kuadër të
Këshillit të Bashkëpunimit të Gjirit
(GCC). Në kuadër të bisedime thuhet se

janë diskutuar edhe çështjet për rritjen e
bashkëpunimeve ekonomike dhe të

sigurisë të SHBA-së me Arabinë Saudite dhe
EBA-në. Trump, i cili shpesh herë zhvillon biseda
telefonike me udhëheqësit e shteteve të Gjirit,
thekson se në këto kontakte veçanërisht
diskutohen temat për kufizimin e hapave
rajonalë të Iranit. 

A ka kush e ndalë
vrasjen e fëmijëve

TRUMP FALËNDERON PRINCAT E ARABISË SAUDITE 

Orari i punës më i gjatë se 40
orë në javë tek femrat mund të
shkaktojë probleme të mëdha, si
kanceri, sëmundjet e zemrës dhe
çrregullime të ngjashme. Nga ana
tjetër, efektet në shëndetin e me-
shkujve janë krejtësisht të kundër-
ta, thuhet në studimin e ri nga
shkencëtarët në Universitetin Ohio
në Shtetet e Bashkuara. 

Shkencëtarët nga Universiteti
Ohio i intervistuan 7.500 persona
të moshës mbi 32 vjeçare. Pyetjet
që iu parashtruan kishin të bënin
me gjatësinë e orarit të punës dhe
problemet më të zakonshme shën-
detësore. U konstatua se efektet
fillestare shëndetësore mund të
kalojnë pa u vënë re, por nëse një
femër i kalon më shumë se 40 orë
në javë në punë, kjo mund të ketë
pasoja të ndjeshme në shëndetin e
saj. Nëse femrat në punë gjatë
javës i kalojnë më shumë se 60 orë
rreziku që ato do të sëmuren nga
diabeti, kanceri, sëmundjet e
zemrës dhe artriti do të trefi-
shohet. "Njerëzit nuk mendojnë se
sa punët e tyre të ngarkuara në të
20-tat, 30-tat dhe 40-tat mund t’u
shkaktojnë probleme shëndetëso-
re më vonë në jetë. Kjo veçanërisht
vlen për femrat," tha Allard Dem-
be, profesor i menaxhimit dhe po-
litikave të shërbimeve shëndetë-

sore dhe autori kryesor i studimit.
Është interesante se efektet e orë-
ve të punës gjatë javës janë
pothuajse të kundërta kur bëhet
fjalë për shëndetin e meshkujve.
Studimi i ri arriti në përfundimin se
nëse meshkujt punojnë më shumë
se 40 orë në javë ata vetëm rre-
zikojnë të sëmuren nga artriti.
Shanset që të kenë probleme të
tjera shëndetësore janë dukshëm
më të vogla se tek femrat.

Ky ndryshim shpjegohet me
faktin se femrat në krahasim me
meshkujt kanë shumë më shumë

aktivitete përveç punës. Përveç ar-
ritjes së qëllimeve në karrierë, fem-
rat punojnë edhe në shtëpi. Për
shkak të nevojës së vazhdueshme
për ekuilibër mes karrierës dhe fa-
miljes, femrat janë në rrezik më të
madh që të vuajnë nga ndonjë së-
mundje kronike, theksojnë autorët
e studimit. Në hulumtim, të cilin
në vitin 2015 e kreu Harvardi dhe
shkolla e biznesit Stanford, u zbu-
lua se stresi në punë shkakton hi-
pertension, sëmundje kardiova-
skulare dhe reflektohet në
shëndetin mendor.

Njerëzit që pinë ujë të ga-
zuar mund të shtojnë kile të
tepërta, tregon një studim i
fundit. Universiteti Birzeit në
Palestinë ka kryer një eksperi-
ment ku është vëzhguar karbo-
nizimi për një periudhë gjashtë
mujore. Shkencëtarët ishin të
interesuar të dinë nëse karbo-
nizimi vetvetiu mund të
ndikojë në shtimin e peshës.

Ata zhvilluan një eksperi-
ment te 20 të rinj, të cilën pinë
lloje të ndryshme të ujit, ujin e
burimit, të gazuar, ujin e gazuar
dietal, i cili përdoret në Ame-
rikë dhe ujin e çezmës. Perso-
nat që pinë ujë të gazuar dietal
ose ujë të zakonshëm të gazuar
shtuan peshë më shumë se sa
ata që pinë ujë të pa gazuar.
Hulumtimi tregoi se shkaktar i
trashjes ishte shtimi i prodhi-
mit të grelinës, hormon peptid,
i cili stimulon urinë.

Uji është i domosdoshëm për
jetë, por po ashtu përmirëson shën-
detin, kondicionin, por edhe
pamjen tuaj. Trupi ynë ka nevojë
për ujë, sepse ai përbën 92 për qind
të gjakut, 22 për qind të eshtrave, 75
për qind të trurit, dhe 75 për qind të
muskujve. Uji është pjesë përbërë-
se e shumicës së qelizave në trupin

tonë, pjesës më të madhe të siste-
meve tona të gjakut dhe limfatik,
dhe njëkohësisht e bart ushqimin
dhe oksigjenin në qeliza, dhe lar-
gon materiet e dëmshme. Është i
rëndësishëm në pastrimin e ve-
shkave për t’u liruar nga materiet
toksike. Ndihmon në balancimin e
elektroliteve tona të cilat ndih-
mojnë për të kontrolluar tensionin
e gjakut, lag sytë, gojën dhe rrugët
nazale, transmeton Koha.net. Uji
freskon trupin tonë kur është
nxehtë dhe e izolon nga i ftohti. Ab-
sorbon shokun për t’i mbrojtur or-
ganet trupore. Ka rol të rëndësi-
shëm në lubrifikimin e nyjave dhe

është pjesë e gjakut, djersës, lotëve
dhe pështymës sonë. Nëse e konsu-
moni ujin në sasi të mjaftueshme
mund të përmirësoni gjendjen
shëndetësore dhe mirëqenien tuaj.
Ai ndihmon për ta mbajtur vëlli-
min e gjakut duke e ruajtur forcën
tuaj. Me hidratim të drejtë përmirë-
sohet koncentrimi dhe koha e rea-
gimit, veçanërisht gjatë ushtrime-
ve. Mund të ndihmojë në
zvogëlimin e problemeve me sto-
mak të shkaktuara me ilaçet e kon-
centruara. Ndihmon në largimin e
natriumit të tepërt i cili mund të
çojë deri te largimi i lëngjeve nga
trupi. Uji po ashtu ndihmon dhe

mbron nga një varg sëmundjesh,
mund të përmirësojë pamjen tuaj
dhe të ndihmojë në humbjen e pe-
shës trupore, përcjell Koha.net. Sa
ujë na nevojitet gjatë ditës? Sasia e
ujit të cilën duhet ta konsumojmë
varet nga disa gjëra: madhësia e
trupit tuaj, aktiviteti juaj fizik,

madje edhe nga klima - pasi që
varësisht nga klima trupi juaj
kërkon të nxehet ose të ftohet. Një
person mesatarisht duhet të kon-
sumojë mes 1.5 dhe 2.5 litra ujë çdo
ditë për të kompensuar lëngjet tru-
pore të cilat trupi i humb gjatë ditës
me procese natyrore.

Hulumtimi më i ri i publikuar
në Journal of the American College
of Cardiology, tregon se medicina
moderne me sukses ka arritur të
rrisë nivelin e shpëtimit të njerëzve
me sulme në zemër gjatë
fundjavës nga 16 për qind në 25,2
për qind - madje edhe ka arritur të
rrisë shkallën e shpëtimit të pa-
cientëve nga 11,9 në 21,9 për qind,
në periudhën 2000 deri 2014.

Revista British medical publikoi

një hulumtim të kryer në më
shumë se dy milionë pacientë nga
SHBA, Kanada dhe Evropa, sipas të
cilit vdekshmëria në mesin e atyre
që përfunduan në spital për shkak
të sulmit në zemër ishte 5 për qind
më e lartë se ata që pësuan goditje
gjatë natës ose në vikend. Nëse kë-
saj i shtohet raport i fundit i Fede-
ratës Botërore të Kardiologjisë, ku
80 për qind të vdekjeve të parakoh-
shme për shkak të sëmundjeve të

zemrës dhe të gjakut mund të evi-
tohen, si dhe fakti që shumë njerëz
pësojnë goditje të heshtura të
zemrës, bëhet e qartë se sa e rëndë-
sishme është t’iu sqarohet qyte-
tarëve se si të njohin simptomat e
sulmit në zemër. 

“Simptomat kryesore ose tipike
të një sulmi në zemër janë
dhimbja e kraharorit që pacientët
shpesh përshkruajnë si ngushtësi
ose presion. Mund të përhapet në

të majtë ose në sup, rrallë në anën
e djathtë ose në të dyja duart, no-
fullat ose në shpinë. Të sëmurit
zakonisht në ato momente janë të

zverdhur. Vlerësohet se nga sul-
met në zemër deri në vitin 2030 në
botë do të vdesin madje 23,6 mi-
lionë njerëz.

Uji dhe shëndetiNjë person mesatarisht
duhet të konsumojë
mes 1.5 dhe 2.5 litra ujë
çdo ditë për të
kompensuar lëngjet
trupore të cilat trupi i
humb gjatë ditës me
procese natyrore

Kur ndodh më së shpeshti sulmi në zemër

Njerëzit që
pinë ujë të
gazuar mund
të shtojnë kile
të tepërta

ORARI MË I GJATË I PUNËS, i dëmshëm 
për femrat, por jo edhe për meshkujt

U konstatua se efektet
fillestare shëndetësore
mund të kalojnë pa u
vënë re, por nëse një
femër i kalon më
shumë se 40 orë në javë
në punë, kjo mund të
ketë pasoja të
ndjeshme në shëndetin
e saj. Nëse femrat në
punë gjatë javës i
kalojnë më shumë se
60 orë rreziku që ato do
të sëmuren nga diabeti,
kanceri, sëmundjet e
zemrës dhe artriti do të
trefishohet

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Njerëzit që
jetojnë në ujë 

Tribuja Bajau përbëhet nga njerëz të cilët e ka-
lojnë të gjithë jetën e tyre në ujë. Ata jetojnë në
brigjet e Borneos, pranë Malajzisë, por i kanë prerë
të gjitha lidhjet me tokën, duke preferuar oqeanin
e hapur. Në vend që të mësojnë matematikë, fë-
mijët Bajau marrin rrjetat në duar, hipin në barka
dhe mësojnë se si të kapin peshq dhe oktapodë.
Thuhet se këta fëmijë kalojnë shumë kohë në
oqean dhe shikimi u është përshtatur për të parë
më mirë nën ujë. Gjithashtu, nuk i zë deti si njerë-
zit normalë, por i zë toka kur zbresin në ndonjë
ishull. Tributë Bajau nuk kanë shtetësi. Ata kanë
zgjedhur që të jetojnë në oqean, pasi vetëm aty
janë të lirë të bëjnë jetën e thjeshtë që duan. 



18 MARKETING
Koha, e enjte 1 mars, 2018 

Në bazë të nenit 14-v, paragrafi 1 alineja 16, nenit 15, nenit 15-  të Ligjit për standardizim ("Gazeta Zyrtare e Republikës së Maqedonisë” nr 
54/02, 84/12, 23/13, 41/14, 53/16), Këshilli i Institutit për standardizim të Republikës së Maqedonisë  

Publikon  
SHPALLJE PUBLIKE  

Për zgjedhje të drejtorit të Institutit për standardizim të Republikës së Maqedonisë  
 

Për drejtor të Institutit për standardizim të Republikës së Maqedonisë (në tekstin e mëtutjeshëm: ISRM) mund të zgjidhet personi i cili përmbushë 
kushtet në vijim: 
 1) është shtetas i Republikës së Maqedonisë;  
 2)në momentin e zgjedhjes me vendim të plotfuqishëm gjyqësor nuk i është shqiptuar dënim ose sanksion për kundërvajtje ndalesë për kryerje të 
profesionit, veprimtarisë ose detyrës;  
 3) ka të fituara së paku 240 kredi sipas SETK ose shkallë të VII/1 të arsimit;  
 4) të ketë së paku pesë vjet përvojë pune;  
 5) posedon një prej certifikatave të pranuara ndërkombëtarisht ose certifikata për njohje aktive të gjuhës angleze jo më të vjetër se pesë vjet:  
- TOEFEL IBT së paku 74 pikë,  
- IELTS – së paku 6 pikë,  
- ILEC (Cambridge English: Legal) – së paku nivelin B2,  
- FCE (Cambridge English: First) – të dhënë,  
- BULATS – së paku 60 pikë dhe  
6) ka të dhënë test psikologjik dhe test për integritet. 
Shpallja publike zgjatë 15 ditë nga dita e publikimit. 
Drejtori zgjidhet në afat prej 30 ditëve nga dita e publikimit të shpalljes publike.  
Së bashku me fletëparaqitjen kandidatët duhet të parashtrojnë: 

- Biografi të shkurtë (CV) 
- Diplomë dhe certifikatë për së paku 240 kredi të arritura sipas SETK ose shkallë të VII/1 të mbaruar të arsimit; 
- Vërtetim për përvojë të mëhershme të punës 
- Certifikatë të pranuar ndërkombëtarisht/certifikatë për njohje aktive të gjuhës angleze  
- Certifikatë të shtetësisë  
- Certifikatë se me vendim të plotfuqishëm gjyqësor nuk i është shqiptuar dënim ose sanksion për kundërvajtje ndalesë për kryerje të 

profesionit, veprimtarisë ose detyrës; (jo më të vjetër se 6 muaj). 
- Dokument për test të dhënë psikologjik dhe test për integritet. 

Dokumentacionin e nevojshëm kandidatët janë të obliguar ta parashtrojnë në origjinal ose kopje të vërtetuar në noter. 
Afati për parashtrimin e fletëparaqitjeve është 15 ditë, duke konsideruar nga dita e publikimit të shpalljes publike (duke mos konsideruar vetë ditën 
e publikimit). 
Dokumentacioni i dorëzuar pas afatit dhe i pakompletuar nuk do të merret parasysh gjatë shqyrtimit nga ana e Këshillit të ISRM. 
Fletëparaqitjen së bashku me dokumentacionin e nevojshëm, kandidatët janë të obliguar ta dorëzojnë në adresën në vijim: 

Instituti për standardizim i Republikës së Maqedonisë  
Këshilli i ISRM  

rr. “Jurij Gagarin” nr. 15 kati III 1000 Shkup  
(me shenjë për Shpallje publike)  

 Në bazë të nenit 22 paragrafi 1 dhe neni 23 paragrafi 1 dhe 4 nga Ligji për marrëdhënie pune ("Gazeta zyrtare e RM" nr. 
62/05, 106/08, 161/08, 114/09, 130/09, 50/10, 52/10, 124/10, 47/11, 11/12, 39/12, 13/13, 25/13, 170/13, 187/13, 113/14, 20/15, 
33/15, 74/15 dhe 167/15), neni 134 dhe 142 nga Ligji për mbrojtjen e fëmijëve ("Gazeta zyrtare e RM" nr. 23/13, 12/14, 44/14, 
144/14, 10/15, 25/15, 150/15, 192/15,  27/16 dhe 163/17), në pajtim me Ministrin për financa të RM nr. 18-2383/2  prej 
22.02.2018, Rregullorja për sistemimin e vendeve të punës në Instituti Publik Komunal Çerdhja për fëmijë "Canka Andreevska"-
Kratovë nr. 01-110/7 prej 09.07.2015 dhe Vendimi nr. 04-59/1 prej 28.02.2018, IPKÇF "Canka Andreevska" Kratovë shpall: 

KONKURS PUBLIK 
për punësim të kuadrove profesional për kohë të pacaktuar  

1. Përkëdhelës.................................................. 2 (dy) realizues; 
 Të ketë të mbaruar arsim të mesëm katërvjeçar;  
 Licencë valide për edukator; 
 Me apo pa përvojë pune; 
 Orari ditorë: 8 orë (prej ora 8:30 – 16:30); 
 Orët javore: 40 orë (nga e hëna deri të premten); 
 Neto rroga bazë: 14.780, 00 den. 

Përveç kushteve të përgjithshme të parapara me Ligjin për marrëdhënie pune kandidatët duhet ti plotësojnë dhe kushtet e 
parapara në nenin 134 dhe 142 nga Ligji për mbrojtjen e fëmijëve  

("Gazeta zyrtare e RM" nr. 23/2013, 12/2014, 44/2014, 144/2014, 10/2015, 25/2015, 150/2015, 192/2015, 27/2016 dhe 
163/17) 

Dokumentet e nevojshme për aplikim: 
- Lutje; 
- Dëftesë apo Diplomë për mbarim të arsimit të përshtatshëm(origjinal apo kopje e notarizuar); 
- Certifikatë të shtetësisë (jo më të vjetër se 6 muaj); 
- Vërtetim mjekësor se personi është psiqikisht dhe fizikisht i shëndosh; 
- Vërtetim se nuk i është shqiptuar dënim ose sanksion për kundërvajtje ndalesë për kryerje të profesionit, veprimtarisë ose 

detyrës (jo më të vjetër se 6 muaj); 
-Vërtetim se nuk është dënuar me vendim gjyqësor të formës së prerë është dënuar për një krim të dhunës në familje, heqjes së 
një të mitur, neglizhenca apo abuzimi i një të mituri apo incestit, një krim nga grupi i veprave penale kundër lirisë gjinore duke 
pasur parasysh sanksioni i vënë dhe në të cilën sipas ligjit përcaktuar sjelljen diskriminuese (jo më të vjetër se 6 muaj); 

- Të përmbush dhe kushte tjera të përcaktuara me aktin për organizim të mbrendshëm dhe sistemim të vendeve të punës; 
- Licencë valide për përkëdhelës. 
      
Konkursi zgjat 5 (pesë) ditë pune nga dita e publikimit të konkursit në shtyp ditor. 
Me kandidatët të cilët kanë aplikuar në Shpallje do të mbahet intervistë. 
Vendimi për zgjedhjen do të merret në afat prej 15 ditë pas skadimit të afatit për aplikim në shpallje publike. 
Dokumentet e nevojshme të dorëzohen në adresën e Institutit "Goce Dellçev" nr. 1 Kratovë apo drejtpërsëdrejti në arkivin e 

institutit. 
             Dokumentet e arritura pas afatit dhe të pakompletuara nuk do të merren parasysh. 

IKPKF "Canka Andreevska" Kratovë  

 Në bazë të nenit 22 paragrafi 1 dhe neni 23 paragrafi 1 dhe 4 nga Ligji për marrëdhënie pune ("Gazeta zyrtare e RM" nr. 
62/05, 106/08, 161/08, 114/09, 130/09, 50/10, 52/10, 124/10, 47/11, 11/12, 39/12, 13/13, 25/13, 170/13, 187/13, 113/14, 20/15, 
33/15, 74/15 dhe 167/15), neni 134 dhe 142 nga Ligji për mbrojtjen e fëmijëve ("Gazeta zyrtare e RM" nr. 23/13, 12/14, 44/14, 
144/14, 10/15, 25/15, 150/15, 192/15,  27/16 dhe 163/17), në pajtim me Ministrin për financa të RM nr. 18-2384/2  prej 
22.02.2018, Rregullorja për sistemimin e vendeve të punës në Instituti Publik Komunal Çerdhja për fëmijë "Canka Andreevska"-
Kratovë nr. 01-110/7 prej 09.07.2015 dhe Vendimi nr. 04-62/1 prej 28.02.2018, IPKÇF "Canka Andreevska" Kratovë shpall: 

KONKURS PUBLIK 
për punësim të (1) kuadrove profesional për kohë të pacaktuar  

1. Magazinier – furnizues.................................................. 1 (një) realizues; 
 Të ketë të mbaruar arsim të mesëm katërvjeçar;  
 Me apo pa përvojë pune; 
 Të ketë leje të vozitjes të kategorisë “B” 
 Orari ditorë: 8 orë (prej ora 6:00 – 14:00); 
 Orët javore: 40 orë (nga e hëna deri të premten); 
 Neto rroga bazë: 13. 179, 00 den. 

Përveç kushteve të përgjithshme të parapara me Ligjin për marrëdhënie pune kandidatët duhet ti plotësojnë dhe kushtet e 
parapara në nenin 134 dhe 142 nga Ligji për mbrojtjen e fëmijëve  

("Gazeta zyrtare e RM" nr. 23/2013, 12/2014, 44/2014, 144/2014, 10/2015, 25/2015, 150/2015, 192/2015, 27/2016 dhe 
163/17) 

Dokumentet e nevojshme për aplikim: 
- Lutje; 
- Dëftesë apo Diplomë për mbarim të arsimit të përshtatshëm(origjinal apo kopje e notarizuar); 
- Certifikatë të shtetësisë (jo më të vjetër se 6 muaj); 
- Vërtetim mjekësor se personi është psiqikisht dhe fizikisht i shëndosh; 
- Vërtetim se nuk i është shqiptuar dënim ose sanksion për kundërvajtje ndalesë për kryerje të profesionit, veprimtarisë ose 

detyrës (jo më të vjetër se 6 muaj); 
-Vërtetim se nuk është dënuar me vendim gjyqësor të formës së prerë është dënuar për një krim të dhunës në familje, heqjes së 
një të mitur, neglizhenca apo abuzimi i një të mituri apo incestit, një krim nga grupi i veprave penale kundër lirisë gjinore duke 
pasur parasysh sanksioni i vënë dhe në të cilën sipas ligjit përcaktuar sjelljen diskriminuese (jo më të vjetër se 6 muaj); 

- Të përmbush dhe kushte tjera të përcaktuara me aktin për organizim të brendshëm dhe sistemim të vendeve të punës; 
- Të njeh gjuhën maqedonase dhe alfabetin cirilik; 
- Të ketë lejen e vozitjes të kategorisë “B”. 
      
Konkursi zgjat 5 (pesë) ditë pune nga dita e publikimit të konkursit në shtyp ditor. 
Me kandidatët të cilët kanë aplikuar në Shpallje do të mbahet intervistë. 
Vendimi për zgjedhjen do të merret në afat prej 15 ditë pas skadimit të afatit për aplikim në shpallje publike. 
Dokumentet e nevojshme të dorëzohen në adresën e Institutit "Goce Dellçev" nr. 1 Kratovë apo drejtpërsëdrejti në arkivin e 

institutit. 
             Dokumentet e arritura pas afatit dhe të pakompletuara nuk do të merren parasysh. 

IKPKF "Canka Andreevska" Kratovë  

Në bazë të nenit 60 nga Ligji për arsim të mesëm (Gazeta zyrtare e Republikës së Maqedonisë nr. 44/95, 24/96, 34/96,
35/97, 82/99, 29/02, 40/03, 42/03, 67/04, 55/05, 113/05, 35/06, 30/07, 49/07, 81/08, 92/08, 33/10, 116/10, 156/10, 18/11, 51/11,
6/12, 100/12, 24/13, 41/14, 116/14, 135/14, 10/15, 98/15, 145/15 dhe 30/2016, 127/2016 dhe 67/2017), neni. 23 nga Ligji për
marrëdhënie pune (Gazeta zyrtare e Republikës së Maqedonisë nr. 167/15), neni 97 nga Statusi I SHMTK “Nace Bugjoni” Kumanovë,
pas marrjes së njoftimit për sigurimin e mjeteve financiare nr. 12 295/2 nga 15.02.2018 të Ministrisë së Arsimit dhe Shkencës,
SHMTK “Nace Bugjoni” Kumanovë publikon:

SHPALLJE PUBLIKE
Për krijimin e marrëdhënieve të punës në kuadrin arsimor për vitin shkollor 2017/ 2018 me kohë të caktuar të punës për periudhën

deri më 31.08.2018 për mësim në gjuhës maqedone dhe shqipe .
. Mësimdhënës
.1 Në paralelet me mësim në gjuhën mësimore maqedone

1. 1(një) mësimdhënës për grup të lëndëve të drejtimit të elektroteknikës (zëvendësim të v.d. drejtorit)
2. 1(një) mësimdhënës për gjuhë angleze (zëvendësim për pushim të lindjes)
.2 në paralelet me mësim në gjuhë mësimore shqipe
3. 1(një) mësimdhënës për gjuhë angleze
4. 1(një ) mësimdhënës për mësim praktik nga drejtimi i shëndetësisë (zëvendësim për pushim të lindjes)

Kandidatët duhet t'i plotësojnë kushtet e përgjithshme të përcaktuara në Ligjin për marrëdhënie pune, kushtet e përcaktuara
në nenin 59 dhe 60 nga Ligji për arsim të mesëm, kushtet e përcaktuara në programet mësimore për standardet dhe karakteristikat
e profilit të mësimdhënësit që realizon mësimin, t'i plotësojë kushtet e përgjithshme të përcaktuara në Ligjin për marrëdhënie pune
dhe kushtet e përcaktuara në Rregulloren për sistematizimin e vendeve të punës dhe në Ndryshimin dhe plotësimin e Rregullores,
edhe atë:
të ketë të mbaruar studimet përkatëse për arsim
Të ketë fituar përgatitjen pedagogjike, psikologjike dhe metodike të institucioneve të akredituara të arsimit të lartë (për studime

joarsimore)
Me dhe pa provimin profesional
Të jetë shtetar i Republikës së Maqedonisë.
Ta zotërojë shkrimin dhe gjuhën letrare të gjuhës në të cilën realizohet mësimi
Njohuri dhe shfrytëzim të teknologjisë së informacionit dhe komunikimit
Të jetë kreativ dhe i aftë për aplikimin e risive në teknologjinë arsimore .
Të posedojë aftësi komunikuese dhe organizative

Për vendet e punës të mësipërme nga numri 1deri 4 janë me kohë të caktuar me fond të plotë të orëve, orari i punës është
në ndërrime nga ora 07:00 deri 13:00 dhe nga ora 13:00 deri 19:00, ditët e punës nga e hëna deri të premten, paga bazë neto për
kohë të plotë të punës 21.534,00 denarë.

Të interesuarit mund të aplikojnë, me dokumentet e duhura për plotësimin e kushteve, personalisht në arkiv apo me postë në
adresën: SHMTK “Nace Bugjoni”Kumanovë rr. Bajram Shabani pn 1300 Kumanovë, me shënim për shpalljen publike.

Kandidatët për mësimdhënës që do të aplikojnë në shpalljen patjetër të lajmërohen në shkollë në datën 12.03.2018 në ora
11:00 ku do të kryhen verifikimi i zotërimit të gjuhë letrare dhe shkrimit në të cilën realizohet mëimi.
Shpallja publike do të zgjasë 5 ditë pune nga dita e publikimin në shtypin zyrtarë, ndërsa përzgjedhja do të bëhet në barë të kushteve të 
plotësuara që kërkohen në afat prej 15 ditë pune pas përfundimit të shpalljes publike, 
Aplikimet jo në kohë dhe jo të plota nuk do të shqyrtohen. 
Informatat më të detajuara në tel. 031-432-180 ,faks 031-437-321. Personi për kontakt Voisllav Velliçkovski.

                                                                                                                            Nga 
                                                                                                        SHMTK “Nace Bugjoni” Kumanovë 

I nr. 1958/2016 
SHPALLJE PUBLIKE  

Sipas nenit 46-b të Ligjit për ndryshim dhe plotësim të Ligjit për përmbarim Gazeta Zyrtare e RM nr. 8 të datës 17.01.2008 ndërsa në lidhje me nenin 
265 të LP Gazeta Zyrtare e RM nr. 72/2016 të datës 12.04.2016 

Përmbaruesi Aleksandar Kuzmanovski nga Gostivari në bazë të kërkesës për realizim të përmbarimit nga kreditori Hallk Bank SHA Shkup nga Shkupi me 
seli në rr. “Sv. Kiril i Metodi” nr. 54, bazuar në dokumentin për përmbarim Aktit noterial ODU nr. 121/2015 të datës 20.02.2015 të Noterit Përparim Rexhepi, 
Gostivar, kundër borxhliut Ardijan Ramadani nga Gostivari me seli në f. Bellovishtë dhe debitorit të pengut Qemal Ramadani nga Gostivari me seli në f. 
Bellovishtë, për realizim të përmbarimit në vlerë prej 1.216.747,00 denarë për lëndën përmbaruese të regjistruar nën I nr. 1958/2016 të datës 28.02.2018: 

FTON 
1. Borxhliun Ardijan Ramadani dhe debitorin e pengut Qemal Ramadani të dy nga Gostivari me seli në f. Bellovishte, për shkak të dorëzimit të: 
 - Konkluzionit për shtyrje të përmbarimit në bazë të nenit 81 paragrafi 1 të LP I nr. 1958/2016 të datës 18.01.2018 të Përmbaruesit Aleksandar 
Kuzmanovski nga Gostivari 
 -Konkluzion për Shitjen e dytë publike me gojë në bazë të nenit 167 paragrafi 1, nenit 169 paragrafi 1, nenit 170 paragrafi 1 të LP I nr. 1958/2016 të 
datës 19.02.2018 të Përmbaruesit Aleksandar Kuzmanovski nga Gotivari. 
2. Personin Zhivka Ançevska nga Shkupi me banim në bul. Ilinden 9-4 për shkak të dorëzimit të: 
- Konkluzionit për shtyrje të përmbarimit në bazë të nenit 81 paragrafi 1 të LP I nr. 1958/2016 të datës 18.01.2018. 
- Lajmërim nga 20.02.2018, 
- Konkluzion për Shitjen e dytë publike me gojë në bazë të nenit 167 paragrafi 1, nenit 169 paragrafi 1, nenit 170 paragrafi 1 të LP I nr. 1958/2016 të 
datës 19.02.2018 të Përmbaruesit Aleksandar Kuzmanovski nga Gotivari. 
Në afat prej 1 (një) dite duke konsideruar nga dita e publikimit të kësaj thirrje publike në shtypin ditor. 
PARALAJMËROHEN borxhliu Ardijan Ramadani, debitori i pengut Qemal Ramadani dhe personi Zhivka Ançevska se mënyra e këtillë e dorëzimit 
konsiderohet si e rregullt dhe se pasojat negative që mund të dalin do t’i bartë vetë pala.  
Kjo shpallje paraqet SHPALLJEN E PARË. 

Përmbarues  
Aleksandar Kuzmanovski 

Në bazë të nenit 22 dhe nenit 23 të Ligjit për marrëdhënie pune (Teksti i pastruar – Gazeta Zyrtare e RM nr. 
167/2015), nenit 59 dhe 60 të Ligjit për arsim të mesëm (Gazeta Zyrtare e RM nr. 44/1995, 24/1996, 34/1996, 
35/1997, 82/1999, 29/2002, 40/2003, 42/2003, 67/2004, 55/2005, 113/2005, 35/2006, 30/2007, 49/2007, 
81/2008, 92/2008, 33/2010, 116/2010, 156/2010, 18/2011, 42/2011, 51/2011, 6/2012, 100/2012, 24/2013, 
41/2014, 116/2014, 135/2014, 10/2015, 98/2015, 145/2015, 30/2016 dhe 127/2016) Lajmërimit nr. 12-
14941/2 të datës 15.01.2018 të Ministrisë së Arsimit dhe Shkencës së RM dhe Vendimit të u. d Drejtorit të 
SHMK Kosta Susinov” me nr. vep. 02-245/1  të datës 27.02.2018 shpall: 
                                               

KONKURS 
Për punësim për kohë të caktuar për deri më 31.08.2018 

 
1. Mësimdhënës të fizikës me orar të plotë të punës (për 20 orë mësimore, zëvendësim të u.d drejtorit) 1-

realizues për mësimin në gjuhën maqedonase,  
Krahas kushteve të përgjithshme të përcaktuara me Ligjin për marrëdhënie pune, kandidatët duhet ti 

plotësojnë kushtet e parapara në nenin 59 nga Ligji për arsim të mesëm. 
Orari i punës është pesë ditë pune në javë (prej ditës së hënë deri ditën e premte), në ndërrime (ndërrimi i parë 
prej ora 7.30 deri në ora 13.30 dhe ndërrimi i dytë prej 13.30 deri në ora 19.30. Pagesa bazë është 21.500,   
denarë.  

Kandidatët e paraqitur për kuadrin mësimor dhe pedagog të dorëzojnë dokumentacionin në vijim: 
-Lutje (të bashkëngjitur me biografi të shkurtë – CV) 
-Dëshmi për arsim të mbaruar përkatës (diplomë apo vërtetim të notarizuar) 
-Certifikatë të shtetësisë 
 
Dokumentet e nevojshme të dorëzohen deri te SHMK “Kosta Susinov” Radovish, Kej 8 Septemvri nr. 8, 

Radovish (në arkiv). 
Shpallja zgjatë 5 (pesë) ditë pune nga dita e publikimit në shtypin ditor. 
Zgjedhja e kandidatëve do të realizohet në afat prej 15 ditëve nga dita e përfundimit të shpalljes. Dokumentet 

e dorëzuara pas afatit dhe të pakompletuara nuk do të merren parasysh gjatë shqyrtimit. 
                                                                                        SHMK “Kosta Susinov” Radovish 

                                                                                                         U. D Drejtor Goce Llazarov  

Në bazë të nenit 17 të Rregullores për mënyrën e realizimit të ekskursioneve për nxënës dhe aktiviteteve 
tjera të lira të nxënësve të shkollave fillore, si dhe programit vjetor për punë, drejtori i SHFK “Partenija 
Zografski” publikon  
 

SHPALLJE PUBLIKE   
Për grumbullimin e ofertave për realizim të ekskursioneve dhe aktiviteteve tjera të lira  

 
1. Verim njëditor për nxënësit prej klasës I-IX  
2. Ekskursion njëditor për nxënësit e klasës së III. 
3. Mësim katërditor në natyrë për nxënësit e klasës së V.  
4. Ekskursion dyditor për nxënësit e klasës së VI. 
5. Ekskursion treditor për nxënësit e klasës së IX. 

 
Shkolla si ofertues më të volitshëm do të zgjedhë ofertuesin i cili do të përmbushë kushtet minimale në 
vijim: 

- Të jetë i regjistruar në pajtim me dispozitat pozitive të RM për kryerje të veprimtarisë përkatëse 
turistike 

- Në mënyrë të suksesshme ka realizuar së paku tri ekskursione për nxënës dhe aktivitete tjera të 
lira në tri vitet e fundit  

- Të përmbushë kushtet për transport të grupit të fëmijëve, në pajtime Ligjin për siguri në 
komunikacionin rrugor dhe Rregulloren për kërkesat e posaçme teknike të makinave me të cilat 
transportohen grupet e fëmijëve    

Shpallja zgjatë 5 ditë pune nga dita e publikimit. 
Dokumentacioni tenderues të merret në lokalet e sekretarit të shkollës prej ora 09,00 deri në ora 14,00. 
Ofertat me dokumentet e nevojshme të dorëzohen deri në SHFK Partenija Zografski” rr. Dositej Obradoviq 
nr. 18 – Shkup përmes postës ose personalisht me shenjë Komisioni për grumbullimin e ofertave për 
ekskursione. Tel. 2770 -719 
Ofertat e pakompletuara, jo të plota dhe të dorëzuara pas afatit nuk do të merren parasysh gjatë 
shqyrtimit nga ana e komisionit.  

                                                                            SHFK Partenija Zografski” – Shkup 

Bujar KURTAJ

Shkup, 28 shkurt - Skuadra e FC
Shkupit në tre ndeshjet e para të
sezonit pranveror arriti një fitore,
një humbje dhe një barazim, re-
spektivisht arriti të grumbullojë
katër pikë nga gjithsejtë nëntë të
mundshmet. Ndërkaq,
bardhekaltërtit aktualisht ndajnë
pozitën e katërt me Rabotniçkin
me nga 27 pikë. Karakteristike e
këtyre tre përballjeve janë edhe
golat, ku djemtë e trajnerit Ardian
Nuhiu në tre përballje shënuan
tetë gola, dhe pranuan po aq gola,
derisa nuk arriti të realizojë edhe
dy penallti, atë ndaj Akademija
Pandevit dhe së fundmi ndaj Po-
bedës. Kur jemi te penalltitë, traj-
neri Nuhiu thotë se para çdo nde-
shje e caktojnë futbollistin i cili do
ti gjuajë penalltitë, por zakonisht
ato i ekzekuton Muharem Bajra-
mi. "Para çdo ndeshje caktojmë
futbollistin i cili do të ekzekuton
penalltinë, por zakonisht tek ekipi
jonë atë e bën Muharem Bajrami.
Në ndeshjen ndaj Akademia Pan-
devit, Bajrami ishte në lojë dhe në
momentin që u referua penalltia,
mendova se Ilioski pas atij hat-
triku është më mirë psiqikisht dhe
vendosa që ai ta gjuaj. Në anën
tjetër, ndaj Pobedës, Bajrami nuk

luajti për shkak të kartonëve të
verdhë dhe ishte caktuar që Erme-
din Adem të gjuajë penalltinë", bën
të ditur Nuhiu, i cili pranon se eki-
pi i tij nga ndeshja në ndeshje po
përmirësohet. "Ekipi po luan mirë,
nga ndeshja në ndeshje po për-
mirësohemi. Kemi shtatë blerje të
reja dhe kjo kërkon kohë derisa ata
të njohin grupin dhe të kapin idenë
e trajnerit", vazhdoi më tej Nuhiu.

Ndryshe, siç përmendëm, Shkupi
aktualisht ndan pozitën e katërt
me Rabotnickin, pozitë kjo e cila
qon në garat evropiane nëse supo-
zojmë se Shkëndija fiton edhe
Kupën edhe titullin, ndërsa në
anën tjetër, nga pozita e tretë
bardhekaltërit ngecin pesë pikë,
por Sileksi që mban këtë pozitë ka
dy ndeshje më pak. Derisa, trajne-
ri Nuhiu thotë se do të japin mak-

simumin që të marrin më të mirën,
pasi ekipi ka kualitet për të luftuar
kreun e tabelës. "Si ekip jemi ndër-
tuar për mbijetesë, ndërsa me
ardhjen e sponsorit të ri, normal
rriten edhe ambiciet. Jemi katër
skuadra që 'luftojmë' për dy ven-
de. Ne në çdo ndeshje do të japim
maksimumin dhe do të mundohe-
mi të marrim më të mirën. Mendoj
që ekipi ka kualitet dhe cilësi për të

'luftuar' kreun e tabelës", vazhdoi
më tej trajneri shkupjan. Në fund,
Nuhiu flet për përforcimet të cilët
iu bashkuan ekipit në afatin kalim-
tar të janarit, ndërsa tre prej tyre
arritën të shënojnë, Ilioski, Tipu-
riq dhe Xhan. "Më vjen keq që disa
nga përforcimet i janë bashkangji-
tur ekipit me vonesë dhe ende nuk
janë mirë në gjendjen e tyre fizike.
Po punojmë në atë aspekt dhe be-
soj se do të na ndihmojnë në të
ardhmen. Me futbollistët që kanë
debutuar, sigurisht se jam i këna-
qur, ata janë përshtatur mirë me
grupin. Besoj shumë te ky ekip se
në vazhdimësi të kampionatit do
të luajë edhe më mirë dhe do të
marrim rezultate pozitive", përfun-
doi Ardian Nuhiu, trajneri i FC
Shkupit. 

Shkup, 28 shkurt - Dy ditët e fundit,
gjegjësisht menjëherë pas zhvilli-
mit të ndeshjes ndërmjet KF
Shkëndija dhe KF Akademia Pan-
dev e luajtur të dielën dhe në të
cilën fitorja i takoi Shkëndijës, në
disa media u publikuan një sërë
shkrimesh të ndryshme, pamjaf-
tueshëm profesionale dhe të nxjer-
ra nga konteksti i “interpretimeve”
të rregullave të Federatës Futbolli-
stike të Maqedonisë, të plotësuara
me ankesa nga KF Akademia Pan-
dev dhe KF Vardar i Shkupit, në
lidhje me shkeljen e pretenduar të
rregullës “lojtari i ri” nga ana e KF
Shkëndija. Duke dashur ti sqarojë
opinionit në lidhje me shkrimet e
fundit në media, gjatë ditës së dje-
shme kanë reaguar drejtuesit e KF
Shkëndija. "Pasi që jemi të përf-
shirë në mënyrë aktive pa dëshirën
tonë në këtë 'rast' dhe me qëllim
për ti shpjeguar publikut, si dhe
për të ndihmuar Komisionin për
Gara pranë FFM-së në marrjen e
vendimit të drejtë dhe të barabartë
të bazuar vetëm në rregulloret, në
vazhdim sjellim qëndrimin zyrtar
të KF Shkëndija: Në minutën e 21 të

ndeshjes, futbollisti ynë nën 21 vjeç
që nisi ndeshjen, Enis Fazllagiç, u
ndëshkua me karton të kuq dhe
duhej ta lëshojë lojën. Në bazë të
nenit 20, paragrafi 3 nga Rregul-
lorja për Ligën e Parë të futbollit të
Maqedonisë, citojmë 'Gjitha klu-
bet pjesëmarrëse në Ligën e Parë
pjesën e parë duhet ta nisin dhe
ta përfundojnë me një lojtar nga
vendi i cili nuk ka përfunduar 21
vjet'. Edhe pse duke lexuar tekstua-
lisht këtë pikë, e njëjta nuk është
tërësisht e qartë, megjithatë në in-
terpretimin e të njëjtës duhet të
kemi parasysh qëllimin e ligjvënë-
sit kur është sjell kjo rregullore,
dhe kjo është që lojtari nën 21 vjeç
ta fillojë dhe ta përfundojë pjesën

e parë, gjegjësisht të luajë së paku
45 minuta të ndeshjes", thonë nga
klubi kuqezi, të cilët thonë se nga
këndvështrimi i përgjithshëm ek-
zistojnë përjashtime. "Në paragra-
fin e ardhshëm të këtij neni të
njëjtë 20 shkruan: 'Klubi i cili pje-
sën e parë do ta nisë me portierë, i
cili nuk ka tejkaluar moshën 21
vjeç, në rast të zëvendësi-
mit/lëndimit nuk është i obliguar
pjesën e parë ta përfundojë me
futbollist të moshës nën 21 vjeç'.
Këtu është shumë e qartë se nëse i
riu që ka nisur ndeshjen është por-
tier, në rast të zëvendësi-
mit/lëndimit të tij, klubi nuk është
i obliguar në vend të tij të inkua-
drojë lojtar tjetër të ri nën 21 vjeç,

mirëpo nëse nuk bëhet fjalë për
portier, atëherë në rast të zëvendë-
simit/lëndimit të tij klubi nuk obli-
gohet të inkuadrojë në lojë lojtar
tjetër nën 21 vjeç, i cili do ta përfun-
dojë pjesën e parë, ose nëse nuk
ka lojtar tjetër nën 21 vjeç në
bankinën e rezervistëve, pjesën e
parë do ta përfundojë me 10-të
futbollistë (sepse në asnjë dispo-
zitë nuk është shënuar se çdo klub
detyrohet në bankinën e rezervave
të ketë se paku edhe në lojtar nën
21 vjeç përveç atij që ka nisur nde-
shjen). Në këtë mënyrë klubi rre-
zikon ta përfundojë pjesën e parë
me 10 futbollistë në rast të lëndi-
mit të futbollistit nën 21 vjeç, dhe
në asnjë mënyrë të humbë zyrtari-

sht ndeshjen për shkak se lojtari i
ri është lënduar. Përfundimi i
vetëm ligjor dhe i qartë është se
'nëse lojtari nën 21 vjeç zëvendë-
sohet ose lëndohet në pjesën e
parë të ndeshjes, klubi nuk guxon
në vend të tij të inkuadrojë futbol-
list më të vjetër se 21 vjeç në pje-
sën e parë. Andaj, Zëvendësimi të
cilin KF Shkëndija e bëri në mi-
nutën e 36-të të ndeshjes aspak
nuk ka të bëjë me respektimin e
rregullores për 'lojtarin e ri', sepse
në rast kur lojtari i ri ndëshkohet
me karton të kuq, klubi nuk obli-
gohet të inkuadrojë në lojë fut-
bollist tjetër nën 21 vjeç nga
bankina e rezervistëve, por vetëm
ta përfundojë pjesën e parë dhe
gjithë ndeshjen me 10 futbollistë
në mesin e të cilëve nuk ka nevojë
të ketë lojtar nën 21 vjeç. Në bazë
të sqarimit të lartpërmendur,
ankesat e klubeve kundërshtare
janë të pabaza dhe kërkojmë nga
Komisioni për Gara pranë FFM-së
t’i hedhë poshtë në tërësi", thuhet
në kumtesën e dërguar nga Zyra
për marrëdhënie me publik e KF
Shkëndija. 

NUHIU TREGON PËRSHTYPJET E TIJ PËR TRE XHIROT E PARË TË SEZONIT PRANVEROR

Ekipi po luan mirë, nga ndeshja
në ndeshje po përmirësohemi

"Ekipi po luan mirë, nga
ndeshja në ndeshje po
përmirësohemi. Kemi
shtatë blerje të reja dhe
kjo kërkon kohë derisa
ata të njohin grupin dhe
të kapin idenë e trajnerit",
pohon Nuhiu

Para çdo ndeshje caktojmë futbollistin i cili do të
ekzekuton penalltinë, por zakonisht tek ekipi jonë atë
e bën Muharem Bajrami. Në ndeshjen ndaj Akademia
Pandevit, Bajrami ishte në lojë dhe në momentin që u
referua penalltia, mendova se Ilioski pas atij hat-triku
është më mirë psiqikisht dhe vendosa që ai ta gjuaj.
Në anën tjetër, ndaj Pobedës, Bajrami nuk luajti për
shkak të kartonëve të verdhë dhe ishte caktuar që
Ermedin Adem të gjuajë penalltinë

KF SHKËNDIJA REAGON PAS RASTIT TË "21 VJEÇARIT"

Komisioni hedhë poshtë në tërësi ankesën e "Akademia Pandev"
|||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

Koha



20 MARKETING
Koha, e enjte 1 mars, 2018 

Urgjentisht shitet shtëpi në rr. Pere Toshev nr. 30 - Xhon Kenedi, Shkup  me sipërfaqe
prej 140 m2 oborr dhe 116m2 objekt banimi. Kontakt telefoni 072/643 093

KOMUNA E GOSTIVARIT 

 

GOST VAR BELED YES  

www.gostivari.gov.mk
info@gostivari.gov.mk 
tel. +389 (0) 42 213 511 
fax. +389 (0) 42 214 406

 
Nr. 23-1533/67 
28.02.2018 vit 
Gostivar  
 
 Në bazë të nenit 35 alineja (3) të Ligjit për planifikim hapësinor dhe urbanistik (Gaz. Zyrtare e 
RM nr. 199/14, 44/15, 193/15, 31/16 dhe 163/16), Kryetari i Komunës së Gostivarit e solli këtë: 
 

 L A J M Ë R I M  
 

 Lajmërohen qytetarët dhe personat juridikë të përfshirë në hapësirën e Propozim Planit Detal 
Urbanistik të Bllokut 32, Njësia Urbane ”G” - Komuna e Gostivarit, se Kryetari i Komunës së 
Gostivarit solli Aktvendim për organizim të:  
 

PREZANTIMIT PUBLIK  
DHE ANKETËS PUBLIKE  

 
 Rreth Propozim Planit Detal Urbanistik të Bllokut 32, Njësia Urbane ”G” - Komuna e 
Gostivarit, që kufizohet ndërmjet rrugëve:  
 

- Nga ana veriore me rrugën “101“, 
- Nga ana jugore me rrugën e re të projektuar servisore Se 14  dhe rrugën banesore “ 

Bn 5”,,  
- Nga ana lindore me rrugën e re të projektuar banesore “Bn 5” dhe rrugën servisore 

Se 3 , dhe  
- Nga ana perëndimore me Hekurudhën “Kërçovë –Gostivar– Shkup”.  

 
 Prezantimi publik do të mbahet në hapësirat e Komunës së Gostivarit, respektivisht në sallën e 
Këshillit të Komunës së Gostivarit më datë 07.03.2018 (e mërkurë) në ora 12:00. 
 Propozim Plani Detal Urbanistik i Bllokut 32, Njësia Urbane ”G” - Komuna e Gostivarit, do 
të jetë i ekspozuar në mjediset e Komunës së Gostivarit në afat prej 5 ditë pune, edhe atë nga 
08.03.2018 deri më 14.03.2018, çdo ditë pune prej orës 08:00-16:00. 
 Fletët anketuese gjenden në Qendrën për Shërbime Publike të Komunës së Gostivarit, si dhe në 
sistemin e-urbanizëm, ndërsa në afatin e paraparë personat e interesuar juridikë dhe fizikë nga 
zona konkrete e përfshirë në Planin e shpallur në prezantimin publik, mund të parashtrojnë vërejtje 
me shkrim në fletët anketuese në formë të shkruar ose në formë elektronike nëpërmjet sistemit e – 
urbanizëm. 

Kryetari i Komunës 
Arben Taravari 

Në bazë të nenit 135 të Ligjit për arsim të lartë ("Gazeta Zyrtare e RM” nr. 35/08, 103/08, 26/09, 83/09, 99/09, 115/10, 
17/11, 51/11, 123/12, 15/13, 24/13, 41/14, 116/14, 130/14, 10/15, 20/15, 98/15, 145/15, 154/15, 30/16, 120/16 dhe 
127/16) dhe nenit 34 i Rregullores për kriteret dhe procedurat për zgjedhje në titujt mësimor-shkencor, shkencor, 
mësimor-profesional, dhe bashkëpunues dhe asistentë dhe doktorantë të Universitetit “Shën Kirili dhe Metodi” në Shkup 
(Fletorja universitare nr. 138/2009, 173/11, 187/11, 194/11, 250/13 dhe 274/13), Dekani i  

 
Universiteti “Shën Kirili dhe Metodi” në Shkup 

FAKULTETIT TË MAKINERISË - SHKUP  
publikon 

 
K O N K U R S 

për zgjedhje të titullit mësimor-shkencor dhe bashkëpunues 
 

Publikohet konkurs për zgjedhje të një bashkëpunëtori në titullin bashkëpunëtor asistent në sferën shkencore që mbulon 
Instituti për konstruksione të makinerisë, makina mehanizuese dhe makina. 
Zgjedhja e bashkëpunëtorit është për kohë prej tre (3) vjet. 

Kushtet dhe kriteret për zgjedhje: 
Krahas kushteve të përgjithshme, kandidatët duhet të plotësojnë edhe kushtet edhe kriteret të parapara me Ligjin për 

arsim të lartë dhe Rregulloren për kriteret dhe procedurat për zgjedhje në titujt mësimor-shkencor, shkencor, mësimor-
profesional dhe bashkëpunues dhe asistentë-doktorantë të Universitetit “Shën Kirili dhe Metodi” në Shkup. 

Kandidatët janë të obliguar që të dorëzojnë dokumentet në vijim: fletëparaqitje për pjesëmarrje në konkurs, biografi 
të shkurtër, dëshmi për plotësim të kushteve të përgjithshme dhe të posaçme,  listë të punimeve shkencore dhe 
profesionale  dhe nga një kopje të punimeve shkencore dhe profesionale. 
Orari i punës është përcaktuar në bazë të akteve të Fakultetit.  

Dokumentet dorëzohen në origjinal ose kopje të vërtetuara në noter. 
Konkursi zgjatë (8) ditë nga dita e publikimit. 
Dokumentet dorëzohen përmes postës ose personalisht në arkivin e Fakultetit të Makinerisë në Shkup, Rugjer 

Boshkoviq pn, 1000 Shkup, Fahu Postal 464. 
Dokumentet e pakompletuara dhe të dorëzuara pas afatit nuk do të merren parasysh në procedurë të shqyrtimit. 

 Universiteti "Shën. Kirili dhe Metodij" në Shkup 
             Fakulteti i Makinerisë -Shkup 

 

Në bazë të nenit 22 dhe nenit 23 të Ligjit për marrëdhënie pune (Gazeta Zyrtare e RM nr. 158/10) dhe pëlqimit me
shkrim të MASH, Sektori për arsim fillor dhe të mesëm nr. 12 632/2 të 30.01.2018, nr. 12 966/2 të 05.02.2018, nr. 12
1195/2 të 19.02.2018, nr. 12 1664/2 të 22.02.2018, nr. 12 1610/2 të 22.02.2018, SHFK “Dame Gruev” f. Erxhelia, Sveti
Nikole, për vitin shkollor 2017/2018 publikon:

SHPALLJE

1. Për plotësimin për kohë të caktuar të punës deri më 31.08.2018 për vendet e punës në vijim:
1.1. Mësimdhënës të mësimit klasor 1 realizues me fond të plotë të orëve 40 orë, shuma e pagesës bazë 20.644

denarë, orari i punës prej ora 07,00 der në ora 13,00;
1.2. Mësimdhënës të gjuhës maqedonase 1 realizues me fond jo të plotë të orëve 4 orë, shuma e pagesës bazë

4.128,00 denarë, orari i punës prej ora 07,00 deri në ora 13,00;
1.3. Mësimdhënës të gjuhës angleze 1 realizues me fond të plotë të orëve 40 orë, shuma e pagesës bazë 20.644

denarë, orari i punës prej ora 07,00 der në ora 13,00 – zëvendësim për mësimdhënësen në pushim të lindjes;
1.4. Mësimdhënës të edukatës fizike dhe shëndetësore 1 realizues me fond të plotë të orëve 40 orë, shuma e

pagesës bazë 20.644 denarë, orari i punës prej ora 07,00 der në ora 13,00 – zëvendësim për U.D Drejtorin
1.5. Bibliotekist 1 realizues me orar të plotë të punës, shuma e pagesës bazë 20.644 denarë, orari i punës prej ora

07,00 deri në ora 15,00 – zëvendësim për punëtorin në pushimmjekësor

2. Kandidatët në pikën:
prej 1.1. deri në 1.5. krahas kushteve të përgjithshme të përcaktuara me Ligjin për marrëdhënie pune duhet ti

plotësojnë edhe kushtet e caktuara me Ligjin për arsim fillor (Gazeta Zyrtare e RM nr. 103/08, 49/09, 53/09, 82/09,
88/09, 33/10, 116/10, 156/10, 18/11, 42/11, 51/11, 6/12, 100/12, 24/13,41/14, 116/14, 135/14, 10/15, 98/15, 145/15, 30/16) dhe
normativin për kuadrin mësimor dhe duhet të kenë përgatitje pedagogjike psikologjike dhe metodike në fakultetin
përkatës dhe të dorëzojnë dëshmi për të njëjtat.

3. Dokumentet e nevojshme (në origjinal ose kopje të vërtetuara në noter):
- Fletëparaqitje;
- Diplomë ose certifikatë për arsimin e mbaruar përkatës;
- Certifikatë të shtetësisë;
- Dëshmi për përgatitje të mbaruar pedagogjike psikologjike dhe metodike;

4. Shpallja publike zgjatë (5) pesë ditë pune nga dita e publikimit të saj në shtypin ditor, ndërsa zgjedhja e
kandidatëve do të realizohet në afat prej 8 ditëve nga dita e përfundimit të shpalljes.

5. Kontrollimi i njohjes së gjuhës maqedonase të kandidatëve të cilët konkurrojnë do të bëhet më datë 12.03.2018
në ora 10 në lokalet e shkollës.

6. Dokumentet e pakompletuara nuk do të merren parasysh gjatë zgjedhjes së kandidatëve.
7. Dokumentet e nevojshme të dorëzohen në emër të SHFK “Dame Gruev” – f. Erxhelia, Sveti Nikole rr. Marshall

Tito nr. 31 për komisionin konkurrues. Tel. 032 459 020.

U. D Drejtor
Aleksandar Ivanovski

Shpallje
TI për shërbime me pakicë MARKET SEMI AE Semir Qemal Afizi f. Prçevcë, Tearc me
adresë në rr.”101” nr.1, Prçevcë me NAS 6911048 dhe NUT 5079013500405 ka për
qëllim të bëj përcjelljen e ndërmarrjes personit Vasfije Demirali Afizi nga s.Prshevcë
rr.”101” br.pp Prshevcë.
Thirren të gjithë kreditorët ti paraqesin kërkesat e tyre në afat prej 30 ditësh prej
datës së shpalljes .

Pronari , Semir Qemal Afizi 

Situata kontraktuale e
Emre Xhan vazhdon të

shkaktojë shqetësime te Li-
verpuli, me futbollistin e
përfaqësueses së Gjerma-
nisë që ende nuk ka vendo-
sur në lidhje me të ardhmen

e tij me të Kuqtë. Futbollisti
24-vjeçar ka qenë zgjedhje e

parë e trajnerit Jurgen Klopp
këtë sezon, por vazhdon të mos

pranojë nën-
shkrimin
e një
marrëve-
shje të re

në ‘An-

field Road’. Në adresë të ish-futbol-
listit të Bajer Leverkusen është shfa-
qur interesimi i shumë klubeve, si-
domos në kuadër të një transferimi
potencialisht me kosto zero në
verën e ardhshme, me destinacion
më të mundshëm Juventusin.
Bardhezinjtë kanë realizuar disa
goditje të bujshme gjatë viteve të
fundit, duke nënshkruar me futbol-
listë me kosto zero, sikurse në ra-
stin e Andrea Pirlo, Pol Pogba, Sami
Kedira dhe Kingslej Koman. Por, si-
pas raportimeve nga Italia, drejtue-
sit e lartë të Juventusit tashmë po
lodhen me ndjekjen e yllit të Liver-
pulit, teksa Emre vazhdon të mos

vendosë, duke zvarritur tratativat.
“Gazzetta dello Sport” raporton se
Juve i ka dhënë një ultimatum 7-
ditor mesfushorit Xhan, për të rënë
dakord ose jo një transferim në To-
rino. Juventusi, sikurse një numër i
madh i klubeve elitare në Evropë,
kanë qartësuar tashmë se ku dhe
si duan të përforcojnë skuadrën në
merkaton e ardhshme. Ata kanë ko-
munikuar më parë me përfaqësue-
sin e Xhan, Reza Fazeli, i cili ka
premtuar se Emre nuk do të pra-
nonte asnjë ofertë tjetër, pa komu-
nikuar më parë me drejtuesit e Ju-
ventusit. Tashmë shefat e “Zonjës
së Vjetër” Beppe Marotta dhe Fa-

bio Paratici duan të takohen ballë
për ballë, për të realizuar marrëve-
shjen javën e ardhshme. Cekim, Ju-
ventusi është përgatitur ti ofrojë
Xhan një kontratë pesë vjeçare me
vlerë 8.8 milionë euro në vit, plus
bonuse, deri në 2023, por nëse për-
faqësuesit e gjermanit do të pre-
tendojnë më shumë, atëherë vë-
mendja e bardhezinjve do të
drejtohet tjetërkund. 
Në rast se Xhan do të tërhiqet nga
tratativat, atëherë vëmendja e Ju-
ves mund të orientohet drejt Maks
Mejer, mesfushori i Shalkes, kon-
trata e të cilit skadon gjithashtu
në verë.

Ikardi humb
Botërorin?
Mauro Ikardi duket se ka lënë pas dëmtimin dhe
po stërvitet me grupin, për të qenë në fushë të
dielën në mbrëmje, në derbin mes Milanit dhe In-
terit. Kapiteni i zikaltërve ka zgjuar interesin e
shumë klubeve të mëdha evropiane, si Reali i Ma-
dridit, PSZH-ja, Mançester Junajted, etj, ndërsa
Ausilio dhe Vanda Nara po punojnë në heshtje
edhe për rinovimin e kontratës së tij me Interin.
Gjithsesi, duket se jo çdo gjë po shkon ashtu si
duhet, pasi "Fox Sport Argentina" raporton se traj-
neri i kombëtares argjentinase ka vendosur të lërë
kapitenin e Interit, jashtë botërorit ‘Rusi 2018’. Në
vendimin e Sampaolit duket se ka ndikuar rendi-
menti i dobët i sulmuesit me Argjentinën, në nde-
shjet e grumbulluara, por mbi të gjitha edhe rapor-
ti jo fort i mirë me disa prej lojtarëve të
kombëtares, kryesisht shokë të Maksi Lopezit.
Ndonëse duhet ende disa muaj për t’u bërë pu-
blike lista, duket se do të jetë e vështirë që Ikardi të
ndryshojë mendjen e Sampaolit dhe të sigurojë
një vend për në Rusi.

Luis Enrike është afër rikthimit si trajner, ndërsa
destinacioni më i mundur mbetet Çellsi. Por për
këtë ka një problem, që nuk është edhe i vogël.
Spanjolli është njohës i gjuhën angleze dhe mbe-
tet emri më i favorizuar që ta marr drejtimin e
Çellsit për sezonin e ardhshëm. Por problemi i
madh është paga pasi te Barcelona ai fitonte 19
milionë euro. Të ky klubi ai fitoi dy herë kampiona-
tin, një herë Ligën e Kampionëve dhe tri herë
Kupën e Mbretit. Paga që e kishte te Barcelona
është shumë e lartë, pasi Çellsi aktualisht e pa-
guajnë Antonio Konten, 10 milionë euro, që është
paga më e lartë që i është dhënë nj trajneri. Paga
e lartë mund të shkaktojë problem në bisedi-
met e Enrikes me Çellsin. Nëse nuk arrihet
marrëveshje me Enriken, atëherë në listën
mbeten, Tomas Tuçel dhe Maurizio Sarri.

JUVENTUSI ME ULTIMATUM PËR EMRE XHANIN

Shtatë ditë afat për të pranuar
ose jo transferimin në Torino
Te Juventusi kanë komunikuar më parë me përfaqësuesin e Xhan, Reza Fazeli, i cili

ka premtuar se Emre nuk do të pranonte asnjë ofertë tjetër, pa komunikuar më parë
me drejtuesit e Juventusit. Tashmë shefat e “Zonjës së Vjetër” Beppe Marotta dhe
Fabio Paratici duan të takohen ballë për ballë, për të realizuar marrëveshjen javën e
ardhshme

Paga e lartë e mban
Enriken larg Çellsit

Të kemi kujdes me ofertat
që vijnë për Klajvert 
Super agjenti Mino Raiola, ka thënë se Xhastin Klajvert

është gati të nënshkruajë kontratë të re me Ajaksin. Holan-
dezi i talentuar ka qenë i lidhur me klube si Mançester Ju-

najted dhe Real Madrid në javët e fundit. “Bisedimet
janë duke shkuar shumë mirë, por jam i detyruar që

ta mbajë situatën në kontroll me qetësi. Xha-
stin është djalosh i Ajaksit, me zemër të madhe
të Ajaksit dhe ai preferon të qëndroj. Ka
shumë interesim për të nga klubet e mëdha.
Duhet t’i marrim seriozisht këto oferta, pasi
jemi duke biseduar për njërin nga talentet

më të mëdha në botë”, ka thënë Raiola për
"De Telegraaf". Cekim, Klajvert ka qenë i lidhur
me shuam klube të njohura, ndërsa dëshira e
tij e madhe është Barcelona, ku babai i tij ka
bërë pjesën më të madhe të karrierës.

Interi 
interesohet 
për Sandron
Interi rikthen vëmendjen nga mesfu-
shori brazilian Sandro, i cili aktivizohet
te Benevento me skuadrën milaneze që
ka shfaqur interes për lojtarin edhe kur
ka qenë pjesë e Totenhem në Angli.
Zikaltrit kanë nisur bisedimet me me-
naxherët e futbollistit, i cili në rast të rë-
nies të Beneventos në Serinë B do të
rikthehet te turqit e Antaliaspor që zotë-
rojnë kartonin e tij. Ekipi turk nuk ka
ndërmend ta mbajë brazilianin dhe
është gati ta shesë atë për shumën e 2-
3 milionë eurove. Gjithsesi Interi mund
ta marrë lojtarin edhe me formulën e
huazimit me të drejtë blerjeje lidhur
me performancën e paraqitjeve.

Tenistët Rogjer Federer dhe
Serena Uilliams kanë fituar çmi-
met Laureus si “Sportisti dhe
Sportistja më e mirë e vitit”, vlerë-
sime që u dhanë të martën në

mbrëmje në Montekarlo, gjatë
një evenimenti gala të organizuar
nga “Laureus World Sports
Awards” (njihet ndryshe si çmi-
met Oskar të sportit). Federer
mposhti në këtë garë ikona të tje-

ra të sportit si Kristiano Ronalo,
Rafael Nadal, Mo Farah, Kris Froo-
me dhe Luis Hamilton. Një vlerë-
sim i merituar për tenistin zvice-
ran, që është rikthyer numri 1 në
botë pak ditë më parë në moshën

36-vjeçare. Për Federer kjo është
hera e pestë që e fiton këtë trofe,
si asnjë sportist tjetër (e ka fituar
4 vite radhazi, 2005-2008). Jo
vetëm kaq, por Federer mori edhe
një tjetër çmim, atë të “Rikthimit

Triumfues në Sport”, teksa gjatë
2017-ës fitoi dy grand sleme në
moshën 35-vjeçare. Për tenisten
amerikane Serena Uilliams kjo
është hera e katërt që e fiton këtë
çmim (2003, 2010, 2016 e 2018),
një sportiste ikonë në sportin e te-
nisit, një frymëzim për të gjithë,
që vjet u bë edhe nënë. 

Ajo mposhti në këtë garë Ally-
son Feliks, Katie Ledecky, Garbine
Muguruza, Caster Semenia dhe
Mikaela Shiffrin. Derisa, “Skuadra
e vitit 2017” është vlerësuar maki-
na gjermane "Mercedes", kampio-
ne e botës në Formula 1, ndërsa
sportisti Marsel Hug fitoi çmimin
Laureus si “Sportisti Paraolimpik i
vitit”. Një trofe karriere mori edhe
ish-futbollisti italian Françesko
Toti, që u largua nga sporti në maj
të 2017-ës, pas një karriere të gjatë
me Romën. 

Ndërsa, skuadra braziliane e
Çapekoense mori trofeun e “Mo-
menti i Vitit”, si kampionët e
përjetshëm në sport, pas aksiden-
tit tragjik me avion dhe rikthimit
në sport pas disa muajsh. Çmimi
Laureus si “Sportisti Frymëzues”
shkoi për lojtarin e futbollit ame-
rikan JJ Uatt

TENISI “PUSHTON” BOTËN 

Federer dhe Uilliams, “Sportistët e Vitit”
Federer mposhti në
këtë garë ikona të
tjera të sportit si
Kristiano Ronalo,
Rafael Nadal, Mo
Farah, Kris Froome
dhe Luis Hamilton,
ndërsa oër tenisten
amerikane Uilliams
kjo është hera e katërt
që e fiton këtë çmim
(2003, 2010, 2016 e
2018), një sportiste
ikonë në sportin e
tenisit, një frymëzim
për të gjithë, që vjet u
bë edhe nënë

Dëbora e të dielës pasdite, nëse
në njërën anë ka lejuar Juventusin
të pushojë disa ditë, nga ana tjetër
ka komplikuar më tej orarin e
bardhezinjve. Ekipi i Alegrit, në
fakt, duhet të llogarisë edhe nde-
shjen e prapambetur kundër Ata-
lantas, e cila do të luhet më 14
mars, në orën 18:00, kështu që deri
në pushimin për sfidat e kombëta-
res, që vijnë nga mesi i marsit, do të
luajë gjashtë ndeshje në mes të
Seria A, Kupa e Italisë dhe Çam-
pions. Një periudhë kyçe në luftën
për “scudetto”, në qoftë se mendo-
ni se si Napoli, i eliminuar tashmë
nga Kupa e Italisë dhe Liga e
Evropës, do të fokusohet vetëm në
kampionat. Pra, në të njëjtën kohë,
skuadra e Sarrit do të luajë vetëm
tre ndeshje, edhe pse mjaft sfidue-

se kundër Romës, Interit dhe Xhe-
noas. 

Ndryshe, Juventusi e filloi këtë
tur force dje kundër Atalantës në
Kupën e Italisë, dhe pastaj do të
vizitojë Lacion në kampionat, të
shtunën pasdite. Më tej do të flutu-
rojë në Londër, ku të mërkurën
mbrëma do të luajë kthimin e 1/8
finale të Ligës së Kampioneve,
kundër Totenhemit. Katër ditë më
vonë, Udineze do të mbërrijë në
“Stadium”, ku të mërkurën e 14
marsit, siç u përmend, Atalanta do
të luajë sërish ndeshjen e shtyrë
për shkak të borës, të së dielës së
kaluar. Së fundi, ky tur force i Ju-
ventusit do të mbyllet më 17 mars,
në “Ferrara”, kundër SPAL. Një orar
shumë i ngjeshur në një situatë,
megjithatë, jooptimale nga pikë-

pamja e lëndimeve, por që nuk e
shqetëson shumë Alegrin, i cili, për
më tepër, gjithmonë ka shpjeguar
se preferon më mirë lojërat se
seancat javore të trajnimit. Në kon-
trast me kolegun Sarri, me pak
fjalë. “Ne duhet të mendojmë për
atë që duhet të bëjmë. Fakti që ka
kaq shumë lojëra është bukuria e
qëndrimit në garë. Dhe Juventusi
funksionon kështu, ka ambicie për
të arritur në fund në çdo kompeti-
cioni. Pastaj, çfarë mendojnë të
tjerët dhe u thonë të tjerëve për
ne, nuk ndryshon asgjë. Ne kemi
për të mbajtur një profil të ulët,
për të punuar dhe të përpiqemi për
të marrë rezultate. Synojmë t’i
shkojmë deri në fund Kupës së Ita-
lisë, Seria A dhe Champions”, dek-
laroi Alegri. 

Spanjolli Alvaro Morata nën-
shkroi për Çellsin për një transfe-
rim nga Real Madridi, për shumën
fillestare prej 58 milionë euro. Jeta
te Çellsi nisi shumë mirë për sul-
muesin, i cili shënoi plot tetë gola
në po aq ndeshje në Premier Ligë.
Por 25-vjeçari ka hasur vështirësi
me ardhjen e vitit të ri, duke dësh-
tuar në tentativën e tij për të gjetur
rrugën e rrjetës në 10 ndeshjet e
fundit në Premier Ligë. Tani ekzi-
stojnë aludime se Morata po tër-
bon shokët e tij të skuadrës te Çel-

lsi. Sipas tabloidit britanik “The Te-
legraph”, pavarësisht pretendime-
ve të Çellsit, se Morata po përshta-
tet mirë në ‘Stamford Bridge’, fjalët
nga dhoma e zhveshjes thonë se
sulmuesi pëlqen të ankohet e të
qahet. 

Ndonjëherë për arbitrimin, për
mbrojtësit kundërshtar, ose për
dhimbje e dëmtime. Sipas raporti-
meve, karakteri i Moratës “gota
gjysmë bosh” është një prej moti-
veve të rënies së performancës së
spanjollit.

SIPAS "THE TELEGRAPH"

Karakteri, motivi i rënies
së formës të Moratas

Gjashtë ndeshje në 18 ditë 
për Juventusin 

///////////////////////////////////////////////////////////////////////////////////////////////////////////////////////////////////////////////////////////////////////////////////////////

DASHI 21. mars - 20. prill
Ditë e bukur për shumicën prej atyre që janë në çift. Qielli

astral, për këtë të mërkurë, do të dominohet nga Hëna që favorizon
marrëdhëniet sentimentale. Nëse jeni vetëm mund të jetoni momen-
te të këndshme dhe pozitive, të shënuara nga pasionet dhe projektet
e reja. Në punë pritet të përfundoni me sukses projektet e nisura dhe
do të filloni ato të rejat të cilat do jenë dhe mjaft premtuese.

DEMI 21. prill - 21. maj
Sot do të jetë një ditë e përsosur, Saturni në Shigjetar

mund të ofrojë në pllaka argjendi disa zgjidhje të shkëlqyeshme në
lidhje me sferën e dashurisë. Zemrat e vetmuara nuk do të duhet të
humbasin energjinë e tyre në shumë drejtime, por të përqendrohen
te një interes. Do të keni shumë shanse suksesi, por fati i pakët do
t’ju dëmtojë disi për të kryer më mirë disa iniciativa të punës.

BINJAKET 22. maj - 21. qershor
Mundohuni të paraqitni skajet e personalitetit tuaj dhe

ju do të jeni në gjendje të mirë me ata që ju rrethojnë! Surprizoni
partnerin/en tuaj me ide bindëse. Beqarët do të jenë në gjendje të
përfitojnë nga disponimi i mirë planetar për të luajtur letrat e rëndë-
sishme. Do të nënshtroheni pothuajse tërë ditën dhe performanca
do të jetë poshtë në sektorin e biznesit. Gabim i nervozizmit tuaj!

GAFORRJA 22. qershor - 22. korrik
Disa ndryshime programesh mund t’ju destabilizojnë, por

mos u demoralizoni, asgjë për t’u shqetësuar. Nuk ja vlen të vuani për
çështje të kota, përpiquni të komunikoni gjithçka me partnerin/en.
Njohje të reja parashikohen për beqarët, ju do të udhëtoni në të njëjtën
gjatësi vale të një personi. Inteligjenca juaj e fortë dhe ndjeshmëria do
t’ju japë aftësitë e nevojshme për të pasur takt dhe ndjenjën e biznesit.

LUANI 23. korrik - 22. gusht
Nëse në punë keni ide dhe rrethana të qarta në favorin

tuaj, nuk do të jetë e njëjta gjë në dashuri. Me shumë gjasa ju do të
jeni të mbingarkuar nga një takim që do t’ju habisë! Nëse jeni
vetëm mund të ndjeni emocione të reja që do t’ju prekin në zemër.
Sfera profesionale shkon pa probleme dhe sot do t’ju japë kënaqë-
si të mëdha. Qëllime të reja për të arritur.

VIRGJERESHA                  23. gusht - 23. shtator
Fusha emocionale mund të jetë më e mirë, mos e mundo-

ni partnerin/en me kërkesat tuaja, në fund ai/ajo mund të lodhet. Ditë
plot angazhime edhe për ata që janë vetëm, nuk do të keni vështirë-
si në marrjen e vendimeve. Merrni situatën në dorë në ambientin e
punës nëse nuk doni të goditeni pas shpine. Mos u dorëzoni dhe vazh-
doni përpara.

PESHORJA 24. shtator - 23. tetor
Edhe nëse jeni plot angazhime, duhet të gjeni kohën

për hapësirën   për dialog dhe buzëqeshje të ëmbla në jetën priva-
te. Mundohuni të zgjidhni disa probleme personale. Është koha
për dashurinë edhe për beqarët, ju do të jeni në formë të shkëlqyer
dhe do i kapni që në ajër shikimet që fluturojnë për ju! Jeni duke
kërkuar nxitje të reja për të bërë një hap në karrierën tuaj.

AKREPI 24. tetor - 22. nëntor
Një venë e nervozizmit do të shfaqet në marrëdhënien

tuaj në çift. Sot do të ketë grindje të shpeshta, por jo të ekzagjerua-
ra me tonet. Beqarët sot do të jenë të lumtur për të ndihmuar dikë
në një situatë mjaft delikate. Për të shmangur probleme të çdo lloji
në ambientin e punës, përpiquni të mos thyeni rregullat, eprorët
mund të mos e pëlqejnë.

SHIGJETARI 23. nëntor - 21. dhjetor
Ndjeshmëria e Venusit do t’ju prekë aq shumë saqë do

t’ju lejojë të zgjoni marrëdhëniet që dukeshin të fjetura. Për be-
qarët që deri më tani kanë qenë të pafat në punët e dashurisë, sot
mund të ndodhë diçka me të vërtetë magjike! Një ditë e hapur për
çdo lloj eventualiteti, do të keni perspektiva të mira në fushën e
punës, rrota kthehet në favorin tuaj!

BRICJAPI 22. dhjetor - 20. janar
Lajme të bukura në fushën sentimentale mund të

ndodhin në këtë ditë me fat. Hëna në Dem njofton situata pozitive
edhe në fushën e familjes. Beqarët do të jenë shumë të dashur dhe
vlerësuar. Urani dhe Marsi shpallin mundësi të mira për të investuar
ose për të bërë biznes.

UJORI 21. janar - 19. shkurt
Ndoshta mund të ketë disa shkëndija brenda

marrëdhënies në çift, por do të jenë të mira, sepse në këtë mënyrë
do të jeni më të lehtë për të rindezur zjarrin e pasionit. Zemrat e
vetmuara do të duhen të merren me situata të veçanta, me rëndë-
si mbetet të ruajnë qetësinë! Qielli astral do të jetë i pastër, faktor
pozitiv për të marrë një kënaqësi të mirë në punë. Ju e meritoni!

PESHQIT 20. shkurt - 20. mars
Sot disa nga ju mund të përkëdhelen nga ideja e një

ndryshimi, në historinë e tyre të dashurisë. Mos u nxitoni, më mirë
të prisni, ende keni nevojë për qartësi. Mundësi të shumta për
takime dhe njohje të reja edhe për ata që janë vetëm! Risi të rëndë-
sishme ju presin në një nivel profesional. Ndiqni instinktin pa he-
zitim, ai do të sugjerojë lëvizjet më të mira!

P Ë R K U J T I M

Remzije Murati
23 janar 1965 - 1 mars 2007

Sot bëhen 11 vjet nga vdekja jote.
Kujtimi për Ty do mbetet gjithnjë në zemrat tona,se 

shumë momente dhe fjalë të bukura na ke lënë.
U prehsh në paqe.

Nga familja 

286 - Perandotri romak Dioklecia-
ni ngrit Maksimianin në rangun e Ce-
zarit.

1260 - Hulagu Khan, nipi i Xhingis
Khanit pushton Damaskun.

1565 - Ushtari portugez Estácio de
Sá zbulon qytetin Rio de Janeiro në
Brazil.

1780 - Pennsylvania është shteti i
parë amerikan i cili ka shfuqizuar
robërinë.

1919 - Fillojnë demonstratat për
pavarësinë e Koresë nga Japonia.

1920 - Austria sërish shpallet
mbretëri nga Adm Horthy.

1941 - Trupat gjermane pushtojnë
Bullgarinë. 

1961 - Kryetari Kennedy themelon
Organizatën Peace Corp.

1985 - Pentagoni pranon teorinë
se lufta atomike mund të shkaktojë
dimër nuklear.

1994 - Martti Ahtisaari inaugu-
rohet si kryetar i Finlandës.

2002 - SHBA sulmon Afganista-
nin: Operacioni Anakonda fillon në
Afganistanin lindor.

KËMBËT NUK FLASIN

- Alo, urgjenca?
- Po zotëri, më thoni?
- Zonjë, jam shumë i shqetësuar, -
këmbët e mija nuk po më
përgjigjen më…
- Po kjo është normale, s’ka asgjë
për
t’u shqetësuar, këmbët nuk flasin…

Më të fortët nga të gjithë luftëtarët
janë këta të dy: Koha dhe Durimi!

(Lev Tolstoi)

Njerëzit iu thonë
“Shëndet” kur
teshtini, pasi në
atë moment
zemra juaj nda-
let për një mili-
sekondë.

Minjtë shumohen
aq shpejt sa që
në 18 muaj, një
çift minjsh
mund të lerë
mbi një milionë
pasardhës.

Kartëmonedhat
nuk prodhohen
nga letra. Ato
përbëhen krye-
sisht nga një
përzierje e
veçantë e pambukut
dhe lirit.

Banka e Anglisë ka hedhur
prej pak kohësh në qarkullim
kartëmonedhën e re 5 funtëshe
dhe ende pa u përhapur mirë,
ankesat për këtë prerje kanë fil-
luar. Fillimisht ishte komuniteti
hindu dhe më pas veganët e vegje-
tarianët që kritikuan këtë mo-
nedhë, pasi u mësua se për prodhi-
min e saj përdorej edhe dhjam kafshësh, me
objektivin për të rritur rezistencën dhe ele-
mentët e sigurisë. Por, tani është një “komu-
nitet” tjetër, që më shumë sesa për përm-
bajtjen, ankohen për mprehtësinë dhe

ashpërsinë e prerjes. Në rrjetet sociale përdo-
rues të kokainës kanë dalë kundër kartëmo-
nedhës me portretin e Winston Churchill,
duke u ankuar se kanë prerë hundët gjatë
marrjes së dozës nga kjo prerje.

Rreth 70 për qind e numrit të përgjith-
shëm të pinguinëve mbretër do të dety-
rohen të kërkojë vendbanim të ri, në të
kundërtën do të vdesin deri në fund të këtij
shekulli, nëse vazhdon emetimi i gazrave
serrë, tregojnë studimet e reja të publikua-
ra të hënën. Hulumtimi është publikuar në
revistën "Nature Climate Change", ndërkaq
shkencëtarët paralajmërojnë për rrezikun
me të cilin përballen pinguinët mbretër në
qoftë se nuk merren disa hapa për paranda-
limin e ndryshimeve klimatike. Pinguinët
mbretër, lloji i dytë më i madh i pinguinëve,
kryesisht jetojnë në ishujt sub-antarktik.
Ngrohja globale jo vetëm që ngushton habi-
tatin e pinguinëve mbretër, por gjithashtu
ndikon në reduktimin e kolonive. Nëse rritet
temperatura e ujit në zonën ku jetojnë pin-
guinët, peshqit, ushqimi i tyre i preferuar,
do të shkojë në ujërat më të ftohta. Shkencë-
tarët paralajmërojnë se pinguinët janë të

detyruar të bëjnë vezët larg nga zonat ku
gjejnë ushqimet. Kur peshqit shkojnë nga
këto ishuj ku ndodhen pinguinët, më të mo-
shuarit e tyre detyrohen të notojnë më larg
dhe më gjatë t'i lënë këlyshët e tyre të pre-
sin për ushqim. Rezultatet e këtij studimi
tregojnë se shumica e kolonive mund të për-
ballen me rënie të popullsisë, pasi të rinjtë
do të pësojnë nga uria duke pritur që prindë-
rit e tyre t'u japin ushqim. "Hulumtimi ynë
tregon se rreth 70 për qind e pinguinëve
mbretër, për shkak të emetimeve të gazeve
serë, deri në fund të këtij shekulli, do të
ndryshojnë habitatin ose do të zhduken",
paralajmëroi Celine Le Bohec, shkencëtare
në Universitetin e Strasburgut. Pinguinët
mbretër janë vetëm një nga disa lloje të rre-
zikuara të pinguniëve në Antarktidë. Studi-
met e mëhershme kanë treguar se ngrohja
globale po kërcënon pinguinët mbretër,
adelike dhe pinguinët "kurorë".

Zbulohet
majmuni më i
vogël në botë
Shkencëtarët kanë zbuluar se
majmuni më i vogël në botë
Pygmy marmoset mund të
karakterizohet në dy specie.
Krijesa me peshë prej vetëm
100 gramë ishte zbuluar për
herë të parë nga natyralisti
gjerman Johann Spix, i cili e
kishte quajtur Cebuella pyg-
maea. Tash studiuesit kanë
zbuluar se majmunët mund
të ndahen në dy specie: njëri
që jeton në veriperëndim të
Amerikës Jugore dhe tjetri në
lumin Amazon.
Zbulimi ka implikime të
mëdha për mbrojtjen e
përpjekjeve, por shkencëtarët
thonë se pygmy marmoset je-
ton diku në zonat tepër të
ruajtura të Amazonës. Kërki-
mi për këto dy specie ishte
drejtuar nga Universiteti
Salford në Angli dhe është
publikuar në revistën Mole-
cular Phylogenetics and Evo-
lution. Majmunët pygmy
marmoset kanë madhësi sa
një domate dhe ata ush-
qehen me insekte. Spix zbuloi
ata në vitin 1823, por
shkencëtarët vetëm tani kanë
zbuluar se bëhet fjalë për dy
specie, të cilat me siguri janë
ndarë para dy ose tre milionë
vjetësh. Studiuesit deri te
zbulimi erdhën përmes tek-
nikave gjenomike dhe filogje-
netike për të vërtetuar ekzi-
stimin e dy specieve të ndara.
Kërkimi i tyre kishte të bëjë
kryesisht te pygmy marmoset
që jetojnë në Amazonën e
Brazilit, por raporti thotë se
eksperimente tjera mund të
çojnë deri te zbulimi i llojeve
tjera të këtyre majmunëve të
vegjël në pyje.

Gruaja më e vjetër në Australi ia ka
atribuuar jetën e saj të gjatë ushtrimeve
fizike dhe konsumimit të ushqimeve nga-
dalë. Peg Vivian, nga Perth, festoi ditë-
lindjen e saj 112-të të hënën me familjen
e saj, përfshirë edhe vajzën 82 vjeçare.
“Ajo ka ende të njëjtën zgjuarsi,”-tha mbe-
sa e saj, Lynn Bowler për The West Au-
stralian. Vivian është martuar me bashkë-
shortin e saj Jack dhe sollën në jetë 1 vajzë
e 1 djalë. Ndërsa tani ajo ka 5 nipër e mbe-
sa dhe 7 stërnipër. Vajza e saj, Peggy, ka je-

tuar me të për 12 vitet e fundit për
të ndihmuar. 112-vjeçarja, e cila
nuk ka pirë kurrë duhan dhe
alkool, ia ka atribuar jetëgjatë-
sinë jetës aktive që ka bërë. Vi-
vian ka bërë joga deri në moshën
98 vjeçare dhe ushtrime në ujë
deri në moshën 108 vjeçare. “Unë
mendoj se gjithmonë kam provuar
të bëj gjënë e duhur përsa kohë që die-
ta ime e ka treguar,”-tha ajo. “Jam
mirënjohëse që jam akoma këtu”.

Feston 112 vjetorin, gruaja e moshuar
tregon sekretin e jetëgjatësisë

Narkomanët ankohen për kartëmonedhën e
re se po ua pret hundët kur marrin doza

Ngrohja globale kërcënon edhe
pinguinët mbretër

